
TÁ oifig an Rialtóra Airgeadais
chun páipéir chomhair-
leoireachta a sheoladh ina
mbeidh rialaithe ann d’i-
asachtaí páirtithe gaolmhara.
Dúirt Matthew Elderfield leis
an gCoiste um Chuntais
Phoiblí agus é os a gcomhair
inné go raibh “iasachtaí do
stiúrthóirí bainc agus bain-
istíocht shinsearach oscailte
do lochtanna,  barraíocht agus
in amanna dallamullóg iom-
lán.”  

Deir sé go bhfuil sé i gceist
ag a oifig cód cleachtais
reachtúil a chur i bhfeidhm i

leith iasachtaí páirtithe a
bhfuil dlúthbhaint acu le
bainc agus cumainn
foirgníochta agus tá sé i gceist
go mbeidh an cód cleachtais
seo éifeachtach i gcás dear-
mad nó limistéar bain-
istíochta.  Is éard atá i gceist
aige le páirtithe gaolmhara i
gcás iasachtaí bainc ná
stiúrthóir an bhainc, bain-
istíocht an bhainc nó aon
duine a mbeadh baint acu leis
na fostaithe bainc seo.  

Deir sé go dtógfaidh sé na
blianta go dtí go mbeidh bainc
na hÉireann curtha ina gceart

arís agus go mbeidh córas
rialúcháin bhaincéireachta
curtha i bhfeidhm in Éirinn.
Agus é ag caint ar an gcomh-
lacht árachais Quinn, dúirt sé
go raibh “an leibhéal pragh-
sanna acu ró-íseal sa
mBreatain chun bheith in ann
déileáil le haon éileamh a
bheadh déanta.”  Dúirt sé leis
an Choiste nach raibh sé in
ann ligean don chomhlacht
Quinn a gcuid línte árachais
cairr a athoscailt sa Bhreatain
tar éis dóibh a gcuid pragh-
sanna a ardú.   

“Beidh
maoiniú ar
fáil”: 
Ó Ciardha
“Ní gá a bheith buartha faoi
chúrsaí fostaíochta,” a deir an
tAire Gaeltachta Pádraic Ó
Ciardha, “beidh maoiniú ar
fáil do na heagraíochtaí
Gaeilge an fhad is atá próiseas
athchóirithe ar bun  .”  

I ráiteas a rinne sé le
Gaelscéal maidir le hath-
struchtúrú na n-eagraíochtaí
bunmhaoinithe, deir sé
chomh maith gur “thug na
heagraíochtaí, ar chas mé leo
go dtí seo, le fios go n-aon-
taíonn siad go bhfuil gá le
hathruithe.”  

Tá seacht gcinn de na naoi
n-eagraíocht déag bhun-
mhaoinithe Ghaeilge lon-
naithe ó thuaidh agus iad “ag
feidhmiú i stát nach bhfuil
báúil don teanga,” mar a dúirt
foinse iontaofa ó cheann de
na n-eagraíochtaí sin linn.
Dúradh chomh maith “Níor
cheart do na heagraíochtaí
sna 6 chontae bheith ag
leanúint na straitéise 20 bliain
atá bunaithe ar thaighde
déanta ó dheas, taighde nach
bhfuil bainteach le staid na
Gaeilge ó thuaidh agus a bhei-
dh á cur i bhfeidhm ó dheas
ach níl a leithéid de straitéis
againn ó thuaidh.”  

Dúirt foinse eile iontaofa
linn ó cheann eile de na hea-
graíochtaí sa Tuaisceart, “Tá
na heagraíochtaí Gaeilge ó

thuaidh anois ag smaoineamh
ar a ndréachtstraitéis Ghaeilge
féin a ullmhú in easnamh ar
cheann ón Stát.”   Dúradh linn
chomh maith, “Bheadh
‘eagraíocht amháin’ tubais-
teach - tá saibhreas san
éagsúlacht, le héagsúlacht
daoine bíonn éagsúlacht
smaointe.  Tá fearg ar dhaoine
chomh maith nach bhfuil
cothromaíocht i gceist le
maoiniú na n-eagraisí Gaeilge
go mór mhór iad siúd atá ag
tabhairt faoin obair chéanna.”  

Is é an sprioc ama a leag an
hChomhairle Aireachta
Thuaidh / Theas síos ná 30ú
Meitheamh agus faoin treoir a
thugadar d’Fhoras na Gaeilge
caithfear an obair ath-
struchtúraithe  don earnáil
bhunmhaoinithe Ghaeilge a
bheith tugtha chun críche
faoin am sin.  Beidh moltaí
Fhoras na Gaeilge idir lámha
ag an tAire Ó Ciardha Dé
Luain ar a dheirneanaí.

Tá cruinniú beartaithe don
26ú Bealtaine le CATT áit a
mbeidh moltaí Fhoras na
Gaeilge, mar chuid de
phlépháipéar de mholtaí na n-
eagraíochtaí Gaeilge uile, á
bplé ag an Aire Ó Ciardha leis
an Aire Cultúir, Ealaíne agus
Fóillíochta ó thuaidh, Nelson
McCausland.   

Scannal na 
Mí-úsáide 
Gnéis cáinte 
ag an bPápa
Pádraic Déiseach

AGUS é ar a bhealach chun
na Portaingéile i rith na
seachtaine rinne an Pápa
Benedict cáineadh láidir ar
scannal na mí-úsáide gnéis
san Eaglais. Dúirt sé go
bhfuil an ghéarchéim atá ag
bualadh na hEaglaise faoi
láthair “scanrúil”. Mhaígh sé
go bhfuil peacaí déanta ag
an Eaglais agus anois go
gcaithfidh sí aithrí a
dhéanamh agus maithiúnas
a lorg. “Ní thagann géar-
leanúint na hEaglaise óna
naimhde ar an taobh
amuigh ach ó pheaca taobh
istigh den Eaglais féin”.

Seo é an ráiteas is láidre
agus is neamhbhailbhe atá
déanta ag an bPápa Benedict
ó neartaigh an ghéarchéim
ag tús na bliana. Tá sé ar
cuairt ceithre lá go Fatima
faoi láthair agus d’fhreastail
slua mór oilithreach ar Aifre-
ann an Phápa inné chun
comóradh a dhéanamh ar an
lá a tháinig an Mhaighdean
Mhuire i láthair triúr leanaí i
1917. Fillfidh an Pápa ar an
Vatacáin inniu.

Reáchtálfar Craobhacha Trí-atlan na hEorpa 2010 thar thréimhse cheithre lá in Áth Luain ón 1-4
Iúil. Sheol an mainicín Nadia Forde an ócáid an tseachtain seo ag Ionad Cuartaíochta Uisceb-
healaí na hÉireann i mBaile Átha Cliath. 

Trí-Atlan Uisceabhealaí na hÉireann
GRIANGHRAF: MARK STEDMAN/PHOTOCALL IRELAND

Moill ar Mhótarbhealach
ón Chlár go Gaillimh
Le Sophie Gahan

CÉ go bhfuil an bóthar idir Gaillimh
agus an Chláir ag éirí níos contúirtí
gach bliain, ní bheidh mótarb-
healach an M18/M17, idir Corcaigh,
Luimneach agus Gaillimh i bhfei-
dhm go dtí 2013/2014, arsa Fintan
O'Meara, bainisteoir innealtóireach-
ta na scéime. 

De réir staitisticí ón NRA úsáidtear
an chuid den N18 a shíneann 6
chiliméadar ó dheas don Ghort, ag
breis is 13,000 daoine gach lá. Gach
uair a chloig úsáideann breis is 470
tiománaí an bealach seo. 

"Faoi láthair níl ach príomhb-
hóthar, lán de linntreoga idir cúige
Mumhan agus Gaillimh," de réir Etain
Ní Bhroin, tiománaí rialta idir Baile
na hInse agus Cathair na Gaillimhe .
Dar léi, "tá géarghá le mótarbhealach
idir an dá cheantar seo le fada. Bóthar
fada, casta, tuaithe atá ann anois, rud
a chuireann moill, nach bhfuil riach-
tanach, ar thaistealaithe idir cúige
Mumhan agus Gaillimh . Bíonn an
bóthar seo á úsáid ag an iomarca leo-
raithe is trucail agus bíonn daoine
gafa i dtrácht mall dá bharr. Uairean-
ta ní féidir scoitheadh mar gheall ar
an mbóthar casta seo”. 

Léiríonn staitisticí ón Údarás um
Shábháilteacht Bóithre (RSA) go
raibh breis is 21 thimpiste mharfach i
gContae na Gaillimhe sa bhliain
2008. 7 gcinn sa Chlár. Tharla 4 cinn
dóibh siúd ar an N18. Chomh maith
le 6 cinn thromchúiseach agus breis
is 30 mion thimpiste. Bhí staitisticí
do 2008 níos measa ná 2007 agus
2006.

Ag labhairt faoi laghdú a
dhéanamh ar an méid timpistí a thar-

laíonn, dúirt Fintan O'Meara go
“léiríonn taighde go mbíonn rátaí
timpiste 5 uaire níos measa ar na car-
rbhealaí singil, ná ar mhótarbhealaí.”

Faoi láthair críochnaíonn seachb-
hóthar Bhaile na hInse roimh
bhóthar na Gaillimhe, lasmuigh de
Ghort Lomán, agus bíonn ar thiomá-
naithe leanúint ar aghaidh ar an sean
bhóthar don chuid eile don turas.
Beidh débhealach nua, an N18,
tógtha um shamhradh 2011. 

Thosaigh an dearadh don déb-
healach seo breis is deich mbliana ó
shin i 1999. Deir suíomh idirlíon na
scéime, www.galway.ie, gurb í ceann
do na príomhchuspóirí atá ann ná
“an bealach idir na príomh-chalafoirt
agus aerfoirt á fheabhsú chun
drochthionchar na mion bhóithre a
sheachaint”. 

Críochnóidh an débhealach sin
lasmuigh de Ghort Inse Guaire áfach.
Beidh ar thaistealaithe fanacht trí nó
cheithre bliana eile chun ceangail
mótarbhealach, an M18, a fháil idir
cúige Mumhan agus Gaillimh. 

Is tiománaí trucail le Lynch Trans-
port é Robbie Cassidy. Tá an turas idir
Sionainn agus Gaillimh á dhéanamh
aige gach lá le 7 mbliain anuas.
Tógann an turas dhá uair go leith air.
Síleann Robbie nach mórán de
dhifríocht a dhéanann na droch-
bhóithre seo don turas, “Uaireanta
cuireann sé moill ar thiománaí eile
taobh thiar dom más truic ollmhór
atá i gceist agus ní fhéadfainn dul ró-
thapaigh de bharr na linntreoga.” 

Measann Fintan O'Meara go
mbeidh am taisteal don turas idir Inis
agus Gaillimh laghdaithe 20 nóiméad
nuair a osclóidh an débhealach nua
um Shamhradh 2011. 

€3 mhilliún cruinnithe ó Cháin
ar Thithe Saoire i nDún na nGall
Le Judy Ní Ógáin

TÁ Comhairle Chontae Dhún na
nGall tar éis €3 mhilliún a chruinniú
ó cháin ar thithe saoire, a tugadh
isteach anuraidh. Is í Comhairle
Chontae Dhún na nGall an 6ú
Comhairle is mó a fuair ioncam as an
gcáin seo, as measc 34 údarás áitiúil
sa tír. Gearrtar cáin €200 ar úinéirí ar
níos mó ná teach amháin. Taispeá-
nann figiúirí ón Roinn Comhshaoil,
Oidhreachta & Údaráis Áitiúil go
bhfuil 14,813 teach saoire i nDún na

nGall. Contaetha eile go bhfuil líon
mór tithe saoire iontu ná Ciarraí
le15,596 agus Loch Garman le
13,466. Cruinníodh €68 milliún ar an
iomlán ón gcáin go náisiúnta le hos
cionn €12.2 milliún bailithe ag
Comhairle Cathrach Bhaile Átha
Cliath. Is i gContae Mhuineacháin a
bhí an líon is ísle tithe saoire le 2,342.
I gContae Liatroma, is é3,056 an líon
a fógraíodh agus 2,754 i gContae
Longfoirt.  Cuirtear an táille i bhfei-
dhm ar dhaoine a bhfuil úinéireacht
acu ar thithe nach príomh-thithe

cónaithe iad. Cuirtear i bhfeidhm é
go bunúsach ar thithe saoire agus ar
réadmhaoin chíosa, ach ní ghearrtar
é ar thithe soghluaiste ná ar árasáin
mhuintire.

Bhí sé measta go raibh timpeall
20,000 teach saoire faoi dhliteanas
san iomlán sa tír, ach taispeánann na
figiúirí is deireanaí ón Roinn gurío-
cadh cáin ar 335,550 teach saoire.

Caithfidh daoine a bhfuil níos mó
ná réadmhaoin amháin faoi
úinéireacht acu, an táille chéanna a
íoc ar gach réadmhaoin. Agus caith-

fear táillí cánach na bliana seo a
bheith íoctha roimh dheireadh na
míosa seo. Gearrfar táille bhreise
€20 in aghaidh na míosa ar úinéirí
nach n-íocann an cháin in am.
Munan-íoctar an táille, d’fhéadfadh
ionchúiseamh ón údarás áitiúil a
bheith mar thoradh air. Breath-
naítear ar an táille €200 agus aon
táillí carnacha malla nár íocadh mar
tháille in aghaidh na réadmhaoine
atá i gceist, rud a chruthódh fad-
hbanna sa chás go mbeadh an
réadmhaoin á díol.

1000 post
nua
cruthaithe
D’FHÓGAIR an Roinn Oideachais inné
go mbeidh breis agus 1000 post múin-
teoireachta á gcruthú acu i mí Mheán
Fómhair seo chugainn.

De réir taighde déanta ag an Roinn
Oideachais tá 600 múinteoir bun-
scoile agus 330
múinteoir iarb-
hunscoile ag
teastáil chun
dul i ngleic
leis an
méadú atá
tagtha ar líon
na ndaltaí
scoile sa tír. 

Beidh costas €40 milliún ar na poist
nua seo agus dúirt urlabhraí ón Roinn
Oideachais go mbeidh orthu sábhail a
dhéanamh in áit éigin eile chun íoc as.   

Tá an ASTI ag cur fáilte roimh na
poist nua. Deir Ard-Rúnaí an ASTI,
John White, “Is nuacht iontach é seo
do mhúinteoirí iarbhunscoile;
cruthaíonn na poist seo dóchas do
chéimithe múinteoireacht iarbhun-
scoile agus múinteoirí atá fós faoi oil-
iúint”; ba iad sin nárbh fhéidir leo
poist a fháil roimhe seo. 

Dúirt sé chomh maith go bhfuil sé
ríthábhachtach do chaighdeán an
chórais oideachais nach mbeidh aon
ghearradh ar líon múinteoirí na tíre
amach anseo.”  

ar lean o leathanach a haon
I láthair na huaire tá an bhain-

istíocht ag Banc Anglo Irish ag obair
ar leasuithe  a dhéanamh ar a n-iar-
ratas chun an comhlacht Quinn a
cheannach i gcomhpháirtíocht le
comhlacht árachais idirnáisiúnta

eile.  Tá an banc ag súil, má théann
siad i gcomhpháirtíocht le comh-
lacht árachais idirnáisiúnta, go
mbeidh siad in ann dul i ngleic le
hamhras an Rialtóra Airgeadais
nach mbeadh siad in ann íoc as an
gcomhlacht.  

Cód Cleachtais d’Iasachtaí Bainc

James Dunne as Cúl an tSúdaire ag léirsiú le feirmeoirí beostoc ag oifigí
Coimisiún na hEorpa ar an gCéadaoin seo caite. 

Ó Bhó, bhó...
GRIANGHRAF: PHOTOCALL IRELAND.

“Beidh
maoiniú ar
fáil”: 
Ó Ciardha

ar lean ó leathanach a haon.

Dúirt duine dár bhfoinsí “Níor
mhaith an rud é nach mbeadh ach
eagraíocht amháin Ghaeilge ann ach
b’fhéidir gur fiú péire nó trí cinn a
bheith ann, ós rud é nach bhfuil baint
ag obair cuid de na heagraíochtaí le
haon eagraíocht eile bhunmhaoinithe
agus b’fhéidir go mbeadh baint níos
fearr acu le heagraíochtaí taobh
amuigh den chóras bunmhaoinithe.”   

“Cé go bhfuil an clog ag bualadh
leis,” a deir an tAire Gaeltachta
Pádraig Ó Ciardha i ráiteas le
Gaelscéal inné, “seasann an sprioc a
bhí luaite le cinneadh na Comhairle
Aireachta Thuaidh / Theas.  

Ba iad Glór na nGael an chéad
eagraíocht a sheol litreacha iomar-
caíochta dá bhfostaithe an tseachtain
seo caite, ach is léir anois nach mbei-
dh gá ag na heagraíochtaí eile a lei-
théid a dhéanamh i láthair na huaire. 

Achrann sa
Chirgeastáin
Pádraic Déiseach

RINNE lucht tacaíochta de chuid Kur-
manbek Bakiyev, ceannaire na Cirgeast-
áine a briseadh as a phost, forghabháil
ar cheanncheathrú rialtais réigiúnaigh i
gCathair Osh i ndeisceart na tíre.
D’éirigh leo an lámh in uachtar a fháil ar
na gardaí inné tar éis léirsiú ina raibh
timpeall 1,000 duine páirteach ann.
Mhaígh an rialtas go ndéanfaidís bearta
chun údarás a athbhunú sa cheantar.
Tháinig rialtas eatramhach i gcumhacht
an mhí seo caite nuair a theith Bakiyev
tar éis corraíl ar shráideanna na
príomhchathrach inar maraíodh 85
duine.

Cruinniú ag
na Naoi 
nEagraíocht
Déag Inniu
TÁ cruinniú á reáchtáil ag na naoi n-
eagraíocht déag inniu, tar éis lóin,
chun breathnú ar fhéidearthachtaí
maidir le moltaí sa bhreis a chur ar fáil
d’Fhoras na Gaeilge taobh amuigh den
phlépháipéar a chuir siad ar fáil dóibh
an tseachtain seo caite.  “Mar chuid
den phlépháipéar sin,” a deir Antoine
Ó Coileáin, príomhfheidhmeannach
Gael Linn, “tá seasamh agus moltaí
ann ó gach ceann de na naoi n-
eagraíocht déag.”  

Tá sé i gceist ag na heagraíochtaí
éascaitheoir a thabhairt ar bord

chomh maith chun go
mbeadh duine

neamhspleách
ann le cab-
hair a chur
ar fáil do na
19 n-
eagraíocht

sa bpróiseas
seo.  

Meiriceá ag tacú
leis an Afganastáin

DÚIRT Barack
Obama go bhfuil
na ceangail idir an
Afganastáin agus
na Stáit Aontaithe
láidir agus thug sé
tacaíocht d’iar-
rachtaí rialtas na
hAfganastáine dul
i ngleic le tro-
daithe Tala-
banacha atá tar éis
éirí as an bhforéigean.  Bhí an t-
uachtarán ag caint ag comhdháil
nuachta in éineacht le Hamid Karzai,
uachtarán na hAfganastáine. Bhí
Obama ag tagairt d’iarrachtaí atá
déanta ag rialtas Karzai scéim a thab-
hairt isteach le trodaithe Talabanacha
a mhealladh ón bhforéigean trí
airgead agus poist a thairiscint dóibh.Moill ar an

mBóthar Siar
TÁ sé ráite ag an gComhairleoir
Contae, Seán Ó Tuairisg, gur
cheart go mbeadh ar chumas
Chomhairle Chontae na Gail-
limhe an bealach atá roghnaithe
don bhóthar nua R336 siar go
Conamara a chur in iúl roimh
dheireadh na míosa. Ach, ag
brath ar chinneadh na Comhairle
agus an bealach a roghnófar,
“beidh daoine fíormíshásta go
deo agus ní ghlacfaidh siad go
héasca leis," measann sé. Dúirt sé
an méid seo in agallamh físe atá
le feiceáil ar ár shuíomh idirlín
www.gaelsceal.ie.

Tá an bóthar nua R336 le tógáil
siar trí Chois Fharraige, ó Bhearna
go Ros a’ Mhíl. Fad is atá staidéar
á dhéanamh ar na roghanna
éagsúla, tá cosc ar chead pleanála
ar aon cheann de na bealaí molta.
Beidh tithe le leagan má rogh-
naítear bealaí áirithe agus ní mó
ná sásta atá cuid de phobal na
háite faoi sin. ‘Beidh troid mhór
ar a lámha má phiocann siad an
route seo’, a dúirt Orla Ní Laoire,
a bhfuil a teach ar an mbealach

'dearg' ar an léarscáil. 
Rinne an comhlacht RPS

staidéar ar shrianta agus ar
fhéidearthachtaí an bhóthair don
Chomhairle. Bhí  comhairliúchán
poiblí ar siúl in 2009.  Agus muid i
lár 2010, tá a lán daoine
amhrasach nach dtarlóidh an
bóthar ar chor ar bith, mar gheall
nach bhfuil an bealach cinnte
roghnaithe go fóill. Ag míniú cúis
na moilleadóireachta, deir Fran
McEvoy, innealtóir thionscadal
an R336, go raibh an Chomhairle
ag fanacht ar chomhairle dlí agus
go bhfuil sé sin faighte acu.
Anois, tá siad ag fanacht ar chead
ón Roinn Comhshaoil leanúint ar
aghaidh, a deir sé. Séanann an
Roinn seo, áfach, ag rá gur ceist
don Chomhairle féin anois an
chéad chéim eile a ghlacadh.

Beidh na Comhairleoirí Contae
ag lorg soiléiriú ó na feidhmean-
naigh faoin gceist sula mbeidh an
mhí caite.

Is féidir an tuairisc iomlán a
fheiceáil ar www.gaelsceal.ie.

Rige Gáis 
Veiniséalach
imithe go tóin poill
CHUAIGH rige gáis taiscéalaíochta go
tóin poill sa Mhuir Chairib go luath
maidin inné a dúirt uachtarán na tíre,
Hugo Chavez. Tháing an 95 oibrí slán
agus bhí dhá phatról cabhlaigh sa
cheantar. Bhí an rige  ag tochailt cuid
de na tobair gháis i dtionscadal gáis
nádúrtha Mariscal Sucre. Bunaíodh
anuraidh é agus thug Chavez cuairt
air. Tá tionscadal Mariscal Sucre á
fhorbairt ag PDSVA , atá faoi riaradh an
stáit, gan rannpháirtíocht ón earnáil
phríobháideach.

Le Treasa Bhreathnach

TÁ moladh déanta ag an
gCoimisiún Eorpach go
mbeidís ag déanamh
‘réamh-ghlanadh’ ar
bhuiséad náisiúnta na

dtíortha atá ina mbaill den Aontas Eor-
pach sula dtéann siad os comhair a
gcuid parlaimintí féin.  

Faoin moladh seo, bheadh pionóis le
híoc ag na 16 thír i limistéar an euro dá
mbeidís in easnamh sa bhuiséad agus
dá mbeadh iasachtaí arda acu.  Tá an t-
easnamh buiséid is mó ag Éirinn d’aon
cheann de thíortha an Aontais Eorpaigh
i láthair na huaire agus muid os cionn
14%. 

Is é ceann de na pionóis atá molta ná
go gcuirfeadh an AE íocaíochtaí
maoinithe do bhaill an AE ar ceal.  Thug
urlabhraí airgeadais Fhine Gael rabhadh
arú inné go bhféadfadh an moladh seo
“ráta cánach corparáidí na hÉireann a
bhagairt,” ach chuir Aire Airgeadais na
tíre, Brian Lenihan, ina leith go raibh
Fine Gael ag “spreagadh maoith-
neachais in aghaidh na hEorpa agus an
Aontais Eorpaigh anois i lár staid eacna-
maíochta chomh deacair seo.”  

Tá Fianna Fáil i bhfabhar na moltaí
seo, ag rá “bhí an tuiscint ann go
mbeadh níos mó comhoibrithe idir pho-
lasaithe eacnamaíochta thíortha lim-

istéar an euro i gceist faoi Airteagal 136
de Chonradh Liospóin agus mar atá feic-
the againn le roinnt seachtainí bíonn
éifeacht ag eacnamaíocht tíre amháin ar
an ngrúpa ar fad.  Is mar gheall air sin go
gcaithfidh muid suim níos leithne a
bheith againn i gcomhoibriú eacna-
maíochta idir thíortha an limistéir ar
fad.”  

Dúirt Urlabhraí Airgeadais Shinn
Féin, Arthur Morgan “beidh bunús an
daonlathais féin truaillithe mura gcuire-
ann an Rialtas i gcoinne an treo atá an
tAontas Eorpach ag dul chun faireachais
buiséid a dhéanamh.”  Tá sé ráite ag an
Fheisire Eorpach de chuid Pháirtí An
Lucht Oibre, Proinsias de Rossa, “ní
dhéanann na moltaí seo ón Choimisiún
Eorpach comhoibriú eacnamaíochta
idir bhaill an AE a chur chun cinn, ná
aon ní chun an cúlú eacnamaíochta a
réiteach, agus tá an baol ann go gcuir-
fidh siad leis.” 

Chuir an Fhrainc agus an Ghearmáin
fáilte roimh na moltaí seo, ag rá nach
drochrud atá ann go mbeadh an AE ag
iarraidh súil a chaitheamh ar a chuid
buiséad.  Mar sin féin,  táthar ag rá,
chomh maith, gurb iad a bParlaimintí
féin a dhéanfaidh an cinneadh deire-
anach ar a mbuiséad agus ní an tAontas
Eorpach.  Chun go gcuirfear na moltaí
seo i bhfeidhm caithfidh an 27 tír san
Aontas Eorpach a bheith aontaithe.   

An AE mar Roinn
Airgeadais nua
na hÉireann?

Tá smidiú coirp curtha ar Ronan Carroll agus Donna Lyons leis an
dochar atá dó gréine ábalta a dhéanamh don duine a thaispeáint. Bhí
siad ag seoladh feachtas SunSmart Chumann Ailse na hÉireann. 

Gliceas Gréine
GRIANGHRAF: SASKO LAZAROV/PHOTOCALL IRELAND

An Toghchán
ó thuaidh:
Buanna na
mban 

Alliance 
Is é bua Naomi Long in Oirthear Bhéal
Feirste an scéal is mó a tháinig amach
as toghchán Westminister ó thuaidh
gan aon amhras ach is iomaí scéal atá
ag fás amach as i gcónaí. 

Chuaigh vóta Long in airde 26.2% is
baineadh geit as an bhunaíocht pho-
laitiúil agus as na meáin ar fad mar aon.
Ba iad lucht Alliance an t-aon dream a
chreid gurbh fhéidir léi an suíochán a
bhaint. 

Ar fud na Sé Chontae áfach níor
ardaigh vóta Alliance ach 2.4% agus ní
cheart smaoineamh gur tús le haois úr
é seo, tá gach seans go mbainfidh an
DUP an suíochán seo ar ais an chéad
uair eile le hiarrthóir úr neamh-
smálaithe acu. 

Mar ábhar spéise, labhair Naomi
Long an Ghaeilge ar feadh breis le
nóiméad agus í ag cur tús le Rith 2010 i
mBéal Feirste i mbliana, athrú mhór ón
MP a chuaigh roimpi. 

DUP
Bhí suíochán sin in Oirthear Bhéal
Feirste ag Peter Robinson le breis is 32
bliana ach thit vóta s’aige 19.6% ar an
lá. Bhí a sáith ag muintir Oirthear Bhéal
Feirste leis i ndeireadh na dála, rinne na
scannail luaite leis is lena bhean le bli-
ain anuas an-dochar dó ar fad. Bhí sé á
mhaíomh aige gurbh fhearr leis gan a
bheith ag seasamh ar chor ar bith fiú.

Cé go bhfuil “tacaíocht a pháirtí”
aige, caithfear amhras a bheith ann fá
thodhchaí Robinson mar cheannaire ar

an DUP san fhadtéarma.
Ar an iomlán áfach, cé gur thit líon a

vóta le 8.7% is gur chaill siad suíochán,
bheadh an DUP sásta go leor leis an
toghchán seo ar an ábhar nach ndearna
a gcéilí comhraic mórán dul chun cinn.

SDLP
Cé gur thit céatadán vóta an SDLP,
d’éirigh leo suíocháin s’acu a choin-
neáil, tá siad sásta leis sin gan amhras.

Is é an bhuairt is mó a bheidh ar an
SDLP áfach ná go leanann a gcúlú ar ais
chuig daingin s’acu i gCathair Dhoire
agus i nDeisceart an Dúin. 

D’éirigh lena gceannaire úr Margaret
Ritche iar-shuíochán Eddie McGrady a
bhuachaint i nDún Theas agus tá sí féin
ar bís fá sin, d’éirigh sí as aireacht s’aici
ag tús na seachtaine seo ag ligin d’Alex
Attwood an ról sin a ghlacadh.

D’éirigh le Alasdair McDonnell a
shuíochán a choinneáil i mBéal Feirste
Theas. Cé go séanann sé féin é, ní féidir
aon amhras a bheith ann ná gur
chuidigh an easpa iarrthóir ó Shinn
Féin leis, cé nach féidir a rá gurbh é sin
an chúis chinntitheach dona bhua ach
an oiread.

Sinn Féin
Is iad Sinn Féin an páirtí is mó sa tuais-
ceart anois agus tá a gcéatadán den
vóta tar éis ardú arís cé nár sheas siad i
nDeisceart Bhéal Feirste. 

Bhí lúcháir ar Shinn Féin tar éis do
Michelle Gildernew an suíochán i
bhFear Manach Tír Eoghain Theas a

Tugann CIARÁN DUNBAR spléachadh ar thorthaí
an toghcháin sna Sé Chontae agus ar na buanna a
raibh ag na mná ann.

An Toghchán i nGaeltacht na hAlban
le hAnton Mac Cába

MALAIRT an méid a tharla sa chuid eile
den Ríocht Aontaithe, níor chaill oiread
agus fear amháin de na ceithre fheisire i
nGaeltacht na hAlban a shuíochán. 

Bhí Albain difriúil ón gcúid eile den
Bhreatain, nó bhí méadú 2.3% ar vóta an
Phàrtaidh Làbaraich. Bhí an Gaidheal-
tachd éagasúil ón chuid eile d’Albain; ba
cheathrar Liobrálach Daonlathach a
toghadh ar tír mhór, gur “náisiúnaigh le
‘n’ beag’ iad,” agus feisire ó Pàrtaidh
Nàiseanta na h-Alba sna h-Eileanan An

Iar atá ar an aon toghcheantar mar a
bhfuil Gàidhlig ag tromlach na vótóirí.
Choinnigh Aonghus Mac Nèill an
suíochán. Bhí Mac Nèill 1,885 vóta chun
tosaigh ar Donald John MacSween ón
Phàrtaidh Làbarach. Ba mhéadú 1% sin
ar vóta na náisiúnach; malairt na hAlban
i gcoitinne, bhí titim 1.6% ar vóta na
Làbarach. Tá cosúlachtaí ann leis an
Tuaisceart; is Caitliceach as Eilean Bhar-
raigh é Mac Nèill, agus go dtí gur
bhuaigh sé in 2005, ba é barúil na
coitiantachta nach dtiocfadh le
Caitliceach an suíochán a bhuachaint. 

Bhí Murdo Murray (nó ‘Murdo
Apple’), Críostaí neamhspléach, sa tríú
háit. Fuair seisean 10% den vóta, níos
mó ná a dhá oiread is a fuair Pàrtaidh
Tòraidheachd na h-Alba.  Is feachtasóir
é Murray le Sàbaid Leòdhais a chaomh-
nú. I bhforógra s’aige, dúirt sé: “Mar a
tharla le hIosrael sa sean-am, nuair a
thréig siad Dlí Dé, tá náisiún s’againne
ag spealadh an ruda a chuir siad, agus is
trí thiarnas ardcheannasach Dé a
aithint, agus ar an gcaoi sin amháin, a
chneasófar tír s’againne.” 

Is Leòdhasach é Murray. Anuraidh,

den chéad uair, thosaigh na báid faran-
tóireachta ag seoladh Dé Domhnaigh
idir Leòdhas agus tír mhór. Bhí sé ina
raic ar an oileán, léirsithe ann. Nó, cé go
bhfuil an pobal radacach ar cheisteanna
eacnamaíochta, tá siad thar a bheith
coimeádach ar cheisteanna sóisialta.

Taobh amuigh de cheist an Domh-
naigh, bhí an-tábhacht le cúrsaí iompair
sa toghchan. B’shin mar go bhfuil pobal
na Gaeltachta chomh scaipthe sin. Mar
shampla, tá toghcheantar An Rois, An t-
Eilean Sgitheanach agus Loch Abar bea-
gnach chomh mór leis an Tuaisceart.

De bharr thábhacht na gcúrsaí seo,
bhí na hiarrthóirí sna g-Eileanan an Iar
ag éileamh go gcoinneofaí an Táille
Comhluach Bóthair ar na báid faran-
tóireachta. Tá ceist na mbád iontach
tábhachtach chomh maith in Earra-
Ghaidheal agus Bòd, mar a bhfuil idir
chuid mhór oileán agus chuid mhór
lochanna ag gobadh isteach i dtír mhór.
Bhí ceist praghsanna breosla táb-
hachtach chomh maith, nó níl mórán de
chóras iompair phoiblí sa dúiche. Tá
feachtas ann le go mbeadh praghas
speisialta sa dúiche.

bhaint, d’ainneoin go raibh sí in
iomaíocht le Rodney Connor, neamh-
spleachaí a raibh tacaíocht na bpáir-
tithe aontachtacha ar fad aige. Seo an
suíochán a bhí ag Roibeard Ó Seachna-
saigh tráth dá raibh agus tá an-siombal-
achas ag baint leis. Tá Sinn Féin ar bís
fosta gur thit an tóin as vóta an SDLP sa
toghcheantar agus go ndeachaigh na
vótaí sin chucu. 

Ag caint di le Gaelscéal tamaillín
roimh an toghchán, ba chinnte leis an
Aire Caitríona Ruane, a sheas i nDeis-
ceart an Dúin go bhfuil an-tacaíocht
faighte aici mar gheall ar sheasamh
Shinn Féin ar cheist an scrúdú
aistriúcháin, an scrúdú a rinneadh ag
aois 11 bliana ó thuaidh le socrú cén
chineál scoil a bheadh an páiste sin ag
freastal air. Ag caint le daoine ar an
talamh ann áfach is léir go ndearna a
seasamh an-dochar di.

Caithfear a thuigbheáil gurbh ionann
an 11+ agús caighdeán oideachas níos
fearr, ba phas é chuig saol níos fearr,
chuig an Ollscoil agus chuig na meán-
aicmí. Ba chuma le daoine fán
chothrom na féinne a fhad is a bhí
seans go fóill ann go mbeadh páistí s’a-
cusan ag dul chuig an scoil gramadaí ar
an Iúir. Chuir Sinn Féin agus Caitríona
Ruane deireadh leis an aisling seo do
chuid mhaith daoine, aisling a bhí níos
réalaí is níos tábhachtaí do dhaoine na
aisling Éire Aontaithe. Beidh sé deacair
uirthi tacaíocht Ritchie a bhriseadh gan
an scéal sin a réiteach. 

Bhí drochbhliain ag Gerry Adams ach
tháinig a vóta amach ar an lá, chuaigh a
chéatadán de vóta suas go 71.1% in
Iarthar Bhéal Feirste.

Ar suímh idirlín ar nós Slugger
O’Toole bhí líne cainte i ndiaidh líne
caint ag ionsaí Adams, i ndeireadh na
dála áfach, ní raibh tionchar ar bith aige
sin. Is cosúil le cluiche Monopoly iad na
fóraim seo, neart craic ag baint leo ach
ní bhíonn tionchar ar bith aige ar an
ISEQ .

Ábhar buairimh do Shinn Féin ná gur
thit líon na ndaoine a chaith vóta in
iarthar Bhéal Feirste, seans nach bhfuil
borradh faoi easaontóir nó nach bhfuil
daoine ag caitheamh a vóta ar an SDLP
ach tá níos mó daoine ag fanacht sa
bhaile. 

Maidir leis na suíochán eile a bhain
Sinn Féin, Ard Mhacha Theas, Lár
Uladh agus Iarthar Thír Eoghain bhí sé
éasca acu. Tá siad anois ar an pháirtí is
mó ó thuaidh agus ní léir go mbeidh
aon dúshlán ag teacht ó easaontóirí
poblachtacha nó an SDLP, tá Sinn Féin
ar muin na muice ó thuaidh, beag
beann ar cad a deir a fhreasúraí. 

UNCUNF
Is deacair a choincheapadh cén dóigh
nár thuig daoine cliste gurbh ainm
bómánta é  – Ulster Unionists and
Conservative – New Force!

Arís, chreid daoine a gcuid
bolscaireacht féin agus chreid daoine
cliste go raibh féidearthacht ann go
raibh na mean-aicmí Chaitliceacha
dul vótáil don ‘New Force’. Arís, bla-
ganna agus eile beo leis an
smaoineamh seo. 

Theip orthu oiread is suíochán
amháin a bhaint is thit a vóta síos
2.6% go 15.2%. Ag an am ceanna, sin
8.9% níos mó na Alliance. 

Tá an New Force anois chomh
marbh le hart. 

Bheadh an-díoma orthu gur bhain
Lady Sylvia Herman, a d’fhág an
páirtí mar gheall ar an nasc leis na
Toraithe, an suíochán i nDún
Thuaidh le 63.3% den vóta. Thug sí
léi a vóta pearsanta féin agus mar a
dúirt tráchtaire amháin, “gach seans
go mbainfeadh sí é dá mba rud é go
raibh sí ag seasamh faoi bhrat Al-
Qaeda fiú.”

Níl mórán amhras ann ná go bhfuil
rás Sir Reg Empey rite ach seans nach
meidh aon deifir ar an pháirtí é a
ruaigeadh go fóillín, beidh cruinniú
ag feidhmeannas an UUP amárach.

Tá baol ann nach mbeidh an UUP
ann ar chor ar bith amach anseo óir tá
neart caint ar siúl taobh istigh den
pháirtí fiú faoi ‘aontacht na n-aon-
tachtóirí’ agus aontachtóirí ag iar-
raidh a seacht ndícheall a dhéanamh
chun a chinntiú nach mbeidh Martin
McGuinness ó Shinn Féin mar chéad-
aire amach anseo. 

TUV
Tuigtear go bhfuil ceisteanna á gcur
taobh istigh den TUV ar cheart dóibh
leanúint ar aghaidh ar chór ar bith i
ndiaidh gur chlis orthu dul chun cinn
suntasach a dhéanamh.  Táthar ann
taobh istigh den pháirtí fiú a shíleann
nárbh fhiú

Fuair siad 3.9% den vóta. Ba é Jim
Allister an fear a fuair an vóta is airde
16.8% acu agus é in iomaíocht le Ian
Paisley Junior i dTuaisceart Aontro-
ma. Is dócha gurb eisean an t-aon
duine acu arbh fhéidir leis suíochán
sa Tionól a bhaint ar an fhianaise seo. 

Dar le David Vance, a n-iarrthóir in
Oirthear Bhéal Feirste, nach aith-
níonn gur teanga í an Ghaeilge, shean
aontachtóirí an TUV agus a “n-aon-
tachtachas ar bhonn prionsabail.” Bhí
suíomh idirlín an TUV ina thost ó bhí
oíche na dtorthaí ann go maidin
Deardaoin. 

Michelle Gildernew

Naomi Long

Sylvia Hermon

Margaret Ritchie

Scéim Oiliúna
Tá an Ciste Craoltóireachta Gaeilge ag lorg iarratais ó
chainteoirí Ghaeilge don scéim oiliúna i scileanna léiriúcháin
don teilifís.

I rith na scéime lánaimseartha (Meán Fómhair 2010–
Lúnasa 2011), beidh na hoiliúnaithe ag foghlaim na ceirde
agus iad ar shocrúcháin le comhlachtaí léiriúcháin teilifíse
nó le NvTv (an stáisiún áitiúil teilifíse i mBéal Feirste).

Caithfidh na hoiliúnaithe a bheith líofa sa Ghaeilge. Bheadh
cáilíocht tríú leibhéal inmhianaithe go háirithe sna hábhair
seo a leanas: na meáin chumarsáide, cuntasaíocht, staidéar
gnó, dlí.

Is deis iontach í seo dul le tionscal a bhfuil deiseanna
fostaíochta den scoth ann. 

Chun pacáiste iarratais a fháil déan teagmháil le do thoil
le:
Brendan Hehir, Scáileáin Thuaisceart Éireann, 21 Sráid
Alfred, Béal Feirste BT2 8ED
Teil: 028 90 232444

Láithreán Gréasáin: www.northernirelandscreen.co.uk
Ríomhphost: Brendan@northernirelandscreen.co.uk 
Spriocdháta: 5.00 Dé hAoine an 28iú Bealtaine
Is fostóir comhdheiseanna é Northern Ireland Screen.

Treoir-Chomharthaí ó thuaidh
le fanacht aonteangach – go fóill
Le Ciarán Dunbar

Cé gurb é polasaí Shinn Féin go
mbeadh comharthaíocht dháthean-
gach ó thuaidh, ní bheidh
comharthaíocht bhóithre le Gaeilge
orthu le feiceáil go luath. 

De réir na Roinne Forbartha Réigiú-
naí sna Sé Chontae, atá faoi aireacht
Conor Murphy ó Shinn Féin, níl sé i
gceist ag an Roinn treoir-
chomharthaíocht dhátheangach a
chrochadh ó thuaidh ar chor ar bith
áfach. 

Dar le hurlabhraí na roinne, tá
“dréacht-pholasaí” forbartha acu
chun comharthaíocht dhátheangach
“i réimse teoranta a cheadú.”
Tuigtear go bhfuil an dréacht-pho-
lasaí seo faofa ag an Aire. 

Is iad na cineálacha comhartha a
chlúdóidh an polasaí ná “comharthaí
logainmneacha ar bhailte is ar
shráidbhaile,” “cuid plátaí sa bhreis ar
ghnáth-chomharthaí rabhaidh (i.
scoil)” agus “comharthaí áirithe do
thurasóirí.”

Is é an chéad chéim eile dar leis an

Roinn ná an “moladh polasaí
uileghabhálach a chur os comhair
choiste feidhmiúcháin an Tionóil
ionas gur féidir leo breithiúnas a
thabhairt air mar baineann an t-ábhar
leis na freagrachtaí atá ar roinnt
Ranna eile.”

“Ina dhiaidh sin, leanfar le
comhairliúchán poiblí agus an obair
dlíthiúil atá riachtanach chun a chin-
ntiú gur féidir na comharthaí
aonaracha atá clúdaithe ag an
dréacht-pholasaí a úsáid ar ár
mbóithre de réir an dlí.”

Dúirt Conor Murphy agus é ag caint
os comhair an tionóil an bhliain seo
caite, cé go bhfuil an chumhacht ag a
Roinn comharthaíocht dhátheangach
a thabhairt isteach, “saincheist
leathan é, mar sin de, caithfear é a
thabhairt os comhair an Fhei-
dhmeannais.”

Dar le hurlabhraí Shinn Féin ar
chúrsaí Gaeilge, Seanna Breatnach,
“tá gá ag Conor aontas a fháil ó na
Ranna DCAL agus DETI chun an córas
a athrú. Roimh Chomhaontú
Chromghlinne, scríobh sé chuig an

Fheidhmeannas iomlán ach dhiúl-
taigh siad glacadh leis. Tá meon
difriúil ann anois mar sin beidh sé ag
iarraidh rudaí a bhogadh chun
tosaigh arís, ag súil nach mbeidh siad
ag cúlú i ndiaidh na dtoghchán.”

“Tá smacht aige ar chomharthaí
áitiúla agus tá comhairlí an Tuaiscirt
ag cur comharthaí dátheangacha sna
ceantair ina bhfuil cumhacht acu.”  

“Tá polasaí ag SF go mbeadh
comharthaíocht dhátheangach in
airde fud fad an Tuaiscirt ach níl
smacht againn air go fóill,” ar seisean. 

Deireadh le Nuacht 24 Clóite
Le Gráinne McElwain

TIOCFAIDH deireadh le
Nuacht 24 clóite an Aoine
bheag seo tar éis sé mhí dhéag
i gcló. Éacht mhór a bhí déan-
ta ag an pháipéar agus an triúr
a bhí ag obair go lánaim-
seartha agus go deonach leis
an pháipéar. “Táim an-
bhródúil as an oiread a bhí
déanta againn. Rinne muid go
leor gan deontas ach gan
éinne ábalta fiontar a thógáil,
ní raibh an t-am nó an t-
airgead ann chun é a choin-
neáil ag dul” a deir Eoghan Ó
Néill, Eagarthóir an pháipéir. 

Ba í an sprioc a bhí againn
nuair a bunaíodh an páipéar
ná nuachtán d’ardchaighdeán
a chur ar fáil go seachtainiúil.
“Bhí traidisiún láidir scríbh-

neoireachta i mBéal Feirste ó
na seachtóidí ar aghaidh. I
measc na bpáipéar a bhí
againn bhí Scéal Úr ag an tús,
Gael Feirste le Máirtín Ó
Muilleoir, Treas an Phobail,
Lá a mhair ceithre bliana is
fiche agus ansin Nuacht 24
clóite agus as sin Nuacht
24.com.”. Cé go raibh sé doi-
ligh an obair uilig a dhéanamh
le bunfhoireann de thriúr,
d’éirigh thar barr leis an
pháipéar go háirithe ar ríomh-
phost.  “Chuir muid amach
ríomhphost chuig trí mhíle
duine agus bhí na mílte á
léamh gach seachtain.”

Gan dabht, cuid de na
buaicphointí a bhí ag an
bhfoilseachán ná nuair a
bhuaigh an páipéar Gradam
Cumarsáide an Oireachtais

anuraidh ach an é sin an
buaicphointe is mó a
sheasann amach dó?

“Ní hé. D’ardaigh sé mo
chroí an méid daoine óga a
fheiceáil ag léamh agus a bhí
páirteach sa pháipéar. Eagrán
amháin a bhí speisialta dom
ná an t-eagrán a bhí againn
nuair a bhí Barrack Obama
tofa mar Uachtarán nua.
Bhain muid úsáid as an
cheannlíne “Barrackadh an
lae ghil” ar an chéad
leathanach agus tá sí á húsáid
anois ar chuid de na táblaí sa
Chultúrlann i mBéal Feirste
mar mhaisiúchán. Ba chúis
bróid é sin.”

Is ag amharc siar agus ag
ceiliúradh an sé mhí dhéag a
bheidh ar bun ag Nuacht 24
an tseachtain seo.  

Buaic-Ghradam ag ‘sean’ Foinse
Le Sophie Gahan

IS iad foireann iriseoireachta
Fhoinse (1996-2009) a gheob-
haidh Buaic-Ghradam
Cumarsáide an Oireachtais i
mbliana. Beidh an bronnadh
don ghradam seo ar siúl i
dTeach Farmleigh, an Aoine
seo chugainn ar 21ú Beal-
taine. 

Tá an gradam seo á bhron-
nadh orthu de bharr gur
“fhoireann dhíograiseach a
chuir nuachtán Gaeilge ar fáil
do phobal na Gaeltachta agus
na Gaeilge ar feadh 13 bliain”
iad, arsa Liam Ó Maolaodha,
Stiúrthóir Oireachtas na
Gaeilge. 

Seo é an dara bliain den
ghradam seo. Is í an aidhm
atá leis ná ceiliúradh ar na
láithreoirí teilifíse agus
raidió, ar na haisteoirí agus na
hiriseoirí agus ar an lucht
déanta clár a bhfuil sár-obair
déanta acu in earnáil na
cumarsáide Gaeilge le bliain
anuas. Bronnfar an gradam i
gcomhar le Gala i mbliana, an
miondíoltar Éireannach. 

I measc na nocht catagóir
eile ina mbronnfar gradam an
oíche sin tá Sraith Theilifíse
na Bliana, Pearsa Theilifíse na
Bliana, Aisteoir na Bliana
agus Iriseoir na Bliana.  

Tá gradam nua curtha ar
bun ag Gala i mbliana Gala
Gael Star of the Year. Is iad
Aoibhinn Ní Shúilleabháin,
Bláthnaid Ní Chofaigh, Dáithí
Ó Sé, Gráinne Seoige agus
Michelle Beamish atá ainm-
nithe

Fógrófar an buaiteoir ar an
oíche. Is iad pobal na hÉire-
ann a roghnaigh an buaiteoir
sin. Ní bheidh an ócáid seo
taifeadta don teilifís, ócáid
phríobháideach a bheidh i
gceist.

Mar chuid de na hainm-

niúcháin do Phearsa Theil-
ifíse na Bliana tá Páidí Ó
Lionáird agus Eimear Ní
Chonaola ó TG4. Tá Rónán
Beo @ 3 ainmnithe  do
Shraith Raidió na Bliana. Tá

Concubhar Ó Liatháin ó ain-
mnithe faoi dhó, mar Iriseoir
na Bliana agus mar Cholúnaí
na Bliana.  Tá ceithre ainm-
niúchán éagsúla faighte ag
Nuacht 24. 

Bhí sé ina ruaille buaille ag geataí na Dála Dé Máirt seo caite nuair a thriail léirseoirí ón máirseáil
'Right to Work' briseadh isteach. 

Círéib ag geataí na Dála
GRIANGHRAF: SASKO LAZAROV/PHOTOCALL IRELAND



Jamopoty mar atá uirthi in Tupi, agus
í ag ní éadaí taobh thiar dá teach, atá
déanta as cré bhuí agus craobhacha,
cosúil leis na tithe eile san áit. Tá
Jamopoty, bean théagartha dheisb-
héalach, ar dhuine den chúigear déag
cacique, nó ceannaire, atá ag an
treibh. 

“Tithe samhraidh do dhaoine
saibhre a bhí le tógáil anseo ach tá
naoi dteaghlach is seachtó ina gcónaí
anseo anois,” a deir sí, ag breathnú ar
na tithe cré. “Troid dheacair a bhí
ann. Rinne mé go leor cairde, ach go
leor naimhde freisin.”

Ní haon rún é gur úsáid an dá
thaobh sa choimhlint lámh láidir le
bliain anuas. Go deimhin, tá imeaglú
á chur i leith Jamopoty agus tá
cacique eile, Babau, i bpríosún.

“Níl eagla orm a bheith gafa. Tá
eagla orm go bhfuadófar mé agus
nach bhfeicfear beo arís mé. Le bliain
anuas, maraíodh ochtar déag dár bhfir
óga. Níl a fhios againn cé a mharaigh
iad, úinéirí talún, na póilíní, cá bhfios.
Cá mhéad eile a chaithfidh bás a fháil
sula mbeidh ár dtearmann againn?”

Idir an dá linn, tá muintir an bhaile i
mbun a ngnó. Tá creatlach tí á tógáil
ag dornán fear óg, tá beirt seanbhan
ag gearán faoin teas, tá páistí ag
spraoi le piscín. Meascán mearaí de
dhathanna craicinn, d’aghaidheanna,
de chineálacha gruaige atá ag na
daoine a chónaíonn anseo – níl aon

difear feiceálach idir iad agus daoine
eile sa réigiún. Caitheann siad na
héadaí saora céanna a chaitheann
bochtáin fud fad na tíre. Portaingéilis
atá á labhairt ag gach duine.  Seo
croílár na conspóide. 

Fuair na Tupinambá-de-Olivença
aitheantas oifigiúil mar threibh in
2004, ach níl antraipeolaithe ar aon
intinn faoina ndúchas, atá thar a bhei-
th measctha. An argóint is láidre atá
ag na húinéirí talún ná nach fíor-Indi-
aigh iad na Tupinambá-de-Olivença
agus nach bhfuil iontu ach daoine a
bhfuil braon maith fola bundúchasaí
ina gcuislí – díreach mar atá ag chuile
dhuine eile sa chuid seo den tír. 

Thug Luiz Henrique Uaquim,
uachtarán chomharchumann
fheirmeoirí an réigiúin, “bithiúnaigh
gléasta suas mar Indiaigh” ar na
Tupinambá-de-Olivença nuair a chas
mé leis. Nuair a chuirim ceist ar
Jamopoty faoin gconspóid faoi
dhúchas na treibhe, freagraíonn a fear
céile, Taquari. Don dara huair le cei-
thre huaire fichead an chloig anuas,
feicim súile fir fhásta ag líonadh le
deora feirge.

“An orainne an locht gur mharaigh
agus gur éignigh an fear bán ár sinsir,
gur scrios sé ár gcultúr, ár gcreideamh
agus ár dteanga? Is ea, táimid ag fogh-
laim ár dteanga arís as leabhair. Tá ár
dtraidisiúin á n-atógáil againn as leab-
hair. 

Níl rogha againn. Is linne an tír seo
agus ní leis na daoine a thugann
Brasaíligh orthu féin anois. Níl uainn
ach oiread na fríde dár tógadh uainn,
ach tá ár gcuid foighde ag rith amach.
Táimid réidh don chogadh.”

Tá meon eile ag Jamopoty – go fóil-
leach. “Tá mise i bhfabhar cainte. Tá
freagra críochnaitheach geallta ag an
rialtas i mí Lúnasa agus tá geallúint
déanta againne nach ndéanfaimid
aon athghabháil eile go dtí sin.”

Pé cinneadh a dhéanfaidh an rial-
tas, beidh impleachtaí trom-
chúiseacha aige i dtír nach bhfuil ach
tús á chur le hathmheas ar oidhreacht
an choilíneachais agus ar cheist
úinéireacht na talún, atá fite fuaite
lena chéile.

Forghabháil
nó 
athghabháil?
Tá coimhlint idir bundúchasaigh agus úinéirí talún ag
cruthú conspóide sa Bhrasaíl. Ní i nDufair na
hAmasóine atá an teannas, áfach, ach ar chósta thoir
na tíre, i gceantar le daonra ard. Tá an cheist lárnach
chomh mearbhallach is atá sí casta: an bundúcha-
saigh iad na Tupinambá-de-Olivença ar chor ar bith?
Chuaigh ALEX HIJMANS ag fiosrú an scéil.

Níl rud ar bith in Olivença,
parthas surfála i ndeis-
ceart stát Bahia, a thab-
harfadh le fios don
chuairteoir go bhfuil

coimhlint ghránna ar siúl ann le bliain
anuas. Níl poill philéar sna fuinneoga,
níl graifítí gríosaitheach ar na ballaí.
Ach cuir ceist ar dhuine ar bith faoin
bplean atá ag rialtas na Brasaíle tear-
mann a chruthú do threabh
bundúchasach áitiúil, na Tupinambá-
de-Olivença, agus níl srian leis an
ngoimh. Tá deora feirge i súile Rober-
to de Castro e Azambuja, a bhfuil
feirm crann cacó aige sa cheantar,
nuair a labhraím leis.

“Tá naoi dteaghlach is tríocha
curtha óna gcuid talún cheana féin!
Níor éirigh leo a thabhairt leo ach na
héadaí a bhí á gcaitheamh acu nuair a
tháinig na hIndiaigh. Murach go raibh
seisear fear armtha fostaithe agamsa
chun an áit seo a chosaint ní bheinnse
anseo anois ach an oiread.”

In Aibreán 2009, d’fhógair rialtas na
Brasaíle plean chun tearmann a
chruthú do na Tupinambá-de-
Olivença. Ceantar 473 ciliméadar
cearnach a bheadh i gceist díreach
taobh ó dheas de Ilhéus, cathair ar
cóimhéid le Béal Feirste. Chaillfeadh
bardas Ilhéus (a bhfuil Olivença mar
chuid de) 25% dá chuid talún,
feirmeacha cacó an chuid is mó de.
Titeann leath de shráidbhaile
Olivença féin laistigh de limistéar an
tearmainn mholta. 

Má théann an plean ar aghaidh,
bainfear a gcuid talún ó na feirmeoirí
agus bainfear a gcuid tithe ó na teagh-
laigh i mbaile Olivença a bhfuil a
dtithe laistigh den limistéar. Tabhar-
faidh an stát cúiteamh airgid dóibh. 

Ní gá a rá nach féidir tearmann a
chruthú thar oíche. Sa Bhrasaíl ach go
háirithe, meileann muilte an dlí go
mall: d’fhéadfadh blianta a bheith i
gceist. Ní raibh an fhoighid sin ag na
Tupinambá-de-Olivença. Go gairid tar
éis don phlean a bheith fógartha, tho-
saigh na hIndiaigh ag gabháil
feirmeacha le fórsa. 

Ó Aibreán 2009 tá seilbh glactha
acu ar 39 feirm ar a bhfuil 23 ‘baile

Meascán mearaí de
dhathanna craicinn,
d’aghaidheanna, de
chineálacha gruaige atá
ag na daoine a chó-
naíonn anseo – níl aon
difear feiceálach idir iad
agus daoine eile sa
réigiún. Caitheann siad
na héadaí saora céanna
a chaitheann bochtáin
fud fad na tíre. Por-
taingéilis atá á labhairt
ag gach duine. 

bundúchasach’ tógtha acu. Sa
Bhrasaíl, tá sé thar a bheith deacair
duine a chur as teach a thóg sé féin –
fiú ar thalamh nach leis (go fóill) é.
‘Forghabháil’ a deir na húinéirí talún;
‘athghabháil’ a deir na bundúcha-
saigh.

Tá mé i mo sheasamh ag bun cosán
gainimh a théann suas cnoc cúpla cil-
iméadar ó dheas de bhaile Olivença.
Tá comhartha adhmaid crochta i
gceann de na crainn: “Baile
bundúchasach Itapoã. Níl cead
isteach ag daoine nach Indiaigh iad.”
Más rud é go bhfuil fir armtha ag
cosaint thalamh na bhfeirmeoirí, is
cinnte go bhfuil breis is a ndóthain
gunnaí ag treabh atá ag cur faoi ar
thalamh (ath)ghafa. Téim suas an
cnoc. 

Aimsím Valdelice Amaral, nó

"Luiz Henrique Uaquim,
uachtarán chomharchumann na
bhfeirmeoirí: “bithiúnaigh
gléasta suas mar Indiaigh iad na
Tupinambá-de-Olivença." 

"Jamopoty (ar dheis), duine de cheannairí na treibhe, is  a fear céile, Taquari. Chuir siad a feisteas orthu don cheamara. 



DÉARDAOIN 06 Beal-
taine, d’fhógair an
tUachtarán Traian
Basescu ciorrú 25% ar
thuarastal státseirb-

hísigh na Rómáine. Is é an Ciste
Airgeadaíochta Idirnáisiúnta (IMF)
atá ag cur iachaill ar an tír dians-
macht a chur i bhfeidhm ar a cuid
caiteachais. 

Tá fadhb ann ó Mhárta 2009. An
t-am sin, de bharr géarchéime,
gheall an Ciste Airgeadaíochta
Idirnáisiúnta (CAI) agus an Banc

Domhanda iasacht 20 billiún Euro
don Rómáin. Tugadh an leath sin
dóibh laithreach, ach caitheadh
cuid de scun scan  ar thuarastail
agus ar phinsin. I mBucharest an
tseachtain seo caite, chuir an CIA
cosc iomlán ar an Rómáin leanacht
den chleachtas sin: caithfidh an tír
an crios a fháisceadh sula mbronn-
far an dara 10 mbilliún Euro orthu. 

Bhí dhá bhealach ann le laghdú
mór caitheachais a chur i bhfeidhm
go tobann. Ciorrú na dtuarastal, nó
ardú an-mhór a chur ar an gCBL. Ba
leis an Uachtarán Traian Basescu an
focal scoir: ‘Is bodach mór craosach
atá san earnáil phoiblí [sa tír seo],’ ar
sé sé ag tagairt dó don easpa
éifeachta atá i gcóras riarácháin an
stáit. ‘Níl aon dul as,’ arsa sé, ‘ach an
plean seo a chur i bhfeidhm’. Ní hé
ciorrú na dtuarastal an t-aon ní atá i
gceist sa bplean. Tá 15% le baint den
phinsean stáit chomh maith. Agus
ar an tríú dul síos caithfear bata
agus bóthar a thabhairt do 10% de
na státseirbhísigh gan mórán
moille.

Tá olc agus uafás ar mhuintir na

Rómáine faoin scéal. Labhair mé le
Geta, léachtóir le litríocht na
Rómáinise san ollscoil in Alba Iulia,
An Transalváin. ‘Tá an rialtas seo ag
iarraidh muid a mharú!’ ar sí go
cráite. ‘Cheannaigh mé árasán anu-
raidh, agus tá an morgáiste an-ard.’
Cothrom 35 Euro a chaith sí ar an
árasán. Bhí náire orm fiafraí di cén
t-airgead a shaothraíonn sí féin. Ach
is cothrom 350 Euro in aghaidh na

míosa an meántu-
arastal sa tír. Arsa
Victor Ponta, an té
atá ina uachtarán ar
an Pháirtí Soisialach-
Daonlathach: ‘Is
léirscrios sóisialta atá
anseo, agus
seasfaidh muide ina
aghaidh. Sa bPar-
laimint, ar na
sráideanna – úsái-
fimid gach bealach
dá bhfuil ar fáil
dúinn.’

An státchóras
gabhlánach, bacach
atá ag an Rómáin, is

cinnte go bhfuil sé fós le leasú tar
éis dheachtóireacht chumannach
Ceaucescu. Ar an taobh eile den
scéal, tá an tír á forbairt go bríomhar
faoi láthair. Na bóithre móra agus
na droichid ollmhóra trasna gleann-
ta na tíre atá le feiceáil i gceantair
Oradea, Cluj-Napoca agus Târgu
Mures anois, cuir i gcás, tá siad an-
chosúil leis an infrastruchtúr a
tógadh sa Ghearmáin sna 1960í. 

Tá mórchuid talamh torthúil sa tír
chomh maith, agus go leor de faoi
fhinniúna, faoi thorthaí agus faoi
bhairr mórán mar atá sa Fhrainc. Is
féidir a rá más ea go bhfuil flúirse
bia ag fás go háitiúil sa Rómáin.
Déantar mil na mbeach ann, agus
bíonn tóir mhór ar phoitín na háite –
an tsuika – rud a déantar as sú na
bpiorraí. Ach is deacair do thíortha
an oirthir barr feabhais a chur ar a
gcuid talmhaíochta agus easportála
nuair atá géarchéim throm-
chúiseach i measc na gcomharsan i
dtíortha an Euro. 

Fágann cás na Rómáine más ea go
bhfuil corrán tíortha timpeall ar
dheisceart na hEorpa – Éire, An
Phortaingéil agus An Spáinn, An
Ghréig, An Rómáin – a bhfuil an
iomarca éiginnteachta iontu ó
thaobh geilleagair de faoi láthair.
Agus níl croí na hEorpa láidir a
dhóthain le seasamh sa bhearna
bhaoil arís agus arís eile. Ba léir sin
nuair a dhiúltaigh Angela Merkel na
Gearmáine beart fóirithinte a
dhéanamh feasta gan dul i muinín
an CAI.

Ciorrú 25% ar Thuarastail sa Rómáin
Tá éadóchas ar mhuintir
na Rómáine de bharr
ciorruithe móra atá le
cur i bhfeidhm ar
chaiteachas an stáit. Seo
tuairisc le DIARMUID
JOHNSON ó Alba Iulia,
An Transalváin.

An Eastóin 
ullamh don euro
Le Sophie Gahan

D'FHÓGAIR an Coimisiún inniu go mol-
fadh sé go gceadódh rialtais an AE don
Eastóin teacht isteach san airgeadra in
Eanáir na bliana seo chugainn. 

Sé bliana tar éis di teacht isteach san
AE, comhlíonann an Eastóin na riach-
tanais chun an euro a ghlacadh.  Bheadh
an tír, a úsáideann an kroon faoi láthair,
ar an 17ú stát chun an euro a ghlacadh.
Tá ceithre mhór-riachtanas de dhíth
ionas go mbeadh tír cáilithe don euro. Tá
na critéir seo luaite i gConradh an
Chomhphobail Eorpaigh. I measc na
gcritéar sin, is gá nach mbeadh rátaí
boilscithe sa tír 1.5% níos airde ná an tír
san AE leis an ráta boilscithe is airde.  Ba
cheart don tír a bheith ina ball de Mheic-
níocht an Ráta Malairte faoin Chóras
Airgeadaíochta Eorpach le dhá bhliain
gan luach a hairgeadra a bheith íslithe sa
tréimhse sin. Ní féidir le rátaí úis fadtéar-
macha bheith 2% níos airde ná na 3 thír
AE leis na rátaí is ísle.  Tá gá leis an
chritéar seo ionas go gcoimeádfaí pragh-
sanna cobhsaí thar an AE.  Agus an East-
óin ag ullmhú chun an euro a ghlacadh
tá bagairt ann go mbeadh ar an Ghréig,
an Spáinn agus an Phortaingéil fáil réidh
leis dar le tráchtairí áirithe ar nós an eac-
namaí mór le rá Paul Krugman. 

Tá eagla faoi leith ann maidir leis na
tíortha AE is laige, na ‘Piigs’ mar a
ghlaoitear orthu, an Ghréig, an Phor-
taingéil, an Spáinn, an Iodáil agus Éire.   

Deirtear go bhfaigheadh tír an deis
chun iomaíocht a fheabhsú tar éis an
euro a fhágáil. Ach de réir an AE níl aon

tír chun an euro a fhágáil agus níl aon
chóras ann chun é sin a dhéanamh.   

Leis an bhfógra faoin Eastóin bhí
tuarascáil nua a thaispeánann nach
gcomhlíonann ocht dtír AE eile na coin-
níollacha ballraíochta do limistéar an
euro - an Bhulgáir, an Laitvia, an Lio-
tuáin, Poblacht na Seice, an Pholainn, an
Rómáin, an tSualainn agus an Ungáir.
Roghnaigh an Bhreatain is an Danmhairg
gan an euro a ghlacadh. 

Is in 1999 a tugadh an euro isteach i
margaí airgeadais an domhain. Cuireadh
na boinn is na nótaí bainc i gcúrsaíocht
trí bliana níos déanaí. 

An tSlóvaic an tír is déanaí a ghlac an
euro - in 2009. Úsáideann thart ar 329
milliún duine an euro gach lá, beagnach
dhá thrian de dhaonra an AE, sin tim-
peall 500 milliún.

le hAnton Mac Cába

TÁ an chuid is measa den ghéarchéim i
ngeilleagar na Spáinne thart. Fágann
sin nach bhfuil an bhagairt chéanna ar
an euro agus a bhí tamall ó shin. Nó bhí
an bhagairt ann go rachadh an Spáinn
bealach na Gréige.
Dé Máirt bhí méadú 14.4% ar

stocmhalartán na Spáinne,  an méadú
ba mhó in aon lá amháin ó bunaíodh in
1831 é. Spreagadh seo de bharr an €750
billiún a gheall tíortha na hEorpa chun
tacú leis an euro. 

Mar sin féin, deir eacnamaithe nach
bhfuil deireadh go fóill leis an bhrú ar
an euro. Léirigh cuid acu seo  a gcuid
tuairimí agus iad ag scríobh don
nuachtán gnó Francach, La Tribune.

Bhí cuid acu den bharúil gur cheart
smacht lárnach níos láidra bheith ar
pholasaithe eacnamaíochta. Scríobh an
t-eacnamaí Nicolaus Heinen ó
Deutsche Bank gur cheart gan cead
bheith ag tír ar bith easnamh bheith
aici. A mhalairt de thuairim a bhí ag a

dtromlach, amhras orthu faoina bhfuil i
ndán don euro – nó fiú an mbeidh a lei-
théid ann. Bhí Sophie Gherardi, eacna-
maí le La Tribune, den bharúil gur
cheart cead bheith ag tíortha bacanna
custaim a thógáil i gcásanna éige-
andála; cuireadh deireadh leo seo san
Eoraip scór bliain ó shin.

Mhol eacnamaí Francach eile, Chris-
tian Saint-Etienne, go mbeadh dhá euro
ann. Bheadh ceann láidir Tuaisceartach
do na tíortha suáilceacha: an Ghear-
máin, an Ostair, an Ísiltír agus
(b’fhéidir) an Bheilg. Bheadh ceann eile
Deisceartach ag lucht an pheaca eacna-
maíochta. Dar le Saint-Etienne, tá an dá
euro ann cheana féin. 

D’fhógair rialtas na Spáinne Dé
Céadaoin go mbeidh ciorrú 5% ar
thuarastail sa státseirbhís. Beidh
deireadh le díolaíochtaí breise, agus le
buntáistí eile nach bhfuil mar chuid
den phá.

Níor thug sin suaimhneas don
stocmhalartán agus tharla titim 0.91%
D’fhógair an dá cheardchumann is mó
sa tír, na Comisiones Obreras agus an
Unión General de Trabajadores, go
bhfuil siad le léirsithe a eagrú. Tá sé de
thraidisiún ag na Spáinnigh dul amach
ar na sráideanna agus dúshlán an rial-
tais a thabhairt, díreach mar atá ag na
Gréagaigh. Agus feicimid a bhfuil ag
tarlú ansin le tamall.

Dóchas na
Spáinne

Tá sé iarrtha ag an
Vision Impaired Serv-
ice Providers Alliance
(VISPA) ar an Rialtas
straitéis amharc
d'Éirinn a chur i
bhfeidhm. Meastar
go mbeidh ardú 170%
ar líon na ndall sa tír
seo as seo go ceann 25
bliain, ach nach
bhfuil aon straitéis
againn chun dul i
ngleic leis an bhfad-
hb. Sa phictiúr anseo
tá Eoin Hayden as Cill
Chomhghaill, Co.
Chill Mhantáin atá ag
úsáid a mhéara le
staidéar a dhéanamh
ar dhealbh de James
Joyce, fear a chaill
amharc a shúile féin.
GRIANGHRAF: MARK STED-

MAN/PHOTOCALL IRELAND

Amharc an Lámh



€20,000 do
charrchlós
Amharclann
Chois Fharraige
TÁ deontas d’os cionn €20,000
ceadaithe ag an Aire Gnóthaí Pobail,
Comhionannais agus Gaeltachta,
Pádraig Ó Ciardha, d’amharclann
Chois Fharraige.   Is ar mhaithe le
hathchóiriú a dhéanamh ar an gcar-
rchlós atá an deontas seo beartaithe.
Dúirt an tAire gur “áis thábhachtach
don cheantar atá anseo agus
cuideoidh an deontas ó mo Roinnse
leis an gComharchumann
bailchríoch a chur ar an ionad.”  Deir
an comharchumann féin nach bhfuil
aon socruithe déanta go fóill cén uair
a thosófar ar an obair athchóirithe
siúd, ach “úsáideann an pobal é gach
uile lá agus tá géarghá lena leithéid.”

An Ghaeilge ar
an Spidéal
BHÍ 12 duine i láthair sa Chrúiscín
Lán sa Spidéal oíche Dé luain chun a
ghéarchéim teanga sa cheantar a
phlé.

Bhí an cruinniú i mBéarla mar bhí
sé dírithe ar lucht labhartha an
Bhéarla a bhfuil cónaí orthu sa
cheantar. 

Ar an iomlán cruinniú an-dearfach
a bhí ann agus léirigh daoine spéis sa
teanga agus dóchas go mairfidh an
teanga.

Léiríodh go leor míshástachta
áfach maidir le muintir na háite gan
a bheith sásta an Ghaeilge a labhairt
le daoine nach as an bparóiste ó
dhúchas iad. Cuireadh in iúl fosta go
mbeadh drogall ar ghnólachtaí
comharthaíocht dhátheangach a
chrochadh ar an ábhar go
bhfaightear botúin orthu. 

Mhaígh roinnt mhaith daoine go
ndearna siad a seacht ndícheall leis
an Ghaeilge a shealbhú ach nach
raibh roinnt de na ranganna a bhí ar
siúl sa cheantar go dtí seo sách
maith. 

Blas na Gaillimhe
ar an Oriant 
35 BLIAIN ó shin i mbliana a rin-
neadh an cinneadh gur cheart Gail-
limh agus An Oriant (Lorient) a
nascadh le chéile chun suimeanna
cultúrtha, oideachasúla agus eile a
mhalartú idir an dá chathair.  

Thar na blianta tá roinnt turais
éagsúla sall agus anall déanta chun
béim a chur ar imeachtaí agus nithe
tarraingteacha an dá chathair seo dá
chéile.  Inniu chuaigh grúpa eile ar
thuras go dtí an Bhriotáin, Lorient
chun naisc a chruthú do scoileanna
áitiúla, imeachtaí spóirt, ceoil agus

neart eile.   Tá sé i gceist an nasc idir
an dá chathair don “Volvo Ocean
Race 2011-2012” a sheoladh ar an
Domhnach beag seo agus is iad
Enda O’Coineen agus John Killeen a
bheidh i Lorient chun é sin a
dhéanamh.   Beidh blas na Gaillimhe
ar Lorient an deireadh seachtaine
seo don cheiliúradh, le damhsóirí ó
Damhsóirí na dTreabh, taispeántas
ealaíne de chuid Artspace Studios
agus cur is láthair faoi stair Fháinne
an Chladaigh i measc neart imeach-
taí eile.  Roinnt daoine eile a bheidh
ag taisteal go Lorient an deireadh
seachtaine seo ná baill Chomhlachas
Tráchtála na Gaillimhe, Banna
Snagcheoil na Gaillimhe, agus Club
Seoltóireachta Chuan na Gaillimhe.  

Cuimhneacháin
Náisiúnta an
Ghorta Mhóir i
Maigh Eo
Le Piaras Ó Raghallaigh

IS i Muraisc ag bun Chruach
Phádraig a dhéanfar Lá Cuimh-
neacháin Náisiúnta an Ghorta Mhóir
a eagrú i mbliana ar an Domhnach 16
Bealtaine. Tá clár seachtaine
d’imeachtaí cuimhneacháin curtha
le chéile ag an gCoiste Áitiúil i
gcomhar leis an gCoiste Náisiúnta. 

Beidh Príomhfheidhmeannach
GOAL John O’Shea i measc na n-
aíonna a bheas ag teacht go Maigh
Eo le léacht a thabhairt faoin
mbochtanas ar fud an domhain. 

Chuir an Roinn Gnóthaí Pobail,
Tuaithe agus Gaeltachta tús le
comóradh Náisiúnta ar an nGorta
Mór an bhliain seo caite, leis an 1.5
milliún duine, a cailleadh nó a
chuaigh ar eisimirce as Éirinn le linn
an Ghorta Mhóir sna 1840í a

chomóradh agus a onórú. Is ar an
Sciobairín i gCorcaigh a cuireadh tús
le himeachtaí anuraidh agus bhí
ócáid ghorta chomhthreomhar
idirnáisiúnta ar siúl i gCeanada. 

Bhí Contae Mhaigh Eo ar cheann
de na ceantair is measa a d'fhulaing
le linn an Ghorta Mhóir. Is i gcoinne
an chúlra seo, chinn Coiste Cuimh-
neacháin Náisiúnta an Ghorta Mhóir
gur chóir an Ócáid Chuimhneacháin
Náisiúnta in 2010 a eagrú i Muraisc
ina bhfuil Séadchomhartha Náisiún-
ta an Ghorta Mhóir lonnaithe. Beidh
an ócáid ghorta chomhthreomhar
idirnáisiúnta ar siúl i Nua-Eabhrac. 

Teach Tórraimh
Chasla, “one-stop
shop”
TÁ sé i gceist ag úinéir an tí tórraimh
‘Naomh Mhairéad’ i gCasla, Bobby
Patrick McDonagh, aonad bal-
samaithe agus clós clocha cinn a
thógáil in aice leis an teach tórraimh.  

Ba é seo an chéad aonad bal-
samaithe a tógadh i gConamara
riamh agus is éard ba mhaith le
Bobby a chruthú ná “one-stop shop”
do mhuintir an cheantair.  Is ag tús
mhí Aibreáin a fuair Bobby an cead
pleanála don obair thógála seo.
Beidh duine amháin á fhostú san
aonad balsamaithe a bheidh cáilithe
mar bhalsamóir.  

Má tá suim agat a bheith i do bhal-
samóir tá roinnt suíomh sa tír ina
bbíonn cúrsaí á reáchtáil, Port
Láirge, Baile Átha Cliath, Co Lú agus
Béal an Átha, Maigh Eo.  Is é David
Mac Gowan stiúrthóir na Scoile Éire-
annaí do stiúrthóirí sochraide agus
balsamóirí agus is féidir cúrsa bliana
lánaimseartha a dhéanamh nó cúrsa
páirtaimseartha a ghlacfaidh suas le
bliain go leith.  

Bíonn costas €8,000 ar an dá
chúrsa agus deir sé go bhfuil tóir
ollmhór feicthe aige ar na cúrsaí is go
bhfuil siad lán cheana féin don bhli-
ain seo, “tá níos mó daoine ó taobh
amuigh den tionscal ag déanamh an
chúrsa le deireanaí agus níos mó
ban.”  

Níl ach 160 balsamóir atá ag
cleachtadh sa tír agus is é an
gnáththuarastal a bhíonn acu ná idir
tríocha agus ceathracha míle Euro.
Tá an cúrsa seo aitheanta ag Insti-
tiúid Bhalsamaithe na hEorpa agus
tar éis duit do chuid scrúduithe a
dhéanamh is féidir obair i dtithe tór-
raimh ar fud na hEorpa.  

Bíonn costas de suas le €250 ar
chorp a bhalsamú agus go dtí seo níl
aon tuarastal aontaithe ag Bobby
don té a bheidh á fhostú aige ach
deir sé go mb’fhéidir go dtosóidh an
té “ar bhonn páirtaimseartha ag an
tús go bhfeicfimid cé chomh
gnóthach is a bheidh an gnó.”  

Múinteoirí & daltaí ó Choláiste Mhic Éil in Acaill atá tar éis duais 'Gleo' de chuid Foras na Gaeilge a bhuachan. Ar chúl:
Anita Gallagher (Leasphríomhoide), Patrick Murray, Colm Dever, Cory Kilbane, Louis Lavelle-Cafferkey, Owen
McNamara, Matthew Johnston, Geraldine Patten (Múinteoir Gaeilge); Chun tosaigh: Maeve O Malley, Siobhan Mur-
phy, Helena Fadian, Joanne Mooney, Ailbhe Randle, agus Sarah McHugh. GRIANGHRAF: MICHAEL DONNELLY 

“Fliú na Muc” Páistí agus foireann S. N. Dhú Acha, Acaill, a bhuaigh duais
GLEO ó Fhoras na Gaeilge an tseachtain seo.



An Gael sa Pháil
Le Kate Fennell

Bewleys @ 6!
le Gael Linn
NÍL aon ghá bheith díomhaoin ar an
Máirt seo chugainn, 18ú Bealtaine,
ar a sé a chlog san ardchathair mar
beidh seinnteoir clúiteach na fead-
óige stáin, Mary Bergin, ag seinm i
gcuideachta Antoinette McKenna ar
an gcláirseach agus Joe McKenna ar
na píobaí uilleann i gCaifé Amhar-
clann Bewleys mar chuid de shraith
ceoil atá eagraithe ag Gael Linn le
dhá bhliain anuas. Go dtí seo chas
réimse leathan ceoltóirí Gaelacha ar
an stáitse - Mac Dara Ó Conaola,
Tadhg Mac Dhonnagáin, Jimmy
Crowley agus Cormac, Éamonn agus
Fionnán de Barra ina measc.
Soláthraítear blaisíní bia in éineacht
le praghas na dticéad a chosnaíonn
€15 agus bíonn tae/caifé agus
deochanna ar fáil ón mbeár. Is óna 6-
8i.n. a bhíonn an cheolchoirm ar siúl
agus moltar do thicéad a chur in
áirithe roimh ré. Gach eolas ó
niamh@gael-linn.ie nó (087)
2547574

Club na Féile
Litríochta
IMRAM
FEAR nach mbíonn díomhaoin,
muise, ná an scríbhneoir Ultach
Liam Carson, a eagraíonn an fhéile
ollmhór litríochta IMRAM gach
Fómhar agus anois atá i mbun ócáid
úrnua chultúrtha eile sa chathair a
eagrú, sin é: CLUB IMRAM. Seolfar
an club nua seo le hoíche speisialta
ar an gCéadaoin, 19 Bealtaine sa
Sugar Club, ag 8 Sráid Líosain
Íochtarach ar a 7i.n. i dteannta na
gceoltóirí John Spillane agus Seoirse
Ó Dochartaigh. I dtaca leis sin léifidh

an fidléir Conallach Maireád Ní
Mhaonaigh agus na haisteoirí Mac
Dara Ó Fatharta agus Áine Ní Mhuirí
na dánta is ansa leo.

Is é an craoltóir Cathal Póirtéir a
bheidh ina fhear an tí agus tá oíche
fhíorthaitneamhach agus gheal-
gháireach geallta! Cead isteach
€15/€10 agus gach eolas le fáil ó
liamog62@mac.com nó 087 2912797

An Caifé
Gaelach
I GCEARTLÁR Bhaile Átha Cliath,
thuas staighre san Óstán Central ar
Shráid Exchequer, bailíonn Gaeil-
geoirí le chéile gach Satharn idir 2-4
i.n agus bíonn siad ag clabaireacht
leo i nGaeilge. Tá fáilte roimh chách
bualadh isteach agus cupán tae a ól
ina dteannta is cuma más tosaitheoir
nó cainteoir líofa thú. Ta gach eolas
maidir leis seo agus ciorcail comhrá
eile ar fud na cathrach ar fáil ar an
suíomh www.ionad.org

BÁC: Cúlú 
eacnamaíochta
ag méadú 
mí-úsáid 
ainmhithe sa
chathair
Le hAudrey Ní Dhonnchadha

TÁ leibhéal mórfhaillí i gcoinne
capall ag méadú i mBaile Átha
Cliath, dar le Cumann Bhaile Átha
Cliath um Fhóirithint ar Ainmhithe.
Tugadh an ráiteas ón gCumann tar
éis méadú ar líon na gcapall a bhí
fágtha in áiteanna timpeall na
cathrach ar feadh tréimhsí fada gan
bhia, uisce ná dídean.

Ina ráiteas, thug Orla Aungier,
urlabhraí an Chumainn, cur síos ar
na “coinníollacha déistineacha”
inár fágadh níos mó ná dosaen
capall i gCluain Dolcáin i seachtain
amháin le déanaí. I gcásanna mar
seo, is minic go mbíonn na capaill
chomh tinn sin agus ocras chomh
mór sin orthu nach mbíonn rogha
ag an gCumann ach na hainmhithe
seo a chur chun báis, a deir Aungier.

Deir an Cumann chomh maith
gur “patrún” é an t-iompar seo atá
nasctha leis an gcúlú eacna-
maíochta.

“Is amhlaidh gur ceannaíodh
mórán capall mar seo go saor i rith
ré an Tíogair Cheiltigh,” a deir
Aungier. “Níl daoine in ann bia agus
aire a thabhairt dóibh a thuilleadh.”

D'iarr an Cumann ar an bpobal
glaoch a chur ar a oifig má fhe-
iceann siad aon ainmhí atá fágtha
gan aire thar thréimhse fhada.

An bhfuil scéilín agat? Ba mhaith linn freastal ar gach Gaeltacht is Gaelphobal sa tír. Má tá scéilíní nó nótaí áitiúla agaibh, cuirigí iad chuig an seoladh
rphoist seo le bhur dtoil, nuacht@gaelsceal.ie, agus déanfaidh muid ár ndícheall iad a chur i gcló. 

LAIGHEAN
NUACHT

Seoltar scéalta chuig:
nuacht@gaelsceal.ie

Fear a gortaíodh sa chíréib ag geataí na Dála Dé Máirt
seo caite nuair a thriail léirseoirí ón máirseáil 'Right to
Work' briseadh isteach. GRIANGHRAF: SASKO LAZAROV/PHOTOCALL

IRELAND

Jessica Coper (3) as Caolroinn, Co. Laoise  taobh amuigh
den Roinn Talmhaíochta do sheoladh an Comórtas
Náisiúnta Bearradh Caorach a bheidh ar siúl ar an
Satharn, 5 Meitheamh i bPort Laoise. GRIANGHRAF: SASKO

LAZAROV/PHOTOCALL IRELAND

Ombudsman na Leanaí, Emily Logan ag preasócáid
chun an tuarascáil "Children First" a sheoladh i mBaile
Átha Cliath an tseachtain seo. 
GRIANGHRAF: SASKO LAZAROV/PHOTOCALL IRELAND

Peileadóiri ó Ghaelscoil an Mhuilin, Muilin gCearr



Gradam do
chomhlachtaí
a úsáideann
an Ghaeilge i
gCorcaigh
Le Sophie Gahan

SEOLFAR Ghradam Phádraig Uí
Chuanacháin, de chuid  Gael-Taca ag
preasócáid i gCorcaigh in Óstán an
Clarion Dé Máirt seo chugainn ag a
6.00 i.n. 

Seo an dara bliain den ócáid seo
ina mbronnfar gradam ar an gComh-
lacht nó ar an nGnó is mó a chuire-
ann an Ghaeilge chun cinn. Tá an
gradam seo dírithe ar chomhlacht
nach bhfuil ag plé leis an nGaeilge
ach atá ag déanamh iarracht “an
Ghaeilge a úsáid ar shlí fheiceálach
ina ngnó.”Bronnfar teastas ar gach
gnó a ghlacann páirt sna comórtais
chomh maith. Ghlac sé comhlachtaí
déag páirt sna comórtais agus ba iad
buaiteoirí na ngradam ná Siopa
Bearbóra an Fhir Spóirt anuraidh. 

“Tá súil againn chur leis an uimhir
sin i mbliana,” arsa Áine Ní Shléib-
hín, Oifigeach Forbartha le GaelTaca.
De réir Áine is poiblíocht a bheidh ar
siúl ar an Máirt, chun comhlachtaí a
chur ar an eolas faoina gcomórtais.
“Is deis í an oscailt seo do chomh-
lachtaí, a bhfuil sé ar intinn acu a
bheith páirteach aithne a chur ar a
chéile. Chuir muidne na cuirí amach
agus tagann siadsan chun páirt a
ghlacadh.” 

I mbliana tábaill de Chomhlachas
Gnó Chorcaí agus Comhlachas
Tráchtála Corcaí ar chuid de na
comhlachtaí ar sheoladh cuireadh
chucu.  Beidh deis chun cur isteach
ar an ngradam seo ar oscailt ar feadh
an tsamhraidh agus bronnfar an
duais i mí Dheireadh Fómhair. 

I measc na bhféidearthachtaí chun
cur isteach ar an n hradam seo,
d’fhéadfaí an Ghaeilge a úsáid ar
láithreáin ghréasáin, ar fhógraíocht,
ar chomharthaíocht nó ar bhileoga
eolais. 

Tá breis sonraí le fáil ar www.gael-
taca.com. 

Pobal i mbun
agóide ar an
N22
le Seán Ó Loingsigh

TÁ pobal áitiúil ag dul i mbun agóide
ar an N22 idir Corcaigh agus Cill Airne
de bharr dhrochstaid an phríomhb-
hóthair trí Bhaile Bhúirne.
Is agóid cois bóthair atá beartaithe
tráthnóna inniu (Dé hAoine) agus tá sé
i gceist an bóthar a bhlocáil ar feadh
tamaill amach anseo más gá.

Tá an grúpa gnímh Muintir Bhaile
Bhúirne ag cur brú ar Chomhairle
Chontae Chorcaí agus ar an Údarás
um Bóithre Náisiúnta (NRA) maoiniú
a chur ar fáil chun an stráice atá míle
ar fhad a dheisiú. Ag cruinniú poiblí i
mBaile Bhúirne an tseachtain seo
caite, socraíodh go mbeadh an agóid
phoiblí ar siúl óna 4.30 go dtí 5.30
tráthnóna Dé hAoine, uair go mbíonn
brú mór tráchta ar an mbóthar
náisiúnta. Tá muintir na háite ag
gearán faoi dhrochstaid an bhóthair i
mBaile Bhúirne ó leagadh píopaí nua
séireachais agus draenála ann trí
bliana ó shin. Meastar go bhfuil an
bóthar dainséarach le poill, paistí agus
dromchla míchothrom i gcoitinne.

“Tá sé dochreidte ar ghluaisrothar,”
a dúirt fear amháin ag an gcruinniú in
Óstán Ghobnatan.

Léadh litir ag an gcruinniú a fuair
Muintir Bhaile Bhúirne ó Innealtóir an
Chontae, Noel O’Keeffe, ó bhí cruin-
niú poiblí eile ann coicíos roimhe.

Dúradh sa litir go rabhthas ag súil
oibreacha bóthair a dhéanamh i
mbliana ar leath den stráice – ó Óstán
Ghobnatan go dtí an Muileann  - má
bhíonn maoiniú ar fáil.

Tá míle de bhóthar i gceist go hiom-
lán ó shráidbhaile Bhaile Mhic Íre go
dtí an Muileann, agus ghlacadar siúd a
bhí i láthair ag an gcruinniú le tuairim
an chathaoirligh Brian Lane nach

mbeadh fonn ar dhaoine tabhairt faoi
fheachtas eile amach anseo maidir leis
an leath eile a dhéanamh.

Dúirt an comhairleoir contae áitiúil
Aindrias Ó Muimhneacháin go raibh
an t-airgead ag Comhairle Contae
Chorcaí, ach go gcaithfear cead a fháil
ó fhoireann chigireachta an NRA chun
é a chaitheamh ar thionscadail.

Tá €36.3 milliún curtha ar fáil ag an
NRA do Chomhairle Contae Chorcaí i
mbliana agus tuigtear go bhfuil €6.5
milliún ann le haghaidh dromchla nua
a chur ar phríomhbhóithre an chon-
tae. Deineadh suirbhéireacht ar an
stráice de phríomhbhóthar an N22 i
mBaile Bhúirne le déanaí, agus thug
Innealtóir an Chontae le fios sa litir go
dtí an brúghrúpa go raibh sé
beartaithe a thuilleadh a dhéanamh
‘sna seachtainí seo chugainn’ chun
obair dheartha don tionscadal a
chríochnú agus le haghaidh doiciméid
tairisceana a ullmhú dos na
hoibreacha atá i gceist.

D’ardaigh an Comhairleoir Ó
Muimhneacháin an cheist ag cruinniú
de Chomhairle Chontae Chorcaí Dé
Luain seo caite, agus tá sé dearbhaithe

ag Innealtóir an Chontae gur
ghnóthaigh an Chomhairle €3
mhilliún sa bhreis ón NRA le déanaí.

Tá gearrliosta de chonraitheoirí ag
an gComhairle Contae, agus dúirt
Noel O’Keeffe ar an gCéadaoin go
raibh sé ag súil go gcuirfí dromchla
nua ar an gcuid sin den mbóthar ón
Muileann go hÓstán Ghobnatan i mí
Iúil, nó i mí Mheán Fómhair ar a
dhéanaí.

“Ní dhéanfaidh sé sin an chúis, mar
táimid ag lorg go ndéanfaí an bóthar ar
fad,” dúirt OCP Mhuintir Bhaile
Bhúirne, Jonathan Ó hUidhir.

Aontaíodh d’aon ghuth ag an gcru-
inniú poiblí i mBaile Bhúirne go gcuir-
fí brú chun na hoibreacha bóthair a
dhéanamh ar an stráice iomlán, agus
go raghfaí i mbun gnímh dá réir.

Bhí dianfheachtas ar bun sa chean-
tar i rith na seachtaine chun an pobal
áitiúil a ghríosadh le haghaidh na
hagóide poiblí, agus scaipeadh fógra
ina leith i measc líon mór oibrithe ó
chathair Chorcaí siar go Múscraí agus
Cill Airne atá ag obair sna monarchana
ar eastáit tionsclaíochta Údarás na
Gaeltachta i mBaile Bhúirne.

Taispeántas
Tacaois seolta
i Múscraí
le Seán Ó Loingsigh

CRÍONNA CROÍÚIL atá mar theideal
ar thaispeántas ealaíne leis an ngrú-
pa Tacaois atá le feiscint san Ionad
Cultúrtha i mBaile Bhúirne faoi
láthair.

Bhunaigh an tIonad Cultúrtha
scéim Tacaois in 2003 mar tha-
caíocht do dhaoine sinsearacha i
nGaeltacht Mhúscraí gur mhaith leo
a gcumas ealaíne a léiriú ar thacas
(easel).

Seo an t-ochtú bliain do thais-
peántas dá leithéid a bheith á
reáchtáil san Ionad i rith mhí na
Bealtaine. 

Tá 25 pictiúr sna saothair a phéin-
teáil 13 ealaíontóir a d’fhreastail ar
ranganna ealaíne faoi stiúir an
ealaíontóra phroifisiúnta Bernadette
Cotter ó Bhéal Átha ’n Ghaorthaidh.

Ba é comhalta Ghaeltacht Chorcaí
ar Bhord Údarás na Gaeltachta
Micheál Ó Scanaill a sheol an tais-
peántas an tseachtain seo caite.

Thug an Scanallach ómós ar leith
do dhuine de bhaill Tacaois, Caitlín
Uí Thuama ó Chúil Aodha, a d’imigh
ar shlí na fírinne le déanaí, agus
ghabh stiúrthóir an Ionaid
Chultúrtha Bríd Cranitch buíochas le
hEibhlín de Paor ó Ealaín na
Gaeltachta a thugann tacaíocht don
tionscadal.

Tá an pictiúr deireanach a phéin-
teáil Caitlín Uí Thuama sa taispeán-
tas – ‘Muire Máthair Dé’ – chomh
maith le radharcanna agus ábhair
éagsúla ó 11 bhean eile sa ghrúpa.

Fear amháin atá i measc na mban –
Micheál Ó Lionáird a chuireann
‘Suaimhneas’ in iúl i gceann de dhá
phictiúr atá aige, agus is iad ‘An Rós
Diaga’ chomh maith leis ‘An Roth
Cosmic’ atá mar ábhair ag a bhean
chéile Maighréad. 

Leanfaidh an taispeántas san
Ionad Cultúrtha go dtí an 3
Meitheamh.

Seoladh 
Leabhair
SEOLFAIDH an tUasal Dónal Ó
Gráda, an leabhar "Lámha in Áirde -
lámhleabhar gníomhaíochta"  le
Conchúr Ó Muimhneacháin ar a cúig
a chlog in Ionad Oideachais Chorcaí
ar an 21 Bealtaine 2010. Cuireadh an
lámhleabhar seo le chéile ar mhaithe
le ábhar tagartha a fhorbairt chun
cabhrú le daoine dul i mbun
gníomhaíochtaí a rith do pháistí óga
tré mhéan na Gaeilge, i scoileanna, i
gcoláistí, i gclubanna don aos óg nó i
gcampaí samhraidh. Cuireann an
lámhleabhar ábhar oibre, modheo-
laíocht agus fealsúnacht ar fáil mar
threoir do mhúinteoirí /cheannairí
óga. Tá tuilleadh eolais ar fáil ar
www.lamhainairde.ie nó ó
conchurog@eircom.net. Tá fáilte
roimh chách.

'Cúl Mom' Joan Uí Laoire ag glacadh trófaí an bhuaiteora i gcomórtas chic éirice ó pheileadóir Chorcaí Antaine Ó
Loingsigh  ag Lá na gClub CLG ar Pháirc Naomh Abán, Baile Bhúirne.

Frankie Uí Cheallaigh lena pictiúr dá háit dúchais, Baile Choitín, i dtaispeán-
tas an ghrúpa Tacaois i Múscraí



Comórtas ‘an
Béal Binn’ i
Loch an Iúir
le hEoin Mac Garvey

GHLAC mórchuid na scoláirí i Scoil
Eoin Pól, Loch an Iúir (Tír Chonaill)
páirt i gcomórtas ‘an Béal Binn’ a bhí
a reáchtáil sa scoil ag deireadh na
seachtaine don dara bliain.

Cuireadh tús leis anuraidh le linn
don scoil bheith ag ceiliúradh ochtó
bliain ó osclaíodh í agus rinne coiste
na dtuismitheoirí cinneadh dul ar
aghaidh leis i mbliana arís. Tá Peg Nic
Suibhne as Gaoth Dobhair fostaithe
mar chúntóir teanga sa scoil anois
agus tá an-obair a dhéanamh aici leis
na páistí ó thaobh na filíochta, an
cheoil agus leithéidí. Tá roinnt de na
páistí ag freastal chomh maith ar ran-
ganna le Bríd Anna Ní Bhaoill i Rann
na Feirste, bean a bhfuil go leor
gradaim bainte aici don fhilíocht
agus scéalaíocht thar na blianta.

Ba í Michelle Nic Pháidin as an
Ghlasaigh i nGaoth Dobhair a bhí
mar mholtóir, bean eile a bhfuil taithí
an-mhaith aici ar chúrsaí filíochta
agus ceoil mar go nglacann sí féin
páirt in go leor comórtais, Oireachtas
na Gaeilge ina measc. 

Mar a bhí anuraidh, ba Chorn
Cuimhneacháin Erin Logue a bhí mar
phríomhdhuais, corn a chuir teagh-
lach Erin, iar-scoláire a fuair bás arú
anuraidh, ar fáil agus i mbliana ba í
Áine Nic Gairbheith, seacht mbliana,
as rang a haon sa scoil, col ceathrar le
Erin a bhain príomhdhuais an
chomórtais agus an corn leis an dán
‘Mó Bhábóg’.

Seo a leanas na príomhbhuaiteoirí:
Naíonáin:  1. Séamus Mac Grianna,

2. Mark Ó Curráin, 3. Tess Nic
Phaidín Naíonáin Mhóra:  1. Maura
Nic Eamharcaigh, 2. Eilis Ní Dhugain,
3. Kayleigh Nic Daibhid. Rang 1:  1.
Áine Nic Gairbheith, 2. Emma Ní
Mhordha, 3. Alfie Mac Grianna. Rang
2:  1. Méabh Ní Icí. Rang 3 :  1.
Bernadette Nic Suibhne, 2. Bríd
Marie Ní Bheirne, 3. Joseph Mac Gri-
anna. Rang 4:  1. Conor Mac Gairbhei-
th, 2. Amy Caffrey, 3. Katelyn Nic
Gairbheith. Rang 5:  1. Eugene Ó
Beirne, 2. Jordan Ó Dúgain, 3. Shan-

non Ní Churráin. Rang 6:  1. Aoife Nic
Gairbheith, 2. Domhnall Mac Grian-
na, 3. Selina Ní Churráin.

Amhránaíocht:  1. Bríd Marie Ní
Bheirne, 2. Aoife Nic Gairbheith agus
Sinead Nic Ruairí, 3. Eugene Ó
Beirne.

Feachtas
Maor na
Rosann seolta
i dTír Chonaill
Le hEoin Mac Garvey

NÍL an rialtas sásta fothoghchán a
bheith acu i dTír Chonaill le
suíochán Dála Pat the Cope Uí
Ghallchóir a líonadh, ach tá sé
beartaithe toghchán eile a bheith sa
cheantar i rith an tsamhraidh.

Beidh ar a laghad ceathrar san
iomaíocht don slabhra óir i
dtoghchán Mhaor Íochtar na Rosann
a ndearnadh seoladh air i gCroithslí
an tseachtain seo.

Is iad club peile CLG Naomh
Mhuire in íochtar na Rosann atá i
mbun an fheachtais don mhaor le
hairgead a bhailiú don chlub, rud a
rinneadh níos mó ná fiche bliain ó
shin ar dtús. Tá sé roinnt blianta
anois ó bhí an toghchán deireanach
ann agus cé go bhfuil an Maor reatha
Peadar Mac Grianna ina chónaí thar
lear agus gan é in ann a dhualgaisí
áitiúla a chomhlíonadh, tá sé ag
freastal ar ócáidí idirnáisiúnta!

Agus muid ag dul i gcló bhí ceithre
ainm faighte don toghchán – Seán
Mac Ruairí, Loch an Iúir, Anne Marie
Ní Bhaoill, Mullach Dubh, Roibeard
Ó Dónaill, Anagaire agus Sean Mac
Ruairí, Rann na Feirste. Táthar
dóchasach go mbeidh ionadaí ó
cheantar Chionn Caslach páirteach
chomh maith.

Is ar an chéad Luan de Lúnasa (2
Lúnasa) a dhéanfar Maor úr Íochtar
na Rosann a thoghadh nuair a thab-
harfar le fios cén t-iomaitheoir a
bhailigh an tsuim is mó airgid. Bron-
nfar an slabhra óir ar an bhuaiteoir
agus beidh sé nó sí ag dul i mbun
dualgas láithreach mar an chéad
saoránach.  

Deir Séamus Mac Ruairí ó chlub
Naomh Mhuire nach measann sé go
mbeidh fadhbanna ar bith le beirt
iomaitheoirí leis an ainm céanna de
bharr nach gnáthpháipéir vótála atá i
gceist. “Tá a fhios ag daoine cé iad
féin agus ní bheidh fadhb ann,” a
dúirt sé. Go dtí seo tá roinnt de na
hiomaitheoirí ag baint leasa as an
suíomh idirlín ‘Facebook’ le
tacaíocht a lorg agus tá fear Rann na
Feirste Sean Mac Ruairí chun tosaigh
lena leathanach féin. 

“Caithfidh muidne, muintir Rann
na Feirste agus na ceantair
máguaird, an fód a sheasamh do
phobal, do chultúr agus do theanga
Rann na Feirste. Ceann Dubhrann na
nDúchán Bán, seo ár seans lorg ár
gceantair, atá lán de shaibhreas, a
fhágáil ar na trí bhaile eile a chasfar
orainn,” a deir an chéad ráiteas ó
champa Mhic Ruairí.

Séamus Mac Grianna a bhain an
chéad duais i rannóg na naíonán ag
comórtas an Béal Binn i Scoil Eoin
Pol, Loch an Iúir leis an dán 'Fear an
Phoist'. (PIC: EOIN MC GARVEY)

Áine Nic Gairbheith, seacht mbliana, promhbhuaiteoir comórtas an Béal Binn agus Corn Cuimhneacháin Erin Logue
ag Scoil Eoin Pól, Loch an Iúir (Tír Chonaill) i gcuideachta Mhairéad Nic Suibhne, Príomhoide (ar chlé) agus Peg Nic
Suibhne, Cuntóir Teanga na scoile. (PIC: EOIN MC GARVEY)

Iomaitheoirí i dtoghchán Maor íochtar na Rosann i dTír Chonaill ag an seo-
ladh an tseachtain seo. Ó chlé, Seán Mac Ruairí, Rann na Feirste, Anne Marie
Ní Bhaoill, Mullach Dubh, Roibeard Ó Dónaill, Anagaire agus Seán Mac
Ruairí, Loch an Iúir. (PIC: EOIN MC GARVEY) 

Déan deifir, déan deifir! Ag rith ar nós na gaoithe le linn Lá na gClub a bhí ar siúl ar Pháirc CLG Chloich Cheann Fhao-
la ar an Domhnach. PIC LE: JUDY NÍ ÓGÁIN



TÁ neart ag dul ar aghaidh ar na bla-
ganna an tseachtain seo agus tá bla-
gasféar na Gaeilge ag fás léi.  Má tú
féin i mbun blagála agus muna
bhfuil do bhlag luaite againn, níl le
déanamh agat ach nóta a chur chuig
nuacht@gaelsceal.ie.

Grá faoi ghruaim: Gaeilge Átha
Cliath Chuala mé mo chéad
chomhrá riamh as Gaeilge ar Bhus
Átha Cliath maidin inniu. Bhí daltaí
scoile ag ullmhú do scrúdú nó ag
déanamh obair bhaile. .. Thosaigh sí
ag insint scéal:
"Bhí Seán is Máire ag feoláil oíche
aréir" ar sí. .. Ar chuala aon duine

eile agaibh an briathar seo feoil
roimhe?
http://nuaaois.blogspot.com/

Do Chonradh na Gaeilge: Cinneadh
Tubaisteach do Stádas Bun-
reachtúil na Gaeilge Bhreith an
Chúirt Uachtarach inniu nach bhfuil
aon oibligeáid Ionstraim Reachtúil
nó Achtanna an Oireachtais a aistriú
go Gaeilge. ... Is críoch bocht í seo le
feachtas 10 bliain Phóil Uí Mhurchú
agus gníomhairí teanga eile go gcin-
nteofaí go gcuirfí leagan Gaeilge de
reachtaíocht ar fáil ag an am céanna
le foilsiú reachtaíocht Béarla.
http://dochonradh.wordpress.com/

Cín Lae Uí Reachtair: M2010.05.06
Creidim i rudaí a deirtear sna
nuachtáin! Agus is duine mé a
dhéanann iarracht gan faic a chrei-
diúint óna meáin chumarsáide. ...
Cúis an-díomá pearsanta a bhí ann
dom féin mar sin gur chreid mé an
méid a mhaítear sna meáin faoina
dúirt Evó Morales uachtarán réabh-
lóideach na Bolaive maidir le daoine
aeracha. ... Ní dheachaigh mé ar
thóir níos mó eolais, mar níor
mhaith liom níos mó a chloisteáil...
http://tadenc.blogspot.com/

An Caomhach: Tír na bhFiacha is
mó Tá geilleagar an domhain ina

phraiseach mar
gheall ar an nGréig
agus an Eoraip i
gcoitinne. Ach ní hí
an Ghréig an tír is
measa. Sasana? Bea-
gnach. Faraor, an tír is
measa, dar leis an suíomh seo,
sin Éire. ... tá Éire ag barr an liosta.
... , tá a lán tíortha níos measa, na
Stáit Aontaithe an ceann is measa.
Táimid go léir sa bhfaopach.
http://caomhach.blogspot.com/

Gaeltacht21: Brú Béarla i gConama-
ra Cheapfá go mbeadh an ceacht
foghlamtha ag an Post mar idir sin

agus seo is an ainm
Gaeilge amháin atá
na "aigheanna siopaí"

ar Oifigí Phoist sa
Ghaeltacht ó shin. ... Le

déanaí aistríodh oifig an
phoist in Indreabhán ón

Teach Mór soir go Siopa an Phobail
ar an Chnoc. Tá an tainm
neamhoifigiúil áiféiseach
"INVERIN" scríofa ann. ... Bhfuil
athrú meoin tagtha ar An bPost.
Táid ag iarraidh an teanga a
shéanadh arís, ar na stampaí agus
anois sna hoifigí phoist i gcroí lár na
Gaeltachta.

http://gaeltacht21.blogspot.com/

Ardán: Fís tolláin
Pléann Domhnall Ó Muirí na féidearthachtaí maidir le tollán a thógáil idir Éire agus an Bhreatain
Le Domhnall Ó Muirí

LE tamall fada anois tá muid ag
léamh agus ag cloisteáil na
scéalta faoin na billiúin atá an
rialtas á chur isteach sa chóras
baincéireachta lochtach chun

an geilleagar a shábháil, nó craiceann na
mbaincéirí a shábháil ar aon nós.  An
bhfeicfidh muid, na gnáthdhaoine,
tairbhe as seo, nó an bhfuil an rialtas ag
cur ár gcuid airgid isteach i bpoll gan
deireadh? 

Anuas ar thubaiste na mbanc, tubaiste
a tharla de bharr daoine santacha ,
tháinig buille tromchúiseach eile le
déanaí as an mbolcáin Eyjafjalljökull.
Chosain an bac ar aerthaisteal na mil-
liúin ar ghnóthaí in Éirinn amháin, gan
trácht ar na gnáthdhaoine nach raibh
rogha acu ach aerthaisteal a úsáid.   Ar
bhealach, bhí an t-ádh ar daoine a raibh
rogha acu na seirbhísí farantóireachta a
úsáid idir Éire agus an Ríocht Aontaithe
agus an Mhór-Roinn, ach na daoine agus
gnóthaí a bhí ag brath ar aerthaisteal, bhí
siadsan i bponc ceart.  

An féidir lena leithéid de rud tarlú
arís? B’fhéidir.  An féidir linn luach níos
fearr a fháil ar ár gcuid airgid in ionad é a
chur isteach i bpoll dubh, rud chun feab-
has a chur ar ár ngeilleagar don tod-
hchaí, na mílte post a chruthú agus na
héifeachtaí óna leithéid de bholcán a
laghdú agus iad go léir le togra amháin?
I bhfocail an fhir sa Teach Bán, is féidir
linn!

Leis an méid airgid atá ag dul isteach
sna bainc ar theip orthu, bheadh muid in
ann sciar mór den costas a íoc chun
deireadh a chur lenár stádas mar oileán
scartha amach ón Eoraip.  Bhí roinnt plé

ón naoú haois déag faoi thollán a thógáil
idir oileán na hÉireann agus an Ríocht
Aontaithe.  Mar is eol do chách, tá an
Ríocht Aontaithe féin nasctha leis an
MhórRoinn trí thollán.  Chosain an tol-
lán sin tuairim is stg £9 mbilliún (luach
1994) agus tá sé níos gaire ná tollán ar
bhealach ar bith idir Poblacht na hÉire-
ann agus an Bhreatain Bheag, ach sin
ráite, tá seans maith ann nach mbeadh
mórán difríochta idir an méid airgid atá
á chaitheamh ar na bainc faoi láthair
agus tollán idir, abair Baile Átha Cliath
agus Ynys Môn (Anglesey).  Ba chóir go
mbeadh an costas sin roinnte idir an dá
thír ar ndóigh, agus ar aon nós gheob-
hadh na rialtais chuid mhaith den
chostas ar ais trí bhreis cáin chor-
paráideach agus cáin IMAT as ucht na
bpost breise a chruthófaí leis an togra. 

Ar ndóigh bheadh tairbhe eacna-
maíochta eile le baint as an togra fad is a
bheadh an obair thógála ar siúl agus
spreagfadh sé forbairtí eile go háirithe
thart timpeall na gcríochfort ar an dá
thaobh.  Nuair a bheadh an tollán
críochnaithe, bheadh deiseanna ann
chun costas agus am taistil lastais a
laghdú agus fiú bheadh deis ann chun
calafort mór Eorpach, cosúil le Rotter-
dam, a fhorbairt in Éirinn.  Tá an ghné
dheireanach sin mar chuid den fhís ag
an Institiúid Innealtóirí in Éirinn le
haghaidh iompair in Éirinn in 2050.  Ó
thaobh iompar paisinéirí de, bheadh sé
indéanta taisteal ó Bhaile Átha Cliath go
Londain ar thraein ard-luais taobh istigh
de thrí huaire go leith.  Níl móran
difríochta idir an t-am sin agus aerthais-
teal.  Ó thaobh na timpeallachta de,
chruthófaí deis chun truailliú aeir a
laghdú freisin.

Ar ndóigh le togra cosúil le seo, bíonn
daoine, ‘saineolaithe’, ann i gcónaí ag rá
nach bhfuil sé praiticiúil nó nach
mbeadh ann ach ‘eilifint bhán’.  Dúradh
na rudaí céanna faoin tollán idir an
Ríocht Aontaithe agus an Fhrainc ach tá
sé ann anois. Cibé brabús nó easpa
brabúis a dhéanann an tollán, ní féidir
leis an dá thír a shamhlú gan an nasc
riachtanach sin a bheith eatarthu.  An
féidir linn, oileán beag ar imeall na
Eorpa, fanacht scartha go fisiciúil agus
teacht slán as nó an mbeidh muid cosúil
leis an sráidbhaile ciúin a bhí ar an
bpríomhbhóthar ach anois ag fáil bháis
go ciúin agus an trácht agus an trádáil ag
dul thart ar an seachbhóthar?

Ta rud amháin cinnte áfach, ag fágáil
an tolláin as an áireamh ar feadh
nóiméid, tá deiseanna á gcailliúint ag an
rialtas faoi láthair infheistíocht mhaith a
dhéanamh do thodhchaí na tíre.  Ba

chóir go mbeadh muid ag tógáil bonnea-
gair den chéad scoth anois, idir
bhóithre, iarnróid, scoileanna, ospidéil
agus áiseanna poiblí.  Gheobhadh an
rialtas na praghsanna is fearr agus
laghdódh siad an leibhéal dífhostaíochta
agus ag an am céanna bheidís ag
déanamh cinnte go mbeadh muid san
áit cheart chun a bheith thuas leis na
tíortha is rathúla arís mar a bhí muid
sular ghoid na caimiléirí ár saibhreas. 

Is súirbhéir cainníochta é Domhnall Ó
Muirí a bhfuil dioplóma aige san
innealtóireacht shibhialta.  Tá spéis
aige i dtograí iompair phoiblí agus tá trí
leabhar scríofa aige faoi iarnróid in
Éirinn, Rails Around Dublin (2002),
Great Southern Railways (2006) agus
an chéad leabhar iarnróid riamh i
nGaeilge, Rianta na Cathrach foilsithe
ag Coiscéim (2009). Tá cónaí air i

Ar na blaganna

Dónal Murray

Cúis eile gur cóir a bheith
míshásta le Seán FitzPatrick

Le Conall Ó Móráin 

BHÍ sraith cláir theilifíse ar
RTÉ le seachtain anuas
agus iad ag tabhairt dian-
fhéachaint ar chúrsaí eac-
namaíochta sa tír tar éis na

titime tubaistí atá feicthe againn sa
gheilleagar. “Aftershock” ainm na
sraithe agus ar an Luan thaispeáin clár
Pat Kenny, Frontline, ceathrar iriseoir
ag nochtadh a gcuid tuairimí faoi
conas cúrsaí a leigheas. 

Dúirt duine de na hiriseoirí céanna,
gan gháire, gur chóir comhairle a lorg ó
speisialtóirí chun rudaí a chur ina
gceart arís. Bhí cuma an-dáiríre ar an té
a dúirt an méid sin faoi na speisialtóirí
agus chuir sé beagán eagla orm nach
bhfaca an duine céanna an íoróin sa
mhéid sin.   

Richard Curran, leaseagarthóir an
Sunday Business Post, Dan O’Brien,
tráchtaire agus eacnamaí leis an Econ-
omist Intelligence Unit (cuid
d’fhoilseachán an Economist i Sasana),
Justine McCarthy a scríobhann don
Sunday Times agus Matt Cooper, atá le
Today FM, an ceathrar iriseoir i gceist.
Cairde liom beirt acu agus tá aithne do
shórt agam ar an mbeirt eile. Tá rud
eile fúthu. Níor fhostaigh éinne acu
duine riamh ina saol. Is colúnaithe iad,

Is colúnaithe iad,
díreach cosúil liomsa,
agus cé go bhfuil
aithne acu ar an-chuid
duine, go bhfuil
teacht acu ar an-
chuid foinsí eolais, go
bhfuil an-ábaltacht
acu uilig sár-
dhíospóireacht a
dhéanamh, níl taithí
dá laghad acu ar
gheilleagar ná ar
fhiontraíocht. Más
poist atá uainn ná cuir
glaoch orthu siúd mar
sin. 

díreach cosúil liomsa, agus cé go bhfuil
aithne acu ar an-chuid duine, go bhfuil
teacht acu ar an-chuid foinsí eolais, go
bhfuil an-ábaltacht acu uilig sár-
dhíospóireacht a dhéanamh, níl taithí
dá laghad acu ar gheilleagar ná ar
fhiontraíocht. Más poist atá uainn ná
cuir glaoch orthu siúd mar sin. 

Ach chuir RTÉ glaoch orthu (Animo
Films a rinne an clár ar son RTÉ) agus
bhí smaointe móra acu ar fad. Theast-
aigh ó O’Brien go n-athródh muid an
córas toghchánaíochta agus go
mbeadh córas againn mar atá sa Mhór-
Roinn, sin córas liosta – cuireann páir-
tithe ainmneacha ball ar liosta,
vótálann muid do pháirtí agus rogh-
naíonn an páirtí an té a fhaigheann an
suíochán sa Dáil. Bhí an tAire Mícheál
Martin ar an gclár freisin agus é ar
buille faoin mholadh seo.  Ar an
mbonn céanna gur cóir fiontraíocht a
fhágáil acu siúd go bhfuil cleachtadh
acu uirthi, mar a chéile leis an Aire
Martin agus polaitíocht. Dúirt an
tUasal Martin go borb nach dtaitneodh
córas leis siúd sa tír seo nach mbeadh
ar dhaoine seasamh os comhair na
ndaoine chun vóta d’fháil agus an
ceart aige is dóigh liom. 

Bhí beirt scríbhneoir clúiteach ann a
scríobh faoi fhealsúnacht polaitíochta
ag tús an chéid seo caite. Mosca  agus
Pareto a b’ainm dóibh agus fothéacs a
bhí acu ná gur chóir scaoileadh leo
siúd sa scothaicme treoir a thabhairt
dúinne, na gnáthdhaoine. Bhí ceangal
idir iad agus scríbhneoireacht an fheal-
saimh Nietzche, fear a thug údar do na
Nazis sa Ghearmáin a gcuid drochoibre

a dhéanamh. Cé go bhfuil rudaí go
dona anseo, ar a laghad níl aon duine
marbh, gan trácht ar sheasca milliún
duine marbh.

Mar a thuig mise ó Dan O’Brien é,
sin a bhí uaidh. Go mbeadh daoine
cliste, dar leis, i gceannas orainn,
daoine nach ndéanfadh na dearmaid
chéanna agus a rinne na ‘gnáth’-pho-
laiteoirí. Ach ar ndóigh tá na daoine
sin, atá á lorg ag O’Brien, cliste a
dhóthain gan dul os ár gcomhair chun
ár vóta a lorg. Tá beagán de bholadh
faisisteach ar an argóint seo.

Theastaigh ó Justine McCarthy go
mbeadh ‘athrú sa bhunreacht’. D’éist
mé go cúramach léi agus lena hargóint
ach níor thuig mé uaithi go díreach
conas a chuirfeadh athruithe sa bhun-
reacht daoine ag obair arís. Níor theas-
taigh uaithi, ná ó O’Brien, go mbeadh
Airí an Rialtais ag obair mar Theachtaí
Dála agus iad ag rith an Rialtais. Bhí
loighic de shaghas ag teacht leis an
méid sin mar go gciallódh sé go
mbeadh orainn níos mó seachas níos
lú polaiteoirí a bheith againn. Ach in
ainm Dé nach sin an rud deiridh atá
uainn?

Theastaigh NAMA ghnáth-úinéir tí
ó Matt Cooper – go dtabharfaí-
faoiseamh chostas a dtithe dóibh siúd
go raibh cothromas diúltach acu i
bpraghas a dtithe. Mura mbeadh
aithne chomh maith agam air chrei-
dfinn go raibh Cooper chun dul i ngle-
ic leis an Seanadóir David Ross agus
rás bheith acu beirt i dtreo Pháirc an
Fhionnuisce agus na Uachtarántachta.
Lean Cooper lena argóint go raibh

muid ag tabhairt airgead in aisce do na
forbróirí  (rud nach fíor) a bhí tar éis an
tír a lot agus, in ainneoin go bhfuil an
tír bancbhriste, má tá airgead ann do
na forbróirí tá airgead ann d’úinéirí
morgáistí (airgead nach bhfuil ann).

Bhí Colm McCarthy, údar
thuarascáil an Bhoird Snip, ar an
bpainéal agus d’imigh sé ar scornach
Cooper. Léirigh McCarthy nár tugadh
airgead dos na forbróirí, nach bhfuil
airgead sa tír agus nach raibh ciall ar
bith sa mhéid a bhí dá chur chun cinn
ag Cooper. D’fhéadfá a rá nach raibh
Matt róshásta go rabhthas dá cheistiú. 

Chuala muid freisin ó Richard Cur-
ran, Sunday Business Post, agus ó Fin-
tan O’Toole, leas-eagarthóir ar an Irish
Times. Daoine lámhacha, macánta,
dáiríre iad ar fad. Ach, téama amháin i
gcoitinne acu, sé sin nach bhfuil tuair-
im ag aon duine acu conas poist a chur
ar fáil don bheagnach leathmhilliún
atá díomhaoin. Cheapfá ón ómós a
thugtar dos na daoine seo, arís nach
speisialtóirí iad, go raibh fios a ngnó
acu. Tá. Tá siad thar barr ag an chu-
marsáid.Cuirimse an milleán ar Seán
FitzPatrick, iar-chathaoirleach Anglo
Irish Bank, go scaoiltear leis na daoine
seo ceachtanna a thabhairt dúinn,
argóintí gan bunús acu agus fíricí dá n-
úsáid acu nach bhfuiltear tar éis dian-
anailís a dhéanamh orthu. Mura
mbeadh seisean tar éis muid a
stiúradh go tóin poill ní bheadh orainn
bheith ag éisteacht le hargóintí gan
substaint.

Cúis eile nach bhfuil mé ró-thógtha
leis an bhfear céanna.

Cúlú sa Chúlú
Le Trevor Ó Clochartaigh

CÚLÚ an chosaint is fearr
le hainmhithe áirithe
agus iad faoi ionsaí. Tá
cuid mhaith oibrithe
poiblí agus pobail

cúlaithe isteach ina gcuid blaosc féin
le bliain agus iad ag súil go dtioc-
faidh siad amach slán arís astu nuair
a thiocfaidh deireadh na stoirme
eacnamaíche.

Tá cuid mhaith oibrithe faoi
phátrúnacht an Stáit gan stiúir,  gan
treoir agus gan chúram faoi láthair.
Tá an éiginnteacht faoi shruthanna
maoinithe agus impleachtaí na
gciorruithe ag  fágáil fostaithe in
oifigí, ach gan acmhainní lena gcuid
oibre a dhéanamh go héifeachtach.
Tá cuid mhaith eagraíochtaí ag
caomhnú na fostaíochta, cuma
céard a tharlóidh, ag súil go dtioc-
faidh borradh faoin eacnamaíocht ar

Tá cuid mhaith
eagrais eile ann, ina
bhfuiltear ag ligean
do dhaoine scor, nó
dul ar pinsean gan
aon duine a chur ina
n-áit. Íslíonn seo an
párolla Stáit, ach
fágann sé a gcuid
comhghleacaithe go
minic le cúraimí
breise, gan aon
tacaíocht, ná aon
cheannasaí le cin-
neadh a ghlacadh ar
cheisteanna táb-
hachtacha oibre. 

ball agus go mbeidh siad in ann díriú
ar chlár oibre tairbheach arís amach
anseo.  Go bunúsach, tá jabanna ag
daoine, is gan dada le déanamh acu.
Ach, is beag duine nó eagras a
d’admhódh seo go poiblí.

Dealraíonn sé chomh maith go
bhfuil eagrais á dtachtadh go mall,
pianmhar ag polasaithe maoinithe a
chiallaíonn nach mbíonn a fhios acu
ó mhí go mí an mbeidh buiséad acu.
Mar thoradh air sin, bíonn sé deacair
orthu  pleanáil ar aghaidh, nó
cláracha fiúntacha oibre a leagan
amach. Fágann seo oibrithe in ísle
brí agus cuid mhaith acu ar thóir
bealach éalaithe ón ngéibheann fos-
taíochta ina bhfuil siad. Ach is beag
rogha atá ag a bhformhór ach
fanacht mar atá.

Tá cuid mhaith eagrais eile ann,
ina bhfuiltear ag ligean do dhaoine
scor, nó dul ar pinsean gan aon
duine a chur ina n-áit. Íslíonn seo an

párolla Stáit, ach fágann sé a gcuid
comhghleacaithe go minic le
cúraimí breise, gan aon tacaíocht, ná
aon cheannasaí le cinneadh a ghla-
cadh ar cheisteanna tábhachtacha
oibre. 

Ceapann roinnt daoine ar m’eolas

gur teaictic Stáit é seo le lagú a
dhéanamh ar mhisneach daoine,
chun go nglacfaidh siad le
hathruithe agus ciorruithe. 

Tá daoine eile a deir nach bhfuil
polasaí leanúnach ar bith ag an Rial-
tas agus go bhfuil an córas ar fad in
aimhréidh dá bharr. Cibé cé acu é, is
cinnte gurb iad an pobal ar deireadh
a bhíonn thíos leis, de bharr seirbhísí
bheith gearrtha, nó á soláthar go mí-
éifeachtach.

Tá impleachtaí fadtréimhseacha
ag an gcorraíl seo ar fad. Ní amháin
go mbeidh muid ar fad as póca go
mór de bharr  an chúlaithe, ach mura
dtéitear i ngleic leis, beidh muid
fágtha ar deireadh le córas mantach,
mí-éifeachtach, atá ag imeacht ar
leathchos, nach bhfuil fágtha ann
ach an dream míshásta nár éirigh leo
éalú nuair a bhí cúrsaí go dona. 

Ní bheidh de rogha ag an bpobal
féin an t-am sin ach cúlú.

Gaelscéal
An Chuasnóg, Baile Ard
An Spidéal, 
Co. na Gaillimhe

LITREACHA chuig an Eagarthóir
Cuirtear litreacha chuig litreacha@gaelsceal.ie. 

Eagarfhocal

Rudaí Bunúsacha
A Chara,
Maidir le do eagarfhocal 'Ar an
Talamh' (7 Bealtaine) tá roinnt rudaí
bunúsacha, a d’fhéadfaí a dhéanamh
chun an Ghaeilge a neartú i measc an
phobail – lig di í a bheith cloiste!

1.  labhair le Béarlóirí í. 'Sé sin, nuair
a castar ar chairde nó nuair a théann tú
isteach

i siopa, abair Dia dhuit agus go
raibh maith agat nó slán in ionad hello
agus thank

you nó goodbye. Mar seo, tá tús
agus deire do chuid cainte i nGaeilge
(ar mhaithe

dóibh siúd atá timpeall ort) 
2.  I do cheantar féin, eagraigh

imeacht éigin dátheangach seach-
tainiúil agus déan an bolscaireacht cuí.

3.  Caithfidh an Ghaeilge bheith níos
feiceálaí go mór mór in áiteanna ina
mbailíonndaoine - ionaid
siopadóireachta agus sóisialta, srl.
chun a thaispeáint nach ábhar

scoile amháin í an Ghaeilge.
4. An lucht gnó 's bainistíochta na

siopaí móra ilranna a thabhairt ar
bhord ar thaobh na Gaeilge agus
sochaí dátheangach. Chuige seo, ba
chóir coiste buan a bheith ann ar a
mbeadh an t-aon cúram amháin ná dul
agus labhairt leis na daoine atá i
bhfeighil sna h-áiteanna seo agus iad a
ngríosú i dtreo an teanga.  

Is mise, Ben Mac Lochlainn, 
Beaumont,  BÁC 9

Ceist na 
seachtaine 
seo caite 
Tá an iomarca Eagraíochtaí
Gaeilge ann! -dar le léitheoirí
Gaelscéal
DÚIRT móramh mór a chaith vóta sa suirbhé ar
líne a bhí ar Gaelsceal.ie an tseachtain seo go
bhfuil an iomarca eagraíochtaí Gaeilge ann.
Nuair a cuireadh ceist oraibh dúirt 74% agaibh
go bhfuil an iomarca eagraíochtaí ann, 22% nach
bhfuil agus 4% nach raibh fhios agaibh. 

Tá na tuairimí seo ag teacht tráth a bhfuil
athbhreithniú á dhéanamh ag Foras na Gaeilge
ar an maoiniú a chuirtear ar fáil do ghrúpaí bun-
mhaoinithe a fhaigheann maoiniú uathu agus
an tAire Airgeadais a bheith ag lorg breis chior-
ruithe óna chuid Airí ar fad ar chaiteachas an
Státchiste.

Ceist na 
seachtaine seo
An bhfuil an Rialtas dáiríre
faoin Straitéis 20 Bliain?
- Céard e do thuairim sa?
I SUIRBHÉ ar line Gaelscéal na seachtaine seo tá
muid ag iarraidh fáil amach uaibh an gcreideann
sibh go bhfuil an Rialtas dáiríre faoin Straitéis 20
Bliain don Ghaeilge, nó ar cur i gcéill iomlán atá
ann?

Is é an sprioc atá ag an Dréacht Straitéis na
250,000 cainteoir laethúla Gaeilge a bheith sa tír
faoi 2028 agus ardú dá réir a dhéanamh ar an
líon daoine a mbeidh tuiscint acu ar an teanga
agus in ann leas a bhaint as seirbhísí trí
Ghaeilge. Déantar plé sa Dréacht Straitéis
chomh maith ar ghníomhaíocht a theastódh ó
Ranna Rialtais éagsúla leis an sprioc seo a bhaint
amach. Is féidir an Straitéis iomlán a leamh ag
www.plean2028.ie.

Cuireadh Fochoiste Rialtais le chéile faoi
Chathaoirleacht an Taoisigh, Brian Cowen, chun
an Straitéis 20 Bliain don Ghaeilge a dhréachtú.
D’eascair an Dréacht Straitéis as moltaí
Choimisiún na Gaeltachta agus an Staidéar
Cuimsitheach ar Úsáid na Gaeilge sa Ghaeltacht
a tháinig ina dhiaidh sin. 

Bhí próiseas comhairliúchán poiblí ar siúl
faoin Dréacht Straitéis agus chas Comhchoiste
Oireachtais le grúpaí agus daoine aonair ar an
ábhar chomh maith.  Tá an Comhchoiste chun
tuairisciú ar ais chuig an Rialtas go luath agus
beidh ar an Taoiseach agus a chuid Airí gníomhú
ina dhiaidh sin.

An bhfuil an Rialtas dáiríre faoin Straitéis dar
leat, nó ar cur i gcéill ar fad é? Céard a cheapann
tusa? Is féidir vóta a chaitheamh ar ár suíomh
www.gaelsceal.ie 

A chairde,
Is léir go bhfuil cuid mhór éigin-
nteachta ag baint le cúrsaí maoinithe
san earnáil dheonach Gaeilge faoi
láthair. Tá fógra iomarcaíochta tugtha
ag Glór na nGael do sheachtar dá
gcuid fostaithe de bharr na héigin-
nteachta seo. Ba mhaith le Guth na
Gaeltachta a dtacaíocht a léiriú do na
heagrais Ghaeilge seo uilig agus go
háirithe do Ghlór na nGael a bhfuil
obair mhór déanta acu le blianta fada
anuas le gné na Gaeilge den fhorbairt
pobail a chothú ar fud na tíre agus go
háirithe sa Ghaeltacht. Tá obair tháb-
hachtach déanta acu mar aon leis na
heagrais Ghaeilge eile. Is léir go bhfuil
tiomantas láidir léirithe acu don tean-
ga agus go spreagann na hea-
graíochtaí seo cuid mhór
gníomhaíochtaí ar bhonn deonach
sna pobail éagsúla.  

Ba mhór an chontúirt é don teanga
má ligtear an tiomantas seo le sruth
agus na spriocanna uaillmhianacha
atá sa Straitéis 20 Bliain don Ghaeilge
le baint amach againn. Is é an
phríomhláidreacht atá ag an teanga
ná an tiomantas deonach seo a sprea-
gann sé sa phobal i gcoitinne agus tá
ról lárnach ag na heagrais Ghaeilge sa
phróiseas sin. 

Ní neart go cur le chéile.
Le meas, Éamonn Mac Niallais
Urlabhraí, Guth na Gaeltachta
087 6387468, eolas@guthnag.com

Guth na Gaeltachta

Soiléireacht le bhur dtoil
Ar an drochuair, caithfidh

muid an cheist a chur
orainn féin an tseach-
tain seo : an mbeidh

eagraíocht Ghaeilge ar bith ann
seachas Foras na Gaeilge é féin
amach anseo? 

Deir an Roinn agus Foras na
Gaeilge go mbeidh eagraíocht(aí)
ann tar éis an 30ú Meitheamh 2010
ach ní fios cén cineál eagraíochtaí a
bheas á mhaoiniú go fóill, cé hiad,
agus cé na haidhmeanna a bheas ag
na heagraíochtaí sin, nó ag an
eagraíocht amháin sin fiú. 

Tá géarghá le soiléireacht ar an
cheist seo chomh luath agus is
féidir, ní amháin ar son cúrsaí
Gaeilge ach ar son na ndaoine atá

ag obair sna heagraíochtaí reatha
atá fíor-bhuartha anois maidir le
todhchaí s’acu. Níorbh fhéidir le
duine ar bith oibriú go héifeach-
tach faoin scáth seo.  

Tá go leor saincheisteanna ann
chomh maith : Arbh fhéidir le hea-
graíocht amháin Ghaeilge freastal
ar dhaoine a labhraíonn an
Ghaeilge mar theanga laethúil is ar
dhaoine a úsáideann an Ghaeilge
mar theanga chultúrtha amháin
mar aon? Cén dearcadh a bheas ag
na heagraíochtaí a bheidh fágtha i
ndiaidh an phróisis seo? 

Tá an-éagsúlacht smaointe agus
íde-eolaíochta i bpobail na Gaeilge.
Caithfear a bheith cúramach nach
mbeadh na heagraíochtaí nó an
eagraíocht a bheas ann amach

anseo ro-chlaonta i dtreo fáisceán
ar bith sna pobail sin nó beidh an-
chuid daoine, a dtallann is a
bhfuinneamh caillte. 

Cé go mbaintear úsáid go minic
as an téarma ‘Gluaiseacht na
Gaeilge,’ sa pháipéar seo san
áireamh, is é lom na fírinne nach
bhfuil mórán céille leis an téarma
sin ach gurbh fhóirsteanaí ‘Glu-
aiseachtaí na Gaeilge’ a bhaisteadh
orainn. Seachas an Ghaeilge féin
mar théama coitianta, tá meon thar
a bheith difriúil ag roinnt mhaith
de na na heagraíochta óna chéile. 

Gan maoiniú ón stáit, is dócha
gurbh fhéidir le roinnt eagraíochtaí
leanúint leo ar bhonn deonach ach
caithfear foinsí airgid seachas
airgead an stáit a aimsiú le hea-

graíochtaí Gaeilge, le tograí Gaeilge
agus le tograí pobail a mhaoiniú
amach anseo. 

Caithfear cur le líon na gclubanna
sóisialta agus le líon na n-imeach-
taí iontu. Caithfear cur le líon na
ngnólachtaí atá ag feidhmiú trí
Ghaeilge. Caithfear cur le líon na n-
eolairí a chuireann na táirgí na
ngnólachtaí sin in iúl do dhaoine.

Caithfidh muid mar phobail an
Geilleagar Gaelach a fhorbairt is ár
gcuid airgid a chaitheamh go
héifeachtach; tá cumhacht againn
mar 100,000+ tomhaltóir nár tho-
saigh muid a úsáid go héifeachtach
go dtí seo.

Is í fiontraíocht a spreagfaidh sin
thar deontais ar bith. 

SÚIL SIAR na Seachtaine

An Claidheamh Soluis, 7 Bealtaine 1932

An Gaigeamhlacht
DO deineadh cur síos ar John McCormac ar
na páipéirí le déanaí is do moladh go hárd é
mar gheall ar a chuid amhránaidheachta agus
dúbhrathas linn go mbadh cheart dúinn go
léir a bheith mórálach mórchúiseach as.
Bíonn McCormac ag cur de ar fuaid an
domhain ag gabháil a chuid amhrán, agus
toisc gur chuir sé de chúram air féin focail
amhrán Frainncíse, amhrán Gearmáinise
agus amhrán Iodáilise a fhoghluim bíonn siad
dh’á gcanadh aige agus do chualamar riamh
gur focail Bhéarla a bhíonn aige i gcómhnaid-
he le seanfhuinn aoibhne na tíre seo. 

An té ná bíonn meas aige ar an gcine gur
shíolruigh sé uaidh ní fiú tráithnín é agus ní
cómhartha inntleachta ná maordhachta
téadaí an ghutha a bheith ar fheabhas ag
aoinne. Ní cómhartha uaisleachta airgead a
bheith ‘na phóca aige. Ní haon chómhartha
náisiúntachta é a bheith ‘na chúnta. Tá
daoine i nÉirinn fós go bhfuil an iomad measa

aca ar snobbery ná ar lucht a chleachtha ná a
thaithighthe.

Agus an Mhacántacht
CÓMH fada is a théigheann na cúrsaí a bhí ar
siubhal eadrainn féin agus na Sasanaigh ní
mór ar fad an bhaint a bhí ag cúrsaí onóra ná
cirt leó agus ní gádh acht rud beag amháin a
luadhachtaint chun é sin a cruthú. Do dhein
na Sasanaigh rud mímhacánta nuair a
dheineadar dá chuid de thír na hÉireann agus
annsan arís nuair a bhítheas ag socrú ceist na
teórann do thugadar breitheamh leó ó’n
Aifric Theas agus nídh nách iongnadh do bhí
an chuid is measa de’n scéal againne arís.
Sinne a chaill an cluithche agus ní foláir nó
gur éirigh leis na Sasanaigh bob a bhualadh ar
na Teachtaí seo againne. Munar bhuail is
amhlaidh a bhí na Teachtaí seo againne ar
aigne géilleadh dhóibh ó thosach agus do
bhuaileadar bob orainne. 

Ní hamhlaidh go dteastuigheann uainn
cúrsaí poilitidheachta a phléidh annso ná a
rádh nách ceart do dhaoinibh a bheith ion-

nraic cóir, acht an túisce is a chloisimíd trácht
ar an macántacht ní mór dúinn cluas a chur
orainn féin i gcómhnaidhe fé mar a
dheineadh na seandaoine fadó nuair a bhítí
ag innsint na scéalta fiannaidheachta cois na
teine agus níor b’fhéidir linn gan seanmóin
bheag a thabhairt uainn.

Na Fir Ghorma
DO scríobh cúpla duine chughainn agus ní
mó ná sásta a bhíodar le cuid de’n chainnt
adubhramar i dtaibh na gcluithchí agus taréis
an tsaoghail b’fhéidir go raibh cuid mhaith
de’n cheart againn agus go mbadh chóir
dúinn aire a thabhairt d’ár gcuid gnótha féin –
do ghnó na Gaedhilge. Do bhí ministir i
Sasana tamall beag ó shoin a mheas nár
cheart a bheith ag cur daoine amach go dtí an
Aifric chun na bhfear ngorm a iompáil ‘na
gCríosdaithe, acht go mbadh chóra dhóibh a
ndíthcheall a dhéanamh chun Críosduithe a
dhéanamh de na Sasanaigh is de na Meiriocá-
naigh. 

D’imthigh sé leis go dtí Aimeirioca is do

chaith tamall ag teagasc na ngunnadóirí ann.
Do bhí na gunnadóirí ceanamhail go leór air
acht níor chuireadar mórán suime ‘na chuid
cainnte.

Nó na Gunnadóirí
DO mheasadar ná raibh aon díoghbháil ann
acht gurab amhlaidh a bhí mearbhall éigin
cínn air. Do chuala sé lá iad ag ceapadh
seifteanna chun teacht ar dhuine áirithe agus
é mharbhú agus do mheas sé go raibh sé de
dhualgas air dul ag triall ar an nduine a bhí i
gceist aca agus a rádh leis imtheacht as an áit.
Do chuaidh sé chuige agus d’innis a scéal do
agus do leadhb an duine seo é á rádh is go
gceapfadh sé gur meathtachán é féin. Nuair a
chualaidh na daoine eile gur scéidh sé a rún
ortha do bhíodar chun é lámhach acht gur
saoradh ortha le cinneamhaint é. 

D’imthigh sé leis abhaile go Sasana agus é
ar aigne an chuid eile d’á shaoghal a
chaitheamh ag múineadh d’á mhac nár
bhfeárr rud a dhéanfadh sé ná aire a thabhairt
d’á chuid ghnótha féin. 

Urchar deireanach caite ag Martin – dúshlán na “bhfórsaí
cumhachtacha” tugtha ag Ardeaspag Bhaile Átha Cliath

Le Páidí Ó Lionáird 

CAITHFIDH go bhfuil mis-
neach as an gnáth ag an
bhfear seo. Misneach
agus creideamh. Bhíos
ag léamh óráid Ard-Eas-

pag Dheoise Bhaile Átha Cliath, An
Dr Diarmuid Martin, chuig tionól
Ridirí Naomh Colm Bán ag tús na
seachtaine agus cheapas nach
bhfaighfeá a leithéid i leabhar de
chuid Dan Brown. Seo fear a bhfuil a
shaol tréadachta caite aige ag plé le
ceisteanna cráifeachta agus le mór-
cheisteanna diagachta. Seo fear atá
cáilithe i bhfealsúnacht agus taithí
na mblianta aige mar thaidhleoir de
chuid na hEaglaise.

Nach ait an rud é mar sin a bheith
ag éisteacht le fear den chaighdeán
saíochta oideachais seo agus é faoi
scamall éadóchais? 

Leis an oiread tuisceana ar scriop-
túr atá ag barr a chinn aige, shamh-
lófá nach bhféadfadh éadóchas,
thar aon laige eile, a leithéid de
dhuine a bhualadh. Is léir go
mbeifeá mícheart. 

Deirtear gur fearr rith maith ná
droch-sheasamh. Sa riocht ina
bhfaigheann an tArd-Easpag Martin
Eaglais Chaitliceach na hÉireann, is
léir nach bhfuil sé sásta ceachtar de
na roghanna sin a chleachtadh. B’f-
hearr leis áfach seasamh láidir a

N’fheadar d’éinne,
ach don Ard-Easpag
féin, cén fáth gur
roghnaigh sé tionól
d’Ord Ridirí Naomh
Colm Bán chun a óráid
chumhachtach a
thabhairt agus a
chraobhscaoileadh.
B’fhéidir gur theast-
aigh uaidh iad siúd is
gaire don smior a
bhreith leis ar dtúis
sara rachadh sé i
mbun tréada arís? 

thógaint, an chaint neamh-bhalbh a
rá agus an éagóir, mar a fheiceann
seisean í, a fhógairt. 

“Ní chreidim go dtuigeann
daoine, i bhfírinne, an ghéarchéim
creidimh atá in Éirinn” a dúirt sé.
Focail éadóchasacha cinnte ach
focail loma, gan aon éiginnteacht
faoina mbrí. Focail a thuigeann an
gnáth-dhuine. Focail tréadaí. 

Bhíomarna, mar thuataí, imithe i
dtaithí ar fhocail agus ar abairtí
móra a raibh a mbrí doiléir agus,
toisc gurb í an chléir a bhí á rá, go
rabhadar níos eolasaí ná sinne, níos
tuisceanaí ar chúrsaí teibí ar nós
“creideamh” agus “cráifeacht” nó
fiú “ceart” is “cóir”. 

Ar chuireamar an iomarca stóir
iontu? B’fhéidir, ach ní haon leith-
scéal é sin ar aon choir a deineadh
ina n-aghaidh siúd ba leochailí sa
tsochaí, páistí a bhí faoina gcúram.
Bhí ‘fhios acusan go maith cad a bhí
ceart agus cóir ach shéanadar an
tuiscint sin ar na híobartaigh
bhochta.

N’fheadar d’éinne, ach don Ard-
Easpag féin, cén fáth gur roghnaigh
sé tionól d’Ord Ridirí Naomh Colm
Bán chun a óráid chumhachtach a
thabhairt agus a chraobhscaoileadh.
B’fhéidir gur theastaigh uaidh iad
siúd is gaire don smior a bhreith leis
ar dtúis sara rachadh sé i mbun tréa-
da arís? 

Tá go leor ceisteanna eile a
d’fhéadfaí a chur ar an Ard-Easpag
ag eirí as seo ar fad, ceisteanna atá
agus a bheidh ar bharr an tochta sin
ina scórnaigh ag íobartaigh. A lei-
théidí an é nach raibh aon chur
amach ag an Ard-Easpag ar na

huafáis a bhí ar bun ag a chomhgh-
leacaithe? Cuid acu a oirníodh thart
fán am céanna leis féin (a chuaigh
faoi láimh an Ard-Easpaig cháiliúil
JohnCharles McQuaid dála an scéil? 

An é nach raibh aon chur amach
beag ná mór aige ar an aicíd
uafásach, pheacúil, mhí-dhleathach
seo a bhí ag tarlú ní hamháin in
Éirinn ach ar fud fad na cruinne? 

An é, nuair a tháinig sé i gcomhar-
bacht an Dr Desmond Connell in
Ard-Dheoise Bhaile Átha Cliath,
nach raibh a fhios aige go raibh
uisce faoi thalamh ann? Uisce truail-
lithe? 

Táim tar éis seal a chaitheamh ag
déanamh mo mhachnaimh ar na
ceisteanna seo agus ag triail iad a
scagadh trí shúile agus trí chroíthe
na n-íobartach (rud nach féidir liom

a shamhlú fiú) agus leis an fhírinne
ghlan a rá, creidimse i mo chroí
istigh nach raibh a fhios aige faic
faoina raibh ag tarlú. 

Agus fiosraím uaim féin agus mé
ag scríobh na habairte seo, conas
agus cén fáth go gcreidim é seo agus
i bhfírinne níl aon fhreagra agam. 

Uaireanta, nuair a bhíonn duine
ró-ghar don láthair, ní fheiceann
siad an rud atá ag tarrac airde in aon
chor. 

Smaoiním ar mhuintir Mhanhat-
tan le linn uafás 9/11, iad siúd a bhí
ar na ceithre shráid mórthimpeall
na dtúr mí-ábharach – níor chonaic
siadsan leath an méid a chonac féin
trí mhíle míle soir uathu ar an dteil-
ifís de réir mar a bhí sé ag tarlú.
Bhíodar ró-ghar dó, na créatúir. 

Agus mé tagtha go dtí an taobh
sin den Atlantach, fanfad ann chun
clabhsúir mar is iad Caitlicigh Stáit
Aontaithe Mheiriceá atá ag
féachaint soir an turas seo, ag faire
ar a bhfuil ag tarlú anseo in Éirinn. 

I gceann de na hirisí Caitliceacha
is mó tóir ann an mhí seo caite,
bhíothas ag fógairt an Dr Diarmuid
Martin mar lóchrann dóchais na
hEaglaise, ní hamháin d’Éirinn ach
don ndomhan ina iomláine. 

Gur fear é seo a léirigh sampla
agus dea-shampla go beacht agus a
dúirt go lom, neamhbhalbh nach
raibh aon áit san eaglais dóibhsean a
bhris dlíthe bunúsacha Chríost. 

Más ea, nár cheart dá thread mis-
neach agus dóchas an Ard-Easpaig
Martin a athnuachan agus fuin-
neamh a thabhairt dó dul i mbun na
gointe a chneasú? 

Saol na nGael Aerach
Fiosraíonn Joanne Ní Riain an cineál saoil a bhíonn ag Gaeil aeracha sa
Ghaeltacht is sa Ghalltacht in Éirinn na linne seo

Ó
N uair an díchoiríodh an
homaighnéasachas i 1993,
tá athrú ollmhór tar éis
teacht ar dhearcadh phobal
na hÉireann ó thaobh cúr-

saí aeracha de. Tá Bille um Páirtíocht
Shibhialta 2009 ag an Oireachtas á
bhreithniú faoi láthair, tá an lucht
Leispiach, Aerach, Déghnéasach agus
Trasghnéasach (LADT) os comhair súil
an phobail níos mó in agóidí poiblí
agus sna meáin agus de réir na
Eurostats 2008, bíonn caoinfhulaingt
níos fearr in Éirinn ná a lán tíortha eile
san AE. 

Ach cé go bhfuil feabhas ag teacht ar
an mBunreacht agus go mbíonn scene
beo fuinniúil sna cathracha, is minic
fós a thuairsicítear braistintí scoiteach i
dtuathcheantair agus i nGaeltachtaí na
tíre. 

In 2008 rinne an grúpa um chearta
aeracha, Gay & Lesbian Equality Net-
work (GLEN), tuarascáil ar an lucht
LADT i nGaillimh, i Maigh Eo agus i
Ros Comáin. Dúirt 69% de na ran-
npháirtithe sa suirbhé go raibh taithí
acu ar leithcheal, 50% ar mhí-úsáid
briathartha agus 20% ar mhí-úsáid
chorpartha. De réir taighde a rinne siad
i 2009, ar mó fós  ar mó fós an t-ábhar
imní é, mhaígh duine as ceathrar ran-
npháirtithe aeracha, agus 40% de ran-
npháirtithe leispiacha, go raibh iar-
rachtaí féindochair déanta acu, ina lán
cásanna arís agus arís eile. 

“Tá a lán fianaise starógach d’aonrú
sóisialta agus ‘gluaiseacht tuaithe,’
daoine aeracha ag bogadh isteach go
áiteanna uirbeacha,” a léirigh Davin
Roche, Stiúrthóir Polasaí Forbartha
Pobail le GLEN. “Tá na seirbhísí agus
gníomhaíochtaí LADT go hiomlán nó
go formhór lonnaithe sna cathracha
agus tá anaithnideacht le fáil ansin
chomh maith,” a dúirt sé. “Go hiondúil
má théann tú amach in airéine amháin
faoin tuath, téann tú amach i ngach
airéine.” 

Súil eile
De réir Bharra Uí Cheallaigh, rúnaí

leis an grúpa tacaíochta OUTwest Ire-
land i nGaillimh, bíonn cur chuige
difriúil ag daoine sa Ghaeltacht ó
thaobh cúrsaí aeracha de. “Go minic,
bíonn níos mó leithcheala agus éadu-
laingthe i limistéir eisimeallaithe
thuaithe,” a léirigh sé. “Agus bíonn
Outwest ag obair go mór mór ar son an
duine ar barr cnoic ar an gCeathrú
Rua!” 

OUTwest Ireland Grúpa sóisialta
agus tacaíochta le haghaidh lucht
LADT in Iarthar na Éireann.
www.outwestireland.ie. líne eolais:
087 972 5586. líne chabhrach:
(094) 9372479, Dé Céadaoin, 
8-10i.n.
BeLonG To Eagraíocht náisiúnta le
haghaidh lucht LADT idir 14 agus 23.
www.belongto.org. (01) 6706223,
Luan-Déardaoin, 10r.n. – 5i.n. 
The Rainbow Project Eagraíocht
Sláinte ag cur folláine na bhfear
aeracha agus déghnéasacha sa
tuaisceart chun cinn. www.rainbow-
project.org (028) 9031 9030

LASI (lesbian advocacy services
initiative)  Eagraíocht ag obair ar
son cearta ban leispiacha agus
déghnéasach. www.lasionline.org.
(028) 9024 9452
Línte cabhracha. Cara-Friend
Belfast Helpline (028) 90322023.
Dublin Lesbian Line (01) 8729911 
Dundalk Outcomers (042)
9352915. Galway Gay Helpline
(091) 566134. Galway Lesbian Line
(091) 564611. Gay Information Cork
(021) 4278470. Gay Switchboard
Dublin (01) 8721055. Gay
Switchboard Limerick (071)
9147905. Lesbian Line Belfast
(028) 90238668. Lesbian Line
Cork (021) 4318318. Limerick
Lesbian Line (061) 310101 

Mar aon le himeachtaí sóisialta agus
cruinnithe míosúla, cuireann OUT-
west Ireland líne chabhrach, líne eolais
agus nuachtlitir ar fáil agus molann
Barra do dhaoine úsáid a bhaint as na
seirbhísí uilig atá ar fáil. “Ar an
drochuair, cuireann a lán daoine lámh
ina mbás féin, go háirithe fir óga aer-
acha, nuair a tá orthu a gclaonadh
gnéasach a choimeád rúnda. Is áit rí-
uaigneach é.” 

Tháinig Micheál, 54, fear aerach as
Tír Chonaill, amach don chlann deich
mbliana ó shin. “Bhí cúpla focal diúl-
tach ag an am,” cuimhníonn sé, “agus
cé nach bhfuil mé ‘amach amach’ i mo
cheantar, ceapaim go bhfuil daoine ag
breathnú orm le ‘súil eile’ i gcónaí.” 

Tá Sinéad, 56, ina cónaí ar an
gCeathrú Rua lena páirtnéir le trí
bliana anuas ag foghlaim an Gaeilge
agus deir sí nach bhfuil tuiscint ag

muintir na háite ar an saol homaigh-
néasach. “Nuair a tháinig mé amach,
de réir a chéile, le mo mhúinteoir agus
le mo pháirtithe ranga ar dtús mar
shampla, bhí siad cairdiúil go leor, ach
bhí sé soiléir nach raibh aithne acu ar
dhaoine aerach cheana agus nár thuig
siad.” 

Creideann Sinéad go bhfuil daoine
sa cheantar neamh-chompordach le
gnéas i gcoitinne agus go háirithe an
homaighnéasachas. “Bíonn na daoine
fásta ag iarraidh an Ghaeilge a
chaomhnú agus dá thoradh sin,
b’fhéidir, tá siad ag éirí níos oileánaí
agus níos dúnta i gcónaí,” a mhíníonn
sí. “Chaith mé blianta fada i gceantair
thuaithe eile sa tír agus ní raibh an
taithí diúltach chéanna agam is a
bhíonn sa Ghaeltacht.” 

Cé go bhfuil a fhios ag a chlann agus
a chairde is fearr go bhfuil Liam, 42,

Eolaire

SCAITÍ is cosúil go bhfuil gach
dara duine ar an teilifís agus sna
meáin ‘ag teacht amach’ agus ag
dearbhú a gclaontas gnéis don
saol mór. D'fhoilsigh an t-amhrá-

naí Ricky Martin ráiteas dátheangach le
déanaí mar shampla, ag rá go bhfuil sé ina
“homaighnéasach ádhúil agus bródúil,”
agus níl aon amhras ann ach go bhfuil
daoine LADT aitheanta cosúil leis in ann a
bheith ina n-eiseamláirí dearfacha do
dhaoine aeracha.  Ach de réir BharraUí
Cheallaigh, rúnaí le OUTwest Ireland, scaití
cuireann na fógraí sin brú ar dhaoine an
gníomhú céanna a dhéanamh sula mbíonn
siad réidh go fírinneach. “Is é an rud is táb-
hachtaí ná do theacht amach a dhéanamh
ag do luas féin agus ar do shuaimhneas,” a
deir sé. “Glac leis go bhfuil tú aerach, cé acu
a tharlaíonn sé inniu, an tseachtain seo
chugainn nó an bhliain seo chugainn.”

Leag sé béim ar na línte cabhracha, línte
eolais, eagraíochtaí sláinte agus grúpaí
tacaíochtaí agus sóisialta timpeall na tíre
do lucht LADT chomh maith. “Bí feasach ar
na seirbhísí atá ar fáil i do cheantar agus
bain úsáid astu!” 

múinteoir as Corca Dhuibhne, aerach,
níor tháinig sé amach go poiblí go fóill
agus níl sé ar intinn aige é a dhéanamh
ach an oiread. “Ní gá dom é a
dhéanamh, is rud príobháideach é,
agus níl mar gheall ar fhaitíos mar
gheall gur ceantar Gaeltachta é,” a deir
sé. “Is ceist tuaithe agus chathrach í go
díreach.” 

Gaeilgeoirí aeracha sna cathracha
Bhí taithí níos dearfaí ag Scott De

Buitléir, 22, láithreoir raidió ar RTÉ
Pulse. “Tháinig mé amach do mo
chara is fearr agus mo thuistí nuair a
bhí mé 15 agus (cé gur cheap mo mham
gur ‘tréimhse’ a bhí ann ar dtús!) ní
raibh fadhb ar bith acu leis,” arsa an
Bleá Cliathach.“Tháinig mé amach ar
scoil ansin. Scoil Chaitliceach a bhí ann
agus cheap mé go mbeadh fadhbanna
agam, ach ní raibh. Bhí an t-ádh dearg

orm i ndáiríre.”
Ach dá ámharaí  a bhí sé, tá fadhban-

na eile aige dar leis. De réir Scott,
bíonn na Gaeilgeoirí aeracha sa
chathair mar “mionlach sa mhionlach”
ann, agus bíonn sé fíor-dheacair teacht
ar imeachtaí aeracha trí mheán na
Gaeilge. “Eagraíonn an GMHC (Gay
Men’s Health Crisis) céilí aeracha -
‘gaylí’ a thugtar orthu - ó am go ham,
ach ní bhíonn mórán Gaeilge le clois-
teáil ann!”

Bhí an fhadhb cheanna ag an gce-
oltóir agus damhsóir Roy Galvin, nuair
a bhí cónaí air i mBaile Átha Cliath sna
nóchaidí, agus bhunaigh sé an GAA,
Gaeilgeoirí Aeracha Aontaithe, leis an
aisteoir Seán Ó Tarpaigh in 1993.
“Bhíos ag iarraidh teacht ar dhaoine le
Gaeilge mar go dtí sin bhí an dá ghrúpa
scartha amach óna chéile,” a léiríonn
sé. “Cé go bhfuil aithne agam ar a lán

daoine aeracha a bhfuil Gaeilge acu,
bíonn sé deacair an dá chultúr a
nascadh le chéile agus ní thar-
laíonn sé go minic.” Fuair
Roy agus Seán an t-uafás
freagraí, ó mhuintir na
Gaeltachtaí an chuid is
mó, agus thosaigh an
GAA ag bualadh le
chéile in áiteanna
éagsúla timpeall na tíre. 

Rud eile nach raibh Roy
ag súil leis ná lion na
ndaoine a tháinig amach sa
ghrúpa GAA den chéad uair riamh. “Is
dócha gur thug an grúpa deis do
dhaoine nach raibh acu cheana féin,” a
deir sé, “teacht amach ina gcéad tean-
ga a bhí á labhairt acu go laethúil.”

An chéad phóg aerach
De réir Shéain Uí Tharpaigh, fear as

Conamara a bhí taobh thiar den GAA
freisin, tá roinnt buntáistí ag an tuath ó
thaobh cúrsaí aeracha de. “Ar
bhealach, bíonn muintir na tuaithe
níos deise mar tá aithne ag chuile
dhuine ar a chéile agus tá a lán caird-
eas ann. Ar bhealach eile freisin,
b’fhéidir go dtuigeann pobal na
Gaeilge cás an mhionlaigh níos fearr.” 

Lean Seán ar aghaidh leis an mhús-
cailt feasachta nuair a thosaigh sé ag
aisteoireacht mar dhuine aerach ar Ros
na Rún, agus in 1996 bhí an chéad
phóg aerach – agus pósadh aerach ina
diaidh - ar theilifís in Éirinn idir eisean
agus Diarmuid de Faoite. “Clár nua le
coincheap nua a bhí ann agus bhí muid
ag iarraidh ábhair nua-aimseartha mar
aon le homaighnéasachas a láimh-
seáil,” a deir sé. 

Ní raibh mórán aiseolais faoin scéal
ar Ros na Rún ag an am de réir Sheáin,
ach lá amháin agus é ar an traein ó
Bhaile Átha Cliath go Cathair na Mart,
dúirt strainséir leis gur spreag an
pósadh ficseanúil a bhí aige ar
scáileán, ise agus a páirtnéir chun
pósadh iad féin. “Bhí a fhios agam go
lánchinnte ansin an tionchar a bhí ag
an snáithe scéil ar dhaoine agus cé
chomh tábhachtach is atá sé íomhá
dhearfach ar dhaoine aeracha a bheith
ann sna meáin.”

Fuinneamh dearfach i mBéal
Feirste

De réir P A Mag Lochlainn, iar-
uachtarán ar Chumann Chearta Síthe
Thuaisceart na hÉireann (CCSTÉ), sin
an Ghaeilge atá ag P A ar na ‘Northern
Ireland Gay Rights Association ,’ tá
fuinneamh dearfach i measc lucht
LADT na cathrach faoi láthair agus iad
ag ullmhú Bhród Bhéal Feirste 2010.
“Tá bród agus spiorad nua in Iarthar
Bhéal Feirste ar na mallaibh, agus iad
réidh uilig glacadh le fadhbanna ar
bith, agus le teacht le chéile chun frea-
gra a fháil,” a dúirt sé. 

Cé nach bhfuil grúpa speisialta ann,
tá aithne aige ar chainteoirí fite fuaite
trí na mionphobail. “Bíonn sort lárion-
ad sí ag bun Shráid Thiarna Dhún na
nGall againn anois, agus bímid gach lá
ag comhoibriú le gach aon duine sa
chathair, go mór mhór le mionphobail

eile.”
“Bainim úsáid as an fhocal
"sí" a chluinim gach lá agus

a fheicim ar fud na tíre,
idir an dámhsa "Cor na
Síóg" agus scéalta faoin
bhean sí agus a dream.
Tugtar orthu freisin

"The Little People" nó
"The Good Folk"  - féach

cad a thárla dár náimhde Iris
Robinson agus a fearchéile

Peadar!   Chuir muid múineadh ar an
Tiarna Drumglass freisin, agus bhain
muid amach an chéad bhua mór i
gcoinne na dochtúir Ian Paisley.   Fear
sí atá ionam atá ábalta troid ar mo
shon agus ar son mo chine,” a deir sé.  

Athraíodh roinnt ainmneacha san alt seo 

“Go minic, bíonn níos
mó leithcheala agus
éadulaingthe i lim-
istéir eisimeallaithe
thuaithe,” a léirigh sé.
“Agus bíonn Outwest
ag obair go mór mór
ar son an duine ar
barr cnoic ar an
gCeathrú Rua!” 

“Chuir muid múineadh ar an Tiarna
Drumglass freisin, agus bhain muid
amach an chéad bhua mór i gcoinne
an Dochtúir Ian Paisley.  Fear sí atá
ionam atá ábalta troid ar mo shon
agus ar son mo chine”

Scott de Buitléir

Dónall Óg Cusack ‘ag teacht amach’ 

Cluichíocht na linne seo
Le Diarmuid Ó Muirgheasa

AN chéad chluiche
ríomhaireachta a bhí ann
riamh, dar leis an bhfin-
scéal is fearr liomsa, bhí sé
i saotharlanna MIT i

mBostún, uair éigin i lár an chéid seo
caite agus díreach cúpla uair an chloig
i ndiaidh dóibh a lámha a fháil ar an
gcéad fíor ‘ríomhaire.’ N’fheadar más
fíor é sin, ach cinnte ba i dtreo
deireadh na 40idí is sna 50idí a tháinig
na chéad chluichí ar an bhfód. 

B’shin tús leis an earnáil atá anois
níos mó ná Hollywood. Lean an fás i
rith na 80idí, 90idí agus 00idí ansin
nuair a chuaigh leithéidí Nintendo,
Atari, Sega, Sony agus Microsoft in
iomaíocht fhíochmhar i margadh na
gconsól. Fad is a bhí sé seo ar fad ag
dul ar aghaidh, bhí cluichí á
dtáirgeadh don PC chomh maith, lei-
théidí Doom agus Grand Theft Auto ag
leagan síos caighdeán a leanfadh na
consóil níos déanaí.

Tá an tús-áit a bhí ag an PC uair
amháin caillte anois (cé nach bhfuil sé
marbh go hiomlán), agus ina áit tá na
consóil ó Microsoft, Sony agus Ninten-
do. Tá argóint ann faoi cé acu atá chun
tosaigh, ach is cinnte go bhfuil
Microsoft sásta a dhóthain leis an dul
chun cinn atá déanta acu – 40 milliún
XBox 360 díolta acu, i gcomparáid le
díreach os cionn 20 milliún den chéad
XBox. 

Tógann an ceacht beag staire sin go
néata muid i dtreo ábhar alt na seach-
taine seo, an tsraith cluichí Halo,
buachphointe na héabhlóide sin ar
fad, sraith nach mbeadh as áit ó
thaobh luach $ de i liosta leis na
sraitheanna scannán is mó ó Holly-
wood. Sa deich mbliana ó eisíodh
Halo: Combat Evolved ar an gcéad
XBox tá os cionn $1.5 billiún
gnóthaithe ag an tsraith. Ó thaobh
cluichí atá i mbéal an phobail, níl ach
b’fhéidir sraith Grand Theft Auto níos
mó le rá ná é, agus tá ar fáil anois
(d’éinne le cóip de ODST agus síntiús
óir le XBox Live) leagan Beta il-imirthe
den chluiche is déanaí sa tsraith,
Reach.

Bunaithe ar a bhfuil le feiceáil sa lea-
gan Beta seo, agus a bhfuil á rá ar an
idirlíon faoi, leanfaidh an ceann seo
leis an traidisiún díolacháin atá
leagtha síos ag na cluichí eile sa tsraith
nuair a sheoltar é i mí na Samhna. Ó
thaobh stíl de, is cinnte go leanann sé
le traidisiún na sraithe, agus ní
drochrud é sin in aon chor. Cé go raibh
mé i gcónaí riamh claonta i dtreo an
PC, seachas na consóil, caithfidh mise
fiú admháil gur dochreidte an snas a
cuireadh ar bheagnach gach leagan de
Halo go dtí seo. Fiú ODST, nach raibh

ar an iomlán thar moladh beirte, agus
a ghnóthaigh léirmheasanna thar a
bheith measctha sna meáin, bhí
mórán paistí den snas fós le feiceáil - i
ndearadh na cathrach New Mombasa,
sna gunnaí nua (cé nach raibh mórán
dóibh sin), sna físeáin ina bhfuil an
scéal léirithe dúinn agus sa cheol nach
dtugann tú faoi deara go minic ach a
chruthaíonn atmaisféar iontach i ngan
fhios duit.

Maidir le Reach, tá sé iontach dea-
cair creidiúint go bhfuil sé fós leathbh-
liain nó mar sin ó fhoilsiú. Ní déar-
fainn fós go bhfuil sé foirfe, ach tá an
snas sin atá le feiceáil sa tsraith ar fad
ann agus is iontach deacair aon mhór-
locht a fháil air. An difríocht is mó ó
Halo 3 ná na “Armour Abilities” nua
atá ann, a ligeann duit roghnú idir
eitilt, ráibeáil, dofheicteacht agus

dochloíteacht ag tús gach babhta
troda agus gach uair a mharaítear tú
chomh maith. Arís, an snas sin –
cheapfá go mbeadh sé fíordheacair é a
shocrú ionas nach dtabharfadh ceann
de na cumais sin buntáiste
áiféiseach duit, ach tá siad chomh
cothromaithe sin go bhfuilim fós
gan cliú cén ceann acu is fearr.
Tá an eitilt go maith, ach tá an
luasghéarú mall a dhóthain go
bhfuil tú i dtrioblóid má
scaoileann duine ort agus tú
san aer. Tá an ráibeáil go
maith ó thaobh éalú go tapa
nuair a bhuaileann tú tri-
oblóid, agus ó thaobh ionsaithe
tapa freisin, ach ní thugann sé an
tsoghluaiseacht chéanna, i
suíomhanna áirithe, is a thugann an
eitilt. Tá an dofheicteacht iontach

úsáideach uaireanta, ach is gá a bheith
cliste agus é in úsáid. Agus maidir leis
an dochloíteacht níl sé leath chomh

maith agus a cheapfá – ní féidir leat
bogadh nó ionsaí agus é in
úsáid, agus cosúil leis na cinn

eile tá srian ama iontach teo-
ranta ag baint leis. 

Lasmuigh den stuif sin,
caithfear admháil nach

bhfuil mórán nua ann.
Cúpla mód cluichíochta
nár thagair mé dóibh,
cúpla gunna nua - níl sa

leagan Beta il-imirthe seo
ach feabhas incriminteach

ar Halo 3... ach is iontach dea-
cair é a fhágáil síos. Críochnaíonn
an Beta ar 19ú Bealtaine – glac an
deis anois, nó is fada an
feitheamh é go mí na Samhna. 

Dea-scéalta agus droch-scéalta
eacnamaíochta i dTír Chonaill
Le Seán Ó Curraighín

BUNAÍODH 67 comhlachta nua i
nDún na nGall go dtí seo i mbliana,
méadú 22% ar an tréimhse chéanna
anuraidh, dar le ICC Formations. Tá
Dún na nGall i bhfad chun cinn ar na
treochtaí náisiúnta a léirigh méadú 5%
ar líon na gcomhlachtaí nuabhu-
naithe. In ainneoin na ndea-
chomharthaí seo, chaill 437 duine a
bpost sa chontae le linn na tréimhse
céanna.

Tá an dea-scéala agus an droch-
scéala ag maireachtáil taobh le taobh
faoi láthair, dar le Michael Tunney ó
Bhord Fiontraíochta Dhún na nGall.
“Tháinig 75% de na hiarratais a tháinig

chugainn i gcomhair maoiniú ó
chomhlachtaí atá bunaithe cheana
féin. Ciallaíonn seo go bhfuil gnóthaí
ag iarraidh méadú nó tá deacracht acu
teacht ar chreidmheas.”  

Ina ainneoin seo, deir sé go bhfuil
daoine á bhfostú arís sa chontae ó
thús na bliana. “Tá seo ag tarlú go mall
ag ráta fáis is féidir a bhainistiú.”
D’fhógair an comhlacht cógaisíochta
Abbots le linn na seachtaine go bhfuil
siad chun 75 duine nua a fhostú i
mbaile Dhún na nGall.

Tá méadú tagtha ar an éileamh ar
sheirbhísí Bhord Fiontraíochta Dhún
na nGall i mbliana i gcomhair cabhair
dheontais agus chomhairleoireachta.
Tháinig méadú 100% anuraidh ar líon

na ndaoine a chuaigh go dtí an Bord ar
thóir a sheirbhíse comhairleoireachta;
tá figiúirí i mbliana ag leanúint an treo
chéanna. 

Bhí trí sheimineár sa chontae go dtí
seo i mbliana do dhaoine atá ag iar-
raidh gnóthaí a bhunú.  

Deir Sinéad Daly ó ICC Formations
“tá contaetha cóngarach don teorainn
ag léiriú cuid mhór fiontraíochta i
gcomparáid leis an mbliain seo caite.
Is gnóthaí beaga an tromlach díobh
siúd atá bunaithe ó thús na bliana.” 

Níl cead ag an mBord Fiontraíochta
cabhair a thabhairt do chomhlachtaí i
gceantracha Gaeltachta mar go dta-
gann seo faoi réimse Údarás na
Gaeltachta. Dar le Donnacha Ó Baoill,

Oifigeach Cumarsáide an Údaráis,
“san aeráid seo, is é an dúshraith atá
romhainn na postanna atá againn sa
Ghaeltacht a chosaint. Tá muid á
dhéanamh seo trí chuidiú le comh-
lachtaí atá á maoiniú againn
scéimeanna a chur i bhfeidhm. Tá
tacaíocht á cur ar fáil do bheagnach
200 comhlacht lonnaithe i nGaeltach-
taí Dhún na nGall.”

Tá ag éirí go maith le Dún na nGall
as an tacaíocht atá á cur ar fáil ag
Údarás na Gaeltachta le 2,475 post
lánaimseartha á maoiniú acu sa chon-
tae, rud a chiallaíonn go bhfuil 30% de
na poist lánaimseartha atá á maoiniú
ag an Údarás sna seacht gcontae
Gaeltachta lonnaithe i nDún na nGall.

Blúiríní 
Teic. agus 
Gnó 

Le Pádraic Déiseach

Teic. : Microsoft ag tabhairt
dúshlán Google
Sheol an fathach bogearra
Microsoft a uirlis is deireanaí,
Office 2010, do ghnólachtaí Dé
Céadaoin. Tá comhpháirt ar
líne saor in aisce darb ainm
Office Web Apps mar chuid
den leagan seo is deireanaí.
Creideann lucht anailíse gur
freagra é seo ar bhagairt
Google, atá ag iarraidh cuid de
ghnó Microsoft a ghoid lena
chuid uirlisí ar líne saor in aisce
(Google Docs). Tá sciar beag
(4%), ach sciar atá ag fás, ag
Google den mhargadh faoi
láthair.

Gnó : Titim sa Stocmhalartán
Dúirt oibritheoir mór
stocmhalartáin ó na Stáit Aon-
aithe nach bhfuil aon fhianaise
ann chun an ghéarthitim
mhistéireach sa mhargadh
stocmhalartáin an tseachtain
seo caite a mhíniú. Dúirt Nas-
daq OMX Group Inc gur léirigh
anailís inmheánach nach raibh
aon earráid chórais ná trádáil
mhícheart i gceist leis an titim.
Bhain an ghéarthitim geit as
infheisteoirí ar fud an
domhain. Táthar ag éileamh go
n-úsáidfí scoradáin chiorcaid a
chuireann bac ar thrádáil má
thagann titim mhór thobann ar
stoic. 

Gnó : Geilleagar na Gearmáine
ag Fás
Tháinig fás de 0.2% ar gheillea-
gar na Gearmáine sa chéad
ráithe de 2010 cé gur thuar na
saineolaithe nach mbeadh aon
fhás ann.  “Tá borradh mall ag
teacht faoi gheilleagar na Gear-
máine,” a dúirt Destatis, oifig
staitisticí na tíre. Tagann an fás
seo sna sála ar gheimhreadh
crua sa Ghearmáin a chuir bac
ar ghníomhaíocht thógála.
Eapórtálacha agus
infheistíochtaí i dtrealamh
tionsclaíoch is cúis leis an
bhfás dar le Destatis. Tá fás de
1.4% tuartha ag rialtas na Gear-
máine do 2010.

Gnó : Fás Déantúsaíochta
Dúirt IBEC, an grúpa a
dhéanann ionadaíocht ar
ghnóanna Éireannacha, go
léiríonn na figiúirí is deireanaí
maidir leis an earnáil tion-
sclaíochta gur tháinig feabhas
láidir ar chúrsaí táirgeachta sa
chéad ráithe den bhliain. Is
léiriú é seo go bhfuil cúrsaí eac-
namaíochta ag feabhsú, dar
leo. Cé go bhfuil an dul chun
cinn is mó déanta ag an earnáil
ardteicneolaíochta, tá dhá
ráithe fáis as a chéile bainte
amach ag an earnáil thraidis-
iúnta, cé go bhfuil sé ag teacht
ó bhonn an-íseal.

Fiontraíocht
chun tosaigh
Le Conn Ó Muineacháin

D'FHÉADFAÍ breis agus
117,000 post úr a chruthú
roimh 2020 sa tír seo má
chuirtear na moltaí sa
tuarascáil a d'fhoilsigh an

Tascfhórsa Nuálaíochta i bhfeidhm. 
Bunaíodh an tascfhórsa i mí an

Mheithimh seo chaite faoi scáth Roinn
an Taoisigh, chun comhairle a thab-
hairt don rialtas maidir le straitéis
chun lárionad idirnáisiúnta don
nuálaíocht a dhéanamh den tír seo.

D'fhoilsíodar an tuarascáil i mí an
Mhárta, agus Dé Luain, ainmníodh
"grúpa ardleibhéil" faoi chathaoir-
leacht an Aire Fiontair, Trádála agus
Eacnamaíochta Batt O'Keeffe, a mbei-
dh sé de chúram orthu moltaí an
tascfhórsa a chur i gcrích. 

Is grúpa idir-rannach é seo, le ran-
npháirtíocht ó rúnaithe ginearálta na
ranna Airgeadais agus Oideachais,
Roinn an Taoisigh agus An Roinn
Cumarsáide, Fuinnimh agus
Acmháinní Nádúrtha.  Tabharfar
cuireadh do cheannairí eagraíochtaí
stáit eile chun páirt a ghlacadh ann, de
réir mar a bhíonn siad ag teastáil. 

Ach tá ionadaíocht mhaith ón
earnáil phríobháideach ann chomh
maith, cuid acu a bhí páirteach freisin
sa tascfhórsa a rinne na moltaí: lei-
théidí Lionel Alexander ó Hewlett
Packard agus an Dr Chris Horn a bhu-
naigh an comhlacht cáiliúil bogearraí
Iona Technologies sna 1990í. 

Mar fhiontraí a raibh rath ar a
shaothar, tá meas ar leith ar thuairimí
an Dr Horn, agus baill eile ar an gcoiste
as nós an Dr Brian Kelly a bhunaigh an
comhlacht Celtic Catalysts. 

Aithnítear go bhfuil mianach ar leith

sa bhfiontraí mar dhuine atá in ann
saineolas agus éirim a shaothrú.  Agus
is í aidhm na straitéise seo ná a lei-
théidí a spreagadh, agus tacú leo. 

Agus an grúpa nua á fhógairt aige Dé
Luain, dúirt an Taoiseach go bhfuil sé
tar éis a iarraidh ar Airí an Rialtais
tosaíocht a thabhairt do mholtaí na
tuarascála sa mhéid is go mbaineann
siad lena ranna féin. 

Tá moltaí ann faoi oideachas agus
infrastruchtúr, agus faoin
infheistíocht.  Luaitear tábhacht na
hinfheistíochta ó fhoinsí idirnáisiúnta,
ach moltar freisin go gcaithfear pobal
dúchasach infheisteoirí agus mean-
tóirí a chothú: "aingil" mar a tugtar
orthu.  

In agallamh le Pat Kenny ar RTE
Radio 1 Dé Luain, thagair an Dr Horn
don 800 infheistíocht le caipiteal fion-
tair príobháideach a deineadh san Ios-
rael anuraidh, i gcomparáid le 50
infheistíocht den tsaghas céanna a
tharla sa tír seo.

I measc na rudaí is suntasaí sa
tuarascáil, moltar go ndéanfaí leasú ar
dhlí na féimheachta in Éirinn.  Deir na
húdair gur gá a aithint go bhfuil pria-
cal ag baint le fiontraíocht, agus go
bhfuil tairbhe ag baint le "ciall chean-
naigh" i bhforbairt an fhiontraithe.
Chomh fada is nach raibh mí-iompar i
gceist, deir siad nach cóir go mbeadh
an iomarca stiogma ag baint le teip
gnó.  Is gné tábhachtach é seo chun
cultúr fiontraíochta a chothú mar atá i
Meiriceá, mar shampla.

Luaitear bac eile ar an bhfion-
traíocht chomh maith: an éiginnteacht
faoi chearta mhaoin intleachtúil.
Molann an tuarascáil go gcuirfí próta-
cal i bhfeidhm a dhéanfadh soiléiriú ar
na téarmaí a bhaineann leis an maoin

intleachtúil atá mar thoradh ar an
dtaighde i gcoláistí tríú leibhéal.
Moltar go dtreiseofaí na naisc agus an
chomhoibriú idir na hinstitiúidí léinn
agus lucht gnó, chun go mbeadh níos
mó saothrú tráchtála ar fhionnachtana
eolaíochta.

Bhí léiriú maith ar an dtábhacht a
bhaineann le maoin intleachtúil an
tseachtain seo, nuair a fógraíodh go
bhfuil an comhlacht Stokes Bio cean-
naithe ag comhlacht Meiriceánach ar

$44 milliún.  Bunaíodh Stokes Bio i
2005 chun saothrú gnó a dhéanamh ar
theicneolaíocht a bhí forbartha in
Ollscoil Luimní.

Roinnfear an t-airgead sin idir na
fiontraithe agus a gcuid infheisteoirí,
ina measc: Enterprise Ireland, an
Ollscoil féin, agus comhlacht caipiteal
fiontair.  Is cinnte go gcuideoidh sé
leis na heagraíochtaí sin tuilleadh
infheistíochta a dhéanamh: sa taighde
agus sa bhfiontraíocht.

Scairshealbhóirí ag freastal ar chruinniú cinnbhliana an Irish Nationwide, san
RDS i mBaile Átha Cliath Dé Céadaoin. 

Tinn Tuirseach
GRIANGHRAF: PHOTOCALL IRELAND.

500 tonna ola ag dul isteach i
Murascaill Mheicsiceo gach lá

Le Conn Ó Muineacháin

NÍ fios go cruinn cé
mhéad ola atá ag sre-
abhadh as an dtobar i
Murascaill Mheic-
siceó le trí seachtainí

anuas, tar éis phléascadh an rige
druileála Deepwater Horizon a bhí
ag obair ansin don gcomhlacht BP.

Le cabhair grianghraf ó shatailítí
agus ó eitiltí an Gharda Cósta,
ríomhann eolaithe ó Ollscoil Stáit
Florida cén t-achar dromchla atá
ag an leo ola.  Glacann siad sam-
plaí ag áiteanna éagsúla ar an leo
chomh maith, rud a thugann le
fios cén tiús atá ag an ola san áit
sin.

Deir an tOllamh Ian McDonald

gur dócha go bhfuil 3,500 tonna
ola ag teacht amach as an dtobar
gach aon lá.  Más fíor dos na
huimhreacha sin, tá 80,000 tonna,
nó 573,000 bairille, doirte faoin
dtráth seo.  Agus tá teipthe glan ar
na hiarrachtaí go dtí seo an poll a
dhúnadh.

Is é seo an doirteadh is measa i
stair na Stát Aontaithe.  Go dtí seo,
bhí an cháil sin ar an Exxon
Valdez, tancaer a chaill 37,000
tonna ola in Alaska in 1990.

Tharla an dara doirteadh is
measa ar domhan riamh i Muras-
caill Mheicsiceo in 1979.  Ach is i

gcríocha Mheicsiceo a tharla sé,
agus ní sna Stáit Aontaithe.

B'shin í an bhliain chéanna inar
tharla an doirteadh is measa in
Éirinn, nuair a phléasc an tancaer
Betegeuse in Oileán Faoide i mBá
Bheanntraí.  Maraíodh 50 duine sa
tubaiste agus doirteadh 64,000
tonna ola.

Anois agus an ola ag bagairt ar
chóstaí Louisiana, Alabama, Mis-
sissippi agus Florida, tá imní mhór
ann faoin gcomhshaol muirí agus
faoi thionscail na hiascaireachta
agus na turasóireachta atá ag brath
air.

Tá cáineadh déanta ar an rialtas
feidearálach mar gheall ar an moill
a bhí orthu ag freagairt don
dtubaiste, agus tá díospóireacht
spreagtha i measc an phobail faoin
"gcostas comhshaoil" a bhaineann
le saothrú acmhainní nádúrtha.

Níl ann ach mí ó d'fhógair an
tUachtarán Obama go gceadófaí
taiscéalaíocht úr in áiteanna
amach ó chósta na Stát Aontaithe a
bhí faoi chosc ó na 1980í.

Anois tá an Gobharnóir
Schwarzenegger i gCalifornia tar
éis an tacaíocht a bhí geallta aige-
sean do scéim druileála amach óna
chósta féin a tharraingt siar. 

Dúirt sé go gcaithfear bealach
eile a aimsiú chun an t-easnamh
$20 milliún ina chiste stáit a líon-
adh.  Chuaigh na pictiúir theilifíse
ón Murascaill i bhfeidhm go mór
air, dúirt sé, agus ní chreideann sé
gur fiú dul sa seans le cosaint
chomhshaoil.

Is é seo an doirteadh is measa i stair na Stát Aontaithe.  Go dtí seo, bhí an cháil
sin ar an Exxon Valdez, tancaer a chaill 37,000 tonna ola in Alaska in 1990.

Fuinneamh Tonnta á fhorbairt i Maigh Eo
Le Piaras Ó Raghallaigh

TUIGTEAR gur i mBéal an Mhuirt-
head a bheas ionad nua tástála
d’Fhuinneamh Tonnta lonnaithe.
Tugadh le fios an tseachtain seo go
bhfuil sé i gceist ag Ocean Energy
Development Unit (ODEU) iarratas

pleanála don Ionad seo a chur os
comhair Chomhairle Contae
Mhaigh Eo roimh dheireadh na
bliana. Bhí ionadaí ó ODEU i mBéal
an Mhuirthead le déanaí leis an
togra a mhíniú do phobal na háite
agus a gcuid pleananna a leagan
amach don phobal. 

Tá sé i gceist ag ODEU fuinneamh
leictreach a ghiniúint amach ó
Chósta Bhéal an Mhuirthead ach
caithfidh siad tástáil a dhéanamh ar
dtús sula féidir leo daoine a fhostú.
Tá comhairleoirí áitiúla théis fáilte
a chuir roimh a gcuid pleananna
agus tá súil acu go mbeidh neart

poist á chruthú théis na
dtástálacha. Dúirt an comhairleoir
Rose Conway Walsh go  raibh na
pleananna iontach agus go bhfuil
deiseanna iontach ann don chean-
tar. Dúirt sí go raibh sé tábhachtach
go mbeadh iascairí na háite
páirteach sa phróiseas forbartha

mar gur acu atá an t-eolas uilig
faoin chósta áitiúil.

Tá staidéar timpeallachta á
dhéanamh faoi láthair ar an láthair
tástálacha agus beidh sé seo mar
chuid lárnach den phróiseas
pleanála. Tuigtear go mbeidh an
togra faoi lán seoil in 2012.

Blúiríní 

Le Pádraic Déiseach

Timpeallacht : Míol Mór Glas
sa Mheánmhuir
Thángthas ar mhíol mór glas
amach ó chósta Iosrael, rud
atá ag cur an-iontas ar shaine-
olaithe. Ní fhaightear an míol
mór glas ach san Aigéan Ciúin
go hiondúil agus ní fhacthas
ceann san Aigéan Atlantach
ón 17ú/18ú haois. Tá an seans
ann nár shnámh an míol mór
isteach sa Mheánmhuir leis
féin agus go bhfuil sé mar
chuid de dhaonra míolta
móra atá tar éis athchoilíniú a
dhéanamh ar chodanna den
Aigéan Atlantach. 

Timpeallacht : Parlaimint
gan tromlach ina deis don
aeráid
Tá sé ráite ag eagraíochtaí
timpeallachta sa Bhreatain
nár cheart go mbeadh an
gníomhú maidir le hathrú
aeráide thíos leis agus rialtas
nua á chur le chéile. “Is é
ceann de na dúshláin is mó
atá roimh cibé cén duine a
bheidh mar Phríomh-Aire ná
dul i ngleic le bagairt an
athraithe aeráide” a dúirt
urlabhraí ó WWF.  “Tá an
chumhacht ag an gcéad Rial-
tas eile an Ríocht Aontaithe a
chur chun cinn mar chean-
naire aeráide”.

Eolaíocht : Níl Ailléirgí Bia
chomh Coitianta is a Cea-
padh
Léiríonn tuarascáil nua nach
bhfuil ailléirgí bia chomh
coitianta is a ceapadh.
Maítear go ndéantar go leor
drochstaidéar a thugann
diagnóis mhícheart nó a
thugann torthaí míthreo-
racha. Cé go bhfuil ailléirgí ag
roinnt daoine gan amhras
creidtear nach bhfuil fíor-ail-
léirgí ach ar 8% de pháistí
agus 5% de dhaoine fásta. Go
leor daoine a chreideann go
bhfuil ailléirge orthu níl ach
éadulaingt bhia acu. Is é sin le
rá, ní chuireann sé as don
chóras imdhíonach mar a
chuireann ailléirgí.

Feirmeoireacht : Táirgeoirí
Éanlaith Chlóis Míshásta
Tá táirgeoirí éanlaith chlóis a
dhéanann soláthar do O’Kane
Poultry i dTuaisceart na
hÉireann míshásta lena
mbrabach atá ag titim, a
mhaíonn Aontas Feirmeoirí
Uladh. Tá sé seo ag cur brú ar
na táirgeoirí agus cuireadh a
míshástacht in iúl an tseach-
tain seo ag cruinniú a
eagraíodh i mBaile Monaidh.
Deir siad go bhfuil feirmeoirí
ag iarraidh dul i ngleic le hea-
spa comhsheasmhachta
maidir le dul chun cinn éan-
laithe le cúpla mí anuas agus
tá titim shuntasach ar
bhrabúsacht dá bharr. 

Veigeatóireachas
chun bithéagsúlacht
a shábháil? 
Le hÁine Seagrave

D’FHÓGAIR na Náisiúin Aontaithe go
gcaithfidh muid dul i ngleic le tomhal-
tas feoil chun aird a thabhairt ar chail-
leadh domhanda bithéagsúlachta.

Sa tuairisc a foilsíodh i rith na seach-
taine dearbhaíodh go bhfuil muid ag
dul tríd an olldíothú is mó ó thráth
dheireadh na ndineasár agus go bhfuil
iompraíocht an duine mar chúis leis,
an bealach a n-ithimid san áireamh.

“Caithfidh gach duine cabhair a
thabhairt chun ár dtír agus
bithéagsúlacht ár dtíre a chosaint” a
deir Colm O’Brien ó Chumann
Veigeatóirí na hÉireann.

Is eagraíocht dheonach é Cumann
Veigeatóirí na hÉireann. Is é
príomhaidhm na heagraíochta ná stíl
maireachtála an veigeatóra a chur
chun cinn i mbealach simplí.

De réir taighde a rinne an Institiúid
Taighde Eacnamaíochta agus Sóisialta
i mí Aibreáin i mbliana is í Éire ceann
de na tíortha is lú san Aontas Eorpach
maidir leis an méid veigeatóirí atá
againn.

“Níl muid ag iarraidh go mbeadh

gach uile dhuine sa tír ina veigeatóir
amárach ach tá súil againn de réir a
chéile go dtiocfaidh feabhas maith ar
nósanna itheacháin sa tír seo” a deir
O’Brien. “Ba chóir go mbeadh daoine
ag déanamh iarrachta lá amháin nó
dhá lá i rith na seachtaine gan feoil a
ithe ar chor ar bith. Tá feachtas darb
ainm “Meat Free Monday” ar siúl
againn anois.” 

“Sa chaoi seo éiríonn linn an méid
feoil atá á caitheamh a laghdú”
mhínigh O’Brien. “Cabhraíonn sé seo
leis an timpeallacht ina bhfuilimid
agus, de réir a chéile, lenár
mbithéagsúlacht.”

Tá an bhliain 2010 roghnaithe mar
bhliain idirnáisiúnta don
bhithéagsúlacht. Spreagann an
tuairisc daoine chun gníomh a ghla-
cadh ó thaobh bithéagsúlachta de. 

Theip ar Rialtais na tíortha sprioc, a
leagadh amach in 2002, a bhaint
amach maidir le bithéagsúlacht; chun
ísliú suntasach a dhéanamh ar na rátaí
reatha ó thaobh cailleadh
bithéagsúlachta de ag leibhéal réigiú-
nach, náisiúnta agus domhanda. 

“Caithfidh an Rialtas éagsúlacht

nádúrtha na tíre a chosaint sula
dtéann rudaí in olcas,” dar le Vicki
Hird, bean feachtais ag Cairde na Cru-
inne. “Ciallaíonn seo go bhfuil sé thar
am dlí a thabhairt isteach chun tion-
char an tionscail feoil agus déiríochta
a laghdú,” arsa Hird.

Caithfidh an Plean Straitéiseach nua
ón Choinbhinsiún dul i ngleic le
cúiseanna chailleadh na
bithéagsúlachta ag Cruinniú Mullaigh
na Bithéagsúlachta 2010 i Nagoya, an
tSeapáin.  “Cuirfidh caomhnú na
bithéagsúlachta go mór le feachtais i
gcoinne bochtaineachta agus ocrais,
chomh maith le sláinte an duine,
slándáil agus rachmas na ré atá anois
ann a chur chun cinn”, dar leis an
tuairisc is déanaí ó na Náisiúin Aon-
taithe. Dealraíonn sé go bhfuil ár
gcórais tacaíochta nádúrtha ar tí titim
as a chéile mura ndéantar athruithe
bunúsacha chun an bhithéagsúlacht a
chaomhnú.

“Is rabhadh mór é le haghaidh an
chine dhaonna”, dar le Ahmed Djogh-
laf, rúnaí feidhmiúcháin Choinbhin-
siún na Náisiún Aontaithe maidir leis
an Éagsúlacht Bhitheolaíoch.

Baill de Chumann Feirmeoirí na hÉireann ag léirsiú lasmuigh d'oifig Choimisiún na hEorpa i mBaile Átha Cliath Dé Céadaoin.

Feirmeoirí Feargacha
GRIANGHRAF: PHOTOCALL IRELAND

Leasú an
Chomhbheartais
Talmhaíochta
Tá fáilte curtha ag ceannaire
Aontas Feirmeoirí Uladh roimh
na forbairtí is deireanaí sa
díospóireacht maidir le leasú an
Chomhbheartais Talmhaíochta
(CAP). Tá aontais feirmeoirí na
hEorpa tar éis glacadh leis an
leasú tríd an eagraíocht COPA a
ndéanann iondaíocht orthu.
Maíonn Aontas Feirmeoirí Uladh
go bhfuil seasamh ‘láidir agus
dearfach’ ag an leasú anois. Tá
COPA ag iarraidh go ndéanfaí
athrú ar na híocaíochtaí a thugtar
do tháirgeoirí agus go ndáilfí cistí
CAP go cothrom.

Praghsanna
Láidre Uaineola
Dúirt Feirmeoirí Aontaithe na
hÉireann go bhfuil praghsanna
uaineola an earraigh láidir mar
gheall ar na soláthairtí a bheith
gann faoi láthair. Tá na
monarchana ag íoc suas le
€5.50/kg ar suas le 21kg meáchan
conablaigh chun na soláthairtí a
fháil. Tá na monarchana ag íoc
idir 15c agus 20c/kg os cionn na
bpraghsanna luaite. Dúirt an IFA
freisin go bhfuil trádáil na mar-
glainne láidir chomh maith
d’uain earraigh le ceannach láidir
búistéirí agus mórdhíola. 

Greann an Ghreannáin
Le Treasa Bhreathnach

Cé gur foilsíodh greannáin
agus úrscéalta grafacha
Gaeilge in Éirinn ar feadh
na mblianta níorbh fhéidir
a rá gur tionscal láidir a bhí

ann.   Bhí greannán Gaeilge ag an
gcomhlacht Disney in Éirinn ar feadh
tamaill darbh ainm ‘Clan Disney’ agus
forlíonadh in iris na mBráithre
Críostaí Tír na nÓg darbh ainm ‘Our
Boys’ a foilsíodh ó 1946 go 1979 agus
foilsíodh úrscéal grafach le Liam de
Frinse darbh ainm “Súil Dhubh” siar i
1975.  

Sa lá atá inniu ann tá greannáin
agus úrscéalta grafacha ar fáil trí
Ghaeilge ar ardchaighdeán físe agus
scríofa agus is féidir leo a bheith an-
ghreannmhar ar fad nó lán le
foréigean agus drámaíocht.   Bíonn
beagán míthuisceanna in amanna idir
ghreannáin agus úrscéalta grafacha,
ach dar le Colmán Ó Raghallaigh, “níl
aon difríocht idir greannáin agus
úrscéalta grafacha, is scéalta iad an
péire acu atá inste i bpictiúir.”  Go
hiondúil, dar le Colmán, “is do pháistí
iad greannáin agus ní bhíonn úrscéal-
ta grafacha dírithe ar dhaoine níos
óige ná déagóirí.”   

Is é Colmán Ó Raghallaigh, údar na
sraithe cúig leabhar ar stair agus
mhiotaseolaíocht na hÉireann: An
Sclábhaí, An Táin, An Teachtaire, An
Tóraíocht agus Deirdre agus Mic Uis-
nigh.

Tógann an próiseas ealaíne
d’úrscéal grafach Cholmán suas le
dhá bhliain agus i láthair na huaire tá
taighde á dhéanamh aige ar cén t-
ábhar is fearr dá gcéad úrscéal eile.
Síleann Colmán go bhfuil margadh
láidir in Éirinn agus thar lear dá gcuid
úrscéalta grafacha, deir sé gur “dío-
ladh 850 cóip de Dheirdre agus Mic
Uisnigh anuraidh agus 890 go dtí seo i
mbliana, díolachán maith do leabhair
Ghaeilge ar bith.”  

Is leabhair iad seo a dhíoltar i siopaí
nach bhfuil aon leabhair eile Gaeilge á
dhíol iontu agus cuireann sé sin in iúl
dó an margadh atá ann dóibh agus dar
leis “tá láidreacht ag baint le húrscéal-
ta grafacha dúchasacha.”  Deir Forbid-
den Planet, siopa greannáin i mBaile
Átha Cliath go bhfuil na greannáin
agus úrscéalta grafacha Gaeilge á
cheannach ag a lán turasóirí mar nach
bhfuil siad le fáil ina dtíortha féin mar
a mbeadh greannáin Marvel nó a lei-

théid.   Ní hiad leabhair Cholmán an t-
aon úrscéalta grafacha bunaithe ar
mhiotaseolaíocht na hÉireann trí
Ghaeilge.  Tá an comhlacht “An
tSnáthaid Mhór” i mBéal Feirste ag
foilsiú úrscéal grafach ‘Balor’ agus
‘Gaiscíoch na Beilte Uaine’ chomh
maith.

Tá greannán nua ar an bhfód darb
ainm ‘Rírá’ atá díreach tar éis a dara
heagrán a fhoilsiú agus is é Aidan
Courtney, saorchartúnaí ó Chontae an
Chláir atá mar eagarthóir orthu seo.
Thosaigh Aidan ag obair ar ghrean-
náin agus é 19 bliain d’aois trí obair le
foilsitheoirí nuachtán agus irisí. Deir
sé go bhfuair sé an smaoineamh do
ghreannán Gaeilge nuair a bhí sé ag
freastal ar an choláiste ealaíne.  “Bhí
mé ag léamh roinnt coimicí Fran-
cacha agus thuig mé iad.  Tar éis an
choláiste bhí mé ag taisteal i gCeana-
da agus chonaic mé a lán coimicí i
mBéarla agus i dteangacha eile ar nós

na Fraincíse, na hOllainnise, na
Spáinnise.  Tháinig mé abhaile agus
chuaigh mé go dtí Foras na Gaeilge
agus chuig mo chairde a bhí ag obair
ar choimící leis an smaoineamh.
Ansin rinneamar an iris shamplach de
Rírá.  

Bhí sé beag, ach an bhliain ina dhi-
aidh sin rinneamar an chéad eagrán.
Anois tá dhá iris déanta againn agus
an iris shamplach.”  Is féidir le hea-
grán nua suas le cúpla mí a ghlacadh
chun é a chríochnú, “Tá gach duine ag
obair ar rudaí nó i bpost lánaim-
seartha mar sin nuair a bhíonn an t-
airgead agus am againn déanaimid
iris nua.”  Tá roinnt mhaith ealaíon-
tóirí agus scríbhneoirí timpeall na tíre
agus sa Fhrainc ag obair ar ghreannán
‘Rírá’, le Gabriel Rosenstock mar
eagarthóir comhairleach acu.  

Mura bhfuil greannán léite agaibh
ón Beano nó an Dandy b’fhéidir go
bhfuil sé in am dul i dtaithí ar ghrean-

náin an lae inniu, ní don aos óg
amháin atá siad.  Is é ‘Lá na nGrean-
nán Éireannach saor in aisce’ atá ann
amárach, lá gur féidir leat greannán
saor in aisce a fháil ó shiopaí grean-
náin na tíre.  

D’eagraigh Rob Curley ó Sub City
Comics an lá seo ceithre bliana ó shin
agus sa lá atá inniu ann tá beagnach
gach siopa greannán sa tír ag glacadh
páirt ann.  Foilsítear greannáin go
speisialta don lá, agus go hiondúil
bíonn idir, 5 nó 10 gcinn éagsúlacht
ghreannán á thabhairt amach saor in
aisce.  

Níl an t-uafás siopaí greannáin in
Éirinn, mar sin má tá ceann in aice
leat tá an baol ann go bhfuil siad ag
glacadh páirte sa lá seo mar sin níl le
déanamh agat ach cuairt a thabhairt
orthu amárach agus d’fhéadfadh tú
bailiúchán greannán saor in aisce a
bheith agat agus tú ar do bhealach
abhaile.  

Síleann Colmán go
bhfuil margadh láidir
in Éirinn agus thar
lear dá gcuid 
úrscéalta grafacha,
deir sé gur “díoladh
850 cóip de Dheirdre
agus Mic Uisnigh 
anuraidh agus 890 go
dtí seo i mbliana, 
díolachán maith do
leabhair Gaeilge ar
bith”  

Tomás na hOrdóige 
Eithne Ní Ghallchobhair, Cló Mhaigh Eo, €8.00
SCÉAL faoi ghasúr beag, chomh beag le
hordóg, agus na heachtraí a thiteann amach dó
i dteach lánúin gan pháistí. 

Is scéal simplí é seo don
aoisghrúpa
10 +, scríofa i
nGaeilge
ríshoiléir, faoi
eachtraí gre-
annmhara ar
nós íoglú a
dhéanamh dó
féin as cearnó-
ga siúcra agus é
gafa i mbolg
tarbh. 

Is leabhar beag
faoi chlúdach
bog é, áisiúil do
pháistí a léann rudaí dóibh féin.  

Mac Tíre na
Draíochta
Laurence Bourguignon & Michael Derullieux,
Futa Fata, €9.95
LEABHAR faoi chlúdach crua le leathanaigh
mhóra dhaite ar pháipéar deas gléineach.
Tagann coinín draíochta chun cónaí le Maid-
hceo, an mac tíre. Déantar dlúthchaidreamh
idir an bheirt seo, ach tá sé de dhualgas ar
Mhaidhceo é a choimeád i bhfolach ó mhic tíre
eile an cheantair. 

Oiriúnach i gcomhar léitheoirí idir 4-7, bain-
fidh páistí óga sult as na pictiúir mhóra 

shonasacha agus ní bheadh deacracht ag páistí
níos sine leis an Ghaeilge sholéite seo. 

Ón Fhrainc é bunleagan an leabhar seo, é
aistrithe go Gaeilge ag Tadhg Mac Dhonnagáin. 

An Caitín a d’ith 
an Píotsa!
Páraic Breathnach & Olivia Golden, Cló Mhaigh
Eo, €8.00
SCÉAL simplí suimiúil é do léitheoirí 8+.
Coimeádfaidh an scéal seo aird an léitheora
agus iad ag iarraidh fáil 

amach cad a tharlóidh faoi dheireadh. Tá glu-
aisrothar Honda 50 ag an chaitín agus
faigheann sé post ag tabhairt amach píotsaí
d’fhear an phíotsa. Ach tagann ocras air fad is

atá sé ag tiomáint! 
Scéal thar a bheith simplí é le scríbh-

neoireacht ollmhór. B’fhéidir go mbeadh an
scéal seo ró-fhurasta don aoisghrúpa atá molta
anseo seo áfach. Bheadh sé níos áisiúla do
thuismitheoirí agus iad ag léamh scéil do
pháistí beaga, toisc gurbh fhéidir an scéal a
thuiscint ó na pictiúir.    

Cá bhfuil Ruairí?
Colmán Ó Raghallaigh & Anne Marie Carroll,
Cló Mhaigh Eo, €8.00

LEABHAR dronuilleogach, gléineach é seo le
cartúin mhóra dhaite. Tá na cartúin seo déanta
i gcuimhne Fhlainn Uí Riain, cruthaitheoir an
chláir RTÉ Daithí Lacha idir 1962-1969. 

Tá an carachtar Ruairí mar ómós do Dhaithí
Lacha agus déantar iarracht cosúlacht a
chruthú idir eachtraí na beirte. Is iad na
cartúin ghreannmhara seo a thugann beocht
don leabhar. 

Tá cara Ruairí tar éis cleas a imirt air agus iad
amuigh ag imirt peile sa ghairdín. Dreacha na
gcarachtar ag léiriú an ghrinn seo. D’fhéadfaí
an leabhar seo a cheannach chun léamh le
páistí níos óige ná a hocht chomh maith. 

Clic! Clic! le Ruairí
Colmán Ó Raghallaigh & Anne Marie Carroll Cló
Mhaigh Eo, €8.00 

SA scéal seo goideann Ruairí ceamara a
mhamaí ar feadh uair an chloig. Ach nach
comhtharlú é gur lá thar a bheith drámata é
lasmuigh agus glacann Ruairí pictiúr de gach
rud.  Tá cruth an leabhar seo díreach cosúil le
Cá bhfuil Ruairí, dronuilleogach, gléineach le
cartúin mhóra greannmhara. 

An Rogha 10:
The Booknest, Sligeach
1: Gafa, Ré Ó Laighléis, Móinín
2: Fiche Bliain ag Fás, Muiris Ó Súilleabháin, 

An Sagart
3: Buntús Cainte, An Gúm 
4: Foclóir Póca, An Gúm
5: Usborne First words in Irish, Usborne, 

Felicity Brooks
6: Foclóir Gaeilge-Béarla, Niall Ó Dónaill
7: English-Irish Dictionary, De Bhaldraithe
8: Dún an Airgid, Éilís Ní Dhuibhne, Cois Life
9: Leabhar Gramadaí Gaeilge, Nollaig Mac 

Congáil, Cló Iar-Chonnacht
10: Gaeilge agus Fáilte, Annette Byrne, 

Linguistics Institute of Ireland

BUÍON CEOIL na Seachtaine
Labhraíonn Joanne Ní Riain le Fiach

1.Cá bhfuil tú faoi láthair agus céard
atá ar siúl agat?
Díreach sa bhaile i m’árasán i
gcathair Bhaile Átha Cliath. Tá cónaí
orm ar Shráid na Mí, cóngarach don
venue mór Vicar St. Bhíos i Nua-
Eabhrac go dtí 3 lá ó shin agus rinne
mé 3 gigeanna ó shin le Ray Davies ó
na Kinks so tá tuirse an domhain
orm! 

2. Inis dúinn faoi do chéad albam 'So
I' a seoladh le déanaí agus an inspi-
oráid a bhí taobh thiar de. 
Tá meascán mór amhrán ar an
gceirnín - cinn a scríobh mé 8
mbliana ó shin agus cinn a scríobhas
níos déanaí, thart ar 2 nó 3 bliana ó
shin. Tá roinnt amhrán pearsanta air
faoi mo shaol féin, agus cinn eile
faoin tsochaí agus mar sin de. Thóg
sé tamall orm é a thaifeadadh de
bharr cúrsaí airgid. Ní raibh mé in
ann dul isteach sa stiúideo ach
amháin nuair a bhí an t-airgead
agam. Ach mar gheall gur íoc mé féin
as an rud ar fad, is liomsa an ceirnín

go hiomlán anois, agus níl aon
chomhlacht ceirníní ag baint
céatadán mór udíom. 

3. Cén sórt aiseolais a fuair tú faoi go
dtí seo?

Fuaireas a lán aiseolais, go háirithe
an tseachtain a tháinig an ceirnín
amach. Is dócha gurb é an t-alt a
scríobhadh in Hot Press an ceann is
fearr. Scríobhadh rudaí an-deasa
faoin albam. Agus bhí alt iontach sa

Daily Mirror faoi freisin. Go dtí an
pointe seo, caithfidh mé a rá, níor
léigh mé aon rud ró-dhiúltach faoin
albam ar chor ar bith!

4. Inis dúinn faoin bpróiseas scríofa
atá agat.
Níl aon fhoirmle amháin agam maid-
ir le scríbhneoireacht. Cuid de na
hamhráin ar an gceirnín, thosaigh
mé leis na focail agus cuid eile a
scríobh mé go hiomlán i mo cheann,
fiú sular chas mé ar an ngiotár iad, so
níl aon fhreagra díreach agam ar an
gceist sin seachas go dtarlaíonn sé i
slite difriúla.

5. Chuir tú an t-albam amach ar do
lipéad féin, Marcella Records. Cén
fáth? 
Bhíos ag iarraidh go mbeadh níos
mó smachta agam ar cad a thar-
laíonn leis an albam and thug mé
‘Marcella Records’ air i gcuimhne
mo Mhamó. Thug sí a lán cabhrach
dom nuair a bhíos óg, agus tógadh í
timpeall an chúinne ón áit a bhfuil
cónaí orm féin faoi láthair. 

6. Bhuaigh tú an comórtas Nós-Úr
anuraidh. Cén éifeacht a bhíonn ag
gradam mar sin ort mar cheoltóir?
Is comórtas úrnua é Nós-Úr, tho-
saigh sé 2 bhliain ó shin, so bhí sé
iontach deas a bheith bainteach i
dtús báire le comórtas atá chun fás
agus a bheith níos láidre amach
anseo. Is comórtas amhránaíochta é
do na teangacha Ceilteacha ar fad;
Gaeilge na hÉireann, Gaeilge na hAl-
ban, Manainnis, Breatnais, Briotái-
nis, Coirnis agus srl. Rinneadh
comórtas den tsraith Ghaelach ar
Raidió na Gaeltachta agus tháinig
mé sa tríú háit so shíl mé nach
mbeinn ag dul go hInbhir Nis don
chraobh. Ach chuaigh mé tríd go
díreach ó na moltóirí in Albain a bhí
ag réiteach an rud iomlán so bhí an t-
ádh liom a bheith ansin.

8. An féidir leat achoimre ar cheol
agus stíl Fhiach a dhéanamh i gcúig
fhocal dúinn?
Anam, croí, craic, sonas
agus...hmmmmmm, ligfidh mé
daoibhse an ceann deireanach a
chur isteach! 



ROGHA RAIDIÓ

TG4: Ros na Rún
Cabhraíonn Mo le Mack
cailín a roghnú chun aire a
thabhairt don leanbh.  Rogh-
naíonn sí cailín feiliúnach
don phost ach nuair a fhe-
iceann na leaids Svetlana
piocann siadsan ise chun
aire a thabhairt don leanbh.
Cé nach bhfuil mórán Béarla
ná taithí ag Svetlana ag tab-
hairt aire do leanaí, tá na
buachaillí an-tógtha léi.  An
mbeidh siad ag caitheamh i
ndiaidh a gcinnidh nuair a
thagann Svetlana chun
cónaí in éindí leo!  Tagann
triail dúnmharaithe O’Dowd
os comhair na cúirte agus níl
rudaí ag breathnú go maith
do mhuintir De Búrca.
Airíonn Róise go dona go
bhfuil Donncha fágtha acu
chun a chás féin a throid.  An
dtógfaidh Ríona taobh
Dhonncha agus a hiníon
Sophie a chailleadh? Dé
Máirt, 8.30i.n.

BBC an Tuaiscirt: Imeall
Geal
Cuireann Tomaí Ó Conghaile
agus Gráinne McElwain
ceoltóirí agus aoichainteoirí
inár láthair in Ionad Éigse
Sheáin Uí Chuilleanáin in Iúr
Cinn Trá. Ceol agus
cuideachta sa stiúideo le
Líadan, David Geraghty,

Niall Mac Eachmharcaigh
agus Aodh Beag Ó Duib-
heannaigh.

Dé Luain. 11.20 i.n.

TG4:  Wolf Tones, Ar Stáitse
Clár den scoth i ndubh agus
bán a bhfuil athchóiriú dig-
iteach déanta air.  Ar chlár na
seachtaine seo beidh na
Wolfe Tones le feiceáil ag
Siamsa Cois Laoi in 1978.
Beidh na hamhráin 'High-
land Paddy', 'Botany Bay', 'A
Nation once again' agus 'On
the one Road' le cloisteáil.
Dé Domhnaigh 10i.n.

BBC ALBA:  Talamh Tròcair
Seo eagrán deireanach na
sraithe reatha le Kirsty Mac-
Donald. An tseachtain seo
tabharfar cuairt  ar láithreán
suimiúil agus léiritheach ag
Sléite in Oileán Sgiathanach.

Dé Máirt 10.30i.n.

TG4: Mise, Seán Ó Riordáin 
Bhí Seán Ó Riordáin (1916 -
77) ar cheann de mhórfhilí
na Gaeilge agus ar cheann de
na filí ab fhearr a chum
dánta in aon teanga.
Léiríonn a shaothar chomh
cumasach is a bhí sé agus an
tuiscint a bhí aige ar an tean-
ga.  Sa chlár faisnéise seo
cuireann an file Louis de
Paor síos ar shaol agus ar
shaothar Sheáin Uí Ríordáin,
an file agus an fear.  Cuire-
ann sé síos ar a chuid
filíochta agus ar na hábhair
inspioráide a bhí aige. Dé
Céadaoin  9.30i.n.

BBC (ar líne): Cú Chulainn 
Ba é Cú Chulainn duine de
na daoine is clúití i
scéalaíocht Chúige Uladh

agus is é an laoch é sa tsraith
chartún cúig pháirt seo. I
gcúig chlár de chúig
nóiméad lán aicsin
leanaimid a eachtraí éach-
tacha ó aois a óige a fhad
lena bhás. I gclár 1, ‘Óige an
Laoich’ áitníonn a chuid gar-
pháistí ar dhaideo ceann dá
chuid scéalta Éireannacha a
insint dóibh. 

Aithrisíonn sé dóibh scéal
Shéadanta (Cú Chulainn,
mar is fearr aithne anois air)
a chaith óige shona, saor ón
scoil, go dtí gur mhothaigh
sé go gcaithfeadh sé aghaidh
a thabhairt ar a chinniúint.
Agus is mar sin a thosaigh sé
ar a ghairm, mar ghaiscíoch.

Is féidir  amharc air ar líne ag
http://www.bbc.co.uk/north-
ernireland/schools/4_11/cuchu-
lainn/

Raidió na Gaeltachta:
Ceol Binn ó na Beanna Ba
as Creachmhaoil in Oirt-
hear na Gaillimhe don
bhoscadóir Raymond
Roland, fear a raibh cáil
an cheoil air anseo sa
mbaile agus i measc na
gceoltóirí i Londain
Shasana, áit ar chaith sé
blianta ina chónaí ann. 

Bhíodh sé mar cheann
feadhain ar an ngrúpa Le
Chéile, grúpa a raibh
ceoltóirí ó gach uile
cheard in Éirinn ag
casadh ann - Liam Far-
rell, Danny Meehan, P.J.
Crotty, John Roe agus
Kevin Boyle - tá an grúpa
seo fós ar an mbóthar. 

Bhí a dheartháir Oliver
ina cheoltóir breá freisin
agus is í a dheirfiúr Imel-
da a chum an ríl bhreá sin
Imelda Rolands Reel. Is
ar 17 Bealtaine 1986 a
cailleadh Raymond agus
inniu ar an gclár caithfidh
Neansaí Ní Choisdealbha
súil siar ar a shaol agus a
chuid ceoil. Dé Luain
7.00i.n.

Ráidió Fáilte, Béal
Feirste: Mála Measctha
Irischlár toipiciúil ó
Mháirín Hurndall ó Oirt-
hear Bhéal Feirste a

phléann cúrsaí teanga
agus cultúir, cúrsaí
reiligiúnda, cúrsaí
polaitíochta agus ceard-
chumainn. 

Is féidir éisteacht le
Raidió Fáilte ar 107.1 fm i
gceantar Bhéal Feirste is
ag www.raidiofailte.com  

Dé Luain 4 – 5i.n. 

Northern Sound: Gaeilge
Go Leor
Seo clár cúrsaí reatha ó
Pheadar Ó Brádaigh agus
Matt Ó Nualláin a
phléann imeachtaí
áitiúla. Bhuaigh ‘Gaeilge
Go Leor’ duais Ghlór na
nGael i mbliana mar
gheall ar an obair a rin-
neadar leis an nGaeilge a
chur chun cinn.

Tá Northern Sound ar
fáil ar 94-94fm i gCo. an
Chabháin agus i gCo.
Mhuineacháin. 

Dé Domhnaigh.
9.30r.n.

Raidió na Life: An Ticéad
Is clár scannán é ‘An
Ticéad.’  Breathnaíonn
Diarmuid Ó Mathúna
agus Lisa Madden ar na
scannáin is déanaí atá le
feiceáil sna pictiúrlanna
mar aon leis na heisiúintí
is déanaí ar DVD gach

seachtain. Dé Céadaoin.
6 - 7 i.n. www.raidional-
ife.ie/

Kfm: Ceol Agus Caint
Clár dátheangach , le
Clem Ryan, lán le hagal-
laimh, bannaí, amhrá-
naithe agus ceoltóirí trai-
disiúnta na hÉireann. Tá
albaim nua mar chuid de
ghnéchlár gach seach-
tain. Tá Kfm ar fáil ar
97.6fm i gCill Dara. Dé
hAoine 8 – 9i.n.

RTÉ Raidió na Gaeltach-
ta: An Taobh Tuathail   
Ar an 18 Bealtaine 1980,
chuir Ian Curtis - amhrá-
naí leis an ngrúpa
clúiteach Joy Division ó
Mhanchain  lámh ina
bhás féin.  Cé ná raibh an
grúpa ag cumadh ceoil
ach ar feadh seal trí
bliana, d'fhág a gcuid
amhrán lorg gan chom-
paráid ar chraoltóir An
Taobh Tuathail ar
ANOCHT fm, Cian Ó
Cíobháin.  Ó chuir sé
aithne ar a gcuid ceoil, i
samhradh na bliana 1991,
tá sé go mór faoi gheasa
acu.  

RTÉ Raidió na
Gaeltachta, Dé Máirt 18
Bealtaine 11.00 i.n.

An bua ag
Raidió na Life
106.4FM sna
SMEDIAS!
BHUAIGH láithreoirí Raidió na
Life rannóg na hiriseoireachta
raidió i nGaeilge ag na SMEDIAS
i mbliana. Bronnadh an gradam
ar Eoghan Ó Murchadha agus ar
Jack Ó Leocháin ag ócáid i
dTeach an Ardmhéara i mBaile
Átha Cliath le déanaí.  

Bhuaigh an bheirt mhac léinn
ón i gColáiste Ollscoile Baile
Átha Cliath an gradam as ucht a
gcuid láithreoireachta agus léir-
iúcháin ar a gclár díospóireachta
ar chúrsaí reatha “Tuairisc Déar-
daoin”, a chraoltar ar Raidió na
Life gach aon tráthnóna Déar-
daoin idir a 7 agus a 7:30 i.n.  

Tá Eoghan agus Jack i measc
an 100 craoltóir a oibríonn go
deonach i Raidió na Life gach
seachtain den bhliain leis an
tseirbhís phobail a choinneáil ar
an aer.  

Sraith Drámaíochta le maoiniú ag an CCG
BA mhaith leis an Chiste
Craoltóireachta Gaeilge iar-
ratais d’fhorbairt sraith drá-
maíochta teilifíse d’fháil sa
bhabhta maoinithe seo.

Beidh maoiniú forbartha ar
fáil ón CCG  sa bhabhta
maoinithe seo do shraith nua
dhrámaíochta ( idir 6 agus 10
gclár leath uair a chloig).
Scéalta láidre, le béim ar
phearsantacht na gcarachtar,
suite i suíomh comhaim-

seartha réalaíoch ina bhfuil an
Ghaeilge mar theanga bheo
atá de dhíth.  Ba chóir díriú ar
lucht féachana leathan. Beidh
fáilte roimh iarratais ó
chomhlachtaí léiriúcháin le
taithí réimse na drámaíochta
– go háirithe iad siúd le taithí
ar léiriú drámaíochta Gaeilge
agus/nó drámaíochta ar
bhuiséad íseal. 

Ní miste teagmháil a
dhéanamh roimh an spriocd-

háta leis na feidhmeannaigh
choimisiúnaithe de chuid
BBC TÉ (Antaine Ó Donnaile),
TG4 (Máire Ní Chonláin) agus
Ceannasaí an CCG (Áine
Walsh) leis na tograí a phlé leo
sula gcuirtear iarratas
maoinithe chugainn.

Is é an spriocdháta d’iar-
ratais mhaoinithe don CCG ná
12.00.i.n. Dé hAoine an 28ú
Bealtaine, 2010. Ní ghlacfar le
hiarratais tar éis na sprice seo. 

Taifeadadh & Léiriú
Fuaime 

Tel: 01-6616333

Stáisiún Gaeilge
Átha Cliath

Sceideal, Podchraoltaí 
& Beoshruth ar

Raidió Uirbeach Gaeilge

Ros na Rún

Scoil na Gaeilge, an Léinn 

Cheiltigh, Bhéaloideas Éireann 

agus na Teangeolaíochta UCD
Tag: 004064

Comhalta Iardhochtúireachta Taighde 

agus Teagaisc sa Nua-Ghaeilge (x 2)

www.ucd.ie/jobvacancies

Fáilteofar roimh iarratais ar an bpost thuas. Beidh an té a 
cheapfar ag déanamh taighde ar an gceangal idir gluaiseacht 
na hathbheochana agus ábhar a bailíodh ó chaint bheo na 
Gaeltachta san fhichiú haois agus riachtanais chomhaimseartha 
téarmaíochta agus eile na teanga, chomh maith le bheith ag 
fáil taithí ar theagasc. Tá dhá phost shealadacha a mhairfidh 
bliain amháin ar fáil.

Dáta deiridh: 23.30 Dé Luain 31ú Bealtaine 2010

Ba cheart tuilleadh eolais (nós imeachta iarratais san 
áireamh) a fháil roimh ré ó www.ucd.ie/jobvacancies

Fostóir comhdheise is ea
An Coláiste Ollscoile, 
Baile Átha Cliath.

GLEO sna Scoileanna
BHRONN Pat Carey, T.D., an

tAire Gnóthaí Pobail, Comhio-
nannais agus Gaeltachta,
Gradam GLEO 2010 Fhoras na
Gaeilge ar dhá cheann déag de

scoileanna inniu in Óstán Alexander i
mBaile Átha Cliath.  Déantar comóradh le
Gradaim GLEO ar na scoileanna sin is fearr
a chuir an Ghaeilge labhartha chun cinn ar
scoil agus i measc an phobail le bliain
anuas.  De réir a gcuid nuála agus
cruthaitheachta a roghnaítear idir na
scoileanna.   Bronnadh €3,000 /£2,000 ar
an dá scoil déag le caitheamh ar acmhain-
ní Gaeilge don scoil agus ar imeachtaí
teanga. 

"Is mór a spreagann na gradaim seo
múinteoirí agus daltaí leis an nGaeilge
labhartha a chur chun tosaigh ar scoil,"
arsa Pat Carey, T.D., an tAire Gnóthaí
Pobail, Comhionannais agus Gaeltachta.
"Molaim na scoileanna as ucht bealaí nua
a fháil chun níos mó spraoi a bheith ag na

daltaí as an nGaeilge agus tá súil agam go
gcothaítear grá don Ghaeilge iontu dá
bharr agus iad níos sine."

Thug moltóirí neamhspleácha cuairt ar
ghearrliosta fiche scoil ar fud oileán na
hÉireann.  Roghnaigh na moltóirí an dá
scoil déag ab fhearr agus is orthu sin a
bronnadh na gradaim ag an searmanas.
Bhí láithreáin ghréasáin, drámaíocht agus
seónna puipéadóireachta, tráth na gceist
agus díospóireachtaí bríomhara roimh na
moltóirí nuair a tugadh cuairt ar na
scoileanna éagsúla, sin agus go leor
beartaíochta eile á rith trí Ghaeilge.

"Is dóigh liom go bhfeicfear toradh
fiúntach sna blianta atá romhainn ar an
dícheall a dhéantar sna scoileanna seo ar
fad," arsa Ferdie Mac an Fhailigh,
Príomhfheidhmeannach Fhoras na
Gaeilge.   Dhá scoil phobail in Acaill,
Coláiste Mhic Éil agus Scoil Náisiúnta
Dumha Acha, a bhuaigh an duais agus bhí
an-sceitimíní ar na daltaí nuair a tháinig

an scéal ó Fhoras na Gaeilge.
Fuair an dá scoil amach ag deireadh

mhí an Mhárta go raibh siad ar ghearrlios-
ta Reigiún B in iomaíocht le scoileanna ó
Dhún na nGall, Liatroim, Sligeach, Long-
fort, Ros Comáin agus Maigh Eo. Tháinig
beirt mholtóirí amach go dtí na scoileanna
chun breathnú ar imeachtaí laethúla na
bpáistí agus chun caint leo. Chonaic siad
Micheál Seoighthe ag déanamh ceacht
spóirt agus Des Mac Eachmharcaigh i
mbun ceoil leis na páistí. Bhí na moltóirí
an-tógtha leis an dtacaíocht ó thui-
smitheoirí an dá scoil do na himeachtaí
Gaeilge atá ar siúl acu.

“Cé nach Scoil Ghaeltachta muid ba
mhaith linn a rá gur Scoil Ghaelach muid.
Is onóir mór dúinn an gradam a fháil. Tá
meas mór ag na páistí agus na tui-
smitheoirí ar an nGaeilge agus seo
aitheantas air sin” arsa na múinteoirí ó
Scoil Náisiúnta Dumha Acha.

Scoileanna a bhuaigh duais

Bunscoileanna
• Scoil na Naomh Uile, Taite Salach, An Ómaigh 
• Scoil Naomh Pádraig, Tulach Eanaigh, An tIúr
• Scoil Náisiúnta Dumhach, Dumha Acha, Acaill 
• Scoil Náisiúnta Oilibhéar Naofa, Baile Uí Chaisín, Cill
Airne
• Scoil Náisiúnta Chlochar na Trócaire, Béal Tairbirt
• St.Raphael’s, Baile Formaid, Baile Átha Cliath
• Scoil Mhuire, Na Botha Fuara, Co. Loch Garman

Iar-bhunscoileanna
• Ardscoil Naomh Pól, An Sruthán,Co. Ard Mhacha
• Coláiste Mhic Éil, Gob an Choire, Acaill
• Scoil Naomh Iósaf , Rinn na Spáinneach, Sráid na
Cathrach
• Coláiste Pobail Bhaile Lotrail, Baile Bhlainséir, Baile Átha
Cliath
• Pobalscoil na Gailinne, An Féar Bán, Co. Uíbh Fhailí

“Cé nach Scoil Ghaeltachta muid ba
mhaith linn a rá gur Scoil Ghaelach muid.
Is onóir mór dúinn an gradam a fháil. Tá
meas mór ag na páistí agus na tui-
smitheoirí ar an nGaeilge agus seo
aitheantas air sin” arsa na múinteoirí ó
Scoil Náisiúnta Dumha Acha.

Cuireadh Siobhan Parkinson i láthair mar an chéad Laureate do Litriocht na nÓg an tseachtain seo in oifigí na Comhairela Ealaíona i
mBaile Átha Cliath. Ina teannta anseo tá na deirfiúracha, Maeve (6), Katie (9) agu Ellen O'Brien (11) ó Ros Fhionnghlaise, Co. Laoise. 

Laureate na nOg 
GRIANGHRAF: MARK STEDMAN/PHOTOCALL IRELAND

“Philadelphia, Seo Chugat Mé!”
Le hÁine Seagrave

TÁ líon na mac léinn atá ag dul go
Meiriceá ar víosa J1 fós ard i mbliana
“in ainneoin an chúlú eacna-
maíochta”, a deir Seona Mac
Réamoinn, stiúrthóir Chlár For-
bartha USIT i mBaile Átha Cliath.

“Tá patrún le feiceáil maidir leis
na hiarratais, a nochtann nach
bhfuil poist samhraidh le fáil sa
bhaile i mbliana”, dar léi.

“Is éard is brí leis an víosa J1 ná
víosa neamh-inimirceach, a eisíonn
Stáit Aontaithe Mheiriceá do mhic
léinn amháin, chun malartú
cultúrtha a chur chun cinn”, a
mhínigh Mac Réamoinn.  “Le
blianta beaga anuas dealraíonn sé go
raibh an-tóir ar an víosa J1 i measc

an dreama óig, le gach mac léinn ag
iarraidh ‘an t-úll mór’ nó stáit eile a
bhlaiseadh.”  Is é an comhlacht
USIT, le ceanncheathrú i mBaile
Átha Cliath, ceann de na
gníomhaireachtaí taistil is mó in
Éirinn a bhronnann víosaí J1 ar mhic
léinn. Aithnítear gur mór an dul
chun cinn atá déanta mar thoradh ar
ré an Tíogair Cheiltigh sa tír seo. De
bharr an ‘bhorrtha’ i rith na nóchaidí
d’ardaigh líon na mac léinn a
chuaigh go Meiriceá don Samhradh
ar víosa J1. Níl drochstaid na heac-
namaíochta faoi láthair ag cur as
don treocht seo. “Cinnte níl an t-
airgead céanna ag mic léinn is a bhí,”
arsa Mac Réamoinn. 

“Caithfidh siad dul i dtaithí ar
airgead póca níos lú agus ionchais

fostaíochta níos measa, ach tá líon
na scoláirí atá ag baint leasa as
iasachtaí do mhic léinn ag méadú
mar gheall air sin.”

“Níl poist pháirtaimseartha le fáil
sa bhaile i mbliana. B’fhearr liomsa
ar aon nós a bheith ag baint taitnimh
as mo shamhradh ar an trá, leis an
ngrian ag taitneamh,” a deir Aidan
Greene, mac léinn ó Ollscoil
Chathair Bhaile Átha Cliath, a bhfuil
sé ar intinn aige an samhradh a
chaitheamh i Chicago. “Cinnte
beidh fiacha orm nuair a thiocfaidh
mé abhaile, ach is fiú é”, dar leis.

Buaileadh Stáit Aontaithe
Mheiriceá go dona leis an gcúlú eac-
namaíochta chomh maith “agus tá
eacnamaíocht na tíre sin fós ag
fulaingt”, a mhínigh Mac Réamoinn.

“É sin ráite, méadóidh turasóireacht
intíre ansin de bharr go bhfuil
daoine ag fanacht sa bhaile dá
laethanta saoire. Ciallaíonn seo go
mbeidh ionaid saoire níos gnóthaí i
mbliana. Is iontach an rud é sin ó
thaobh na mac léinn de,” dar léi.

Chuaigh Sinéad Ní Loinsigh go
San Francisco an bhliain seo caite le
víosa J1, ach ar an drochuair, de
bharr nach raibh sí ábalta post a
fháil, bhí uirthi teacht abhaile tar éis
6 seachtaine. 

“Cheap mé nach mbeadh fadhb ar
bith agam obair a fháil,” a dúirt Ní
Loinsigh. “Chaith mé cúig seach-
taine ag siúl na sráideanna le mo CV
agus faoi dheireadh ghlac mé leis
gur theip orm agus d’fhill mé
abhaile gan pingin rua faighte

agam.”  
Mac léinn eile a thaistil ar  víosa J1

ná Lisa Ní Bhrádaigh, ach bhí taithí
níos fearr aici siúd. “Chaith mé an
chéad seachtain i Nua-Eabhrac mar
shaoire, chun dul i dtaithí ar an tim-
peallacht nua, timpeallacht iomlán
difriúil dar ndóigh,” arsa Ní Bhrá-
daigh. “Chuaigh mé isteach agus
fuair mé post i dteach tábhairne ar
an bpointe. Bhí an t-ádh liom.”

Dar le Mac Réamoinn  “Is é an
Cósta Thoir an ceannphointe is
coitianta i mbliana le formhór na
mac léinn atá ag taisteal - go háirithe
Chicago agus Bostún. Sin mar go
bhfuil níos mó post le fáil ar an
gCósta Thoir agus tá sé níos costasaí
eitilt go dtí an Cósta Thiar,” a dúirt
sí.

Scéim 
Chónaithe
in Ollscoil
Luimnigh
Le Gráinne McElwain

TÁ fógartha ag Aonad na Gaeilge,
Ollscoil Luimnigh, go leanfar le Scéim
Chónaithe do mhic léinn lánaim-
seartha na chéad bhliana don bhliain
acadúil 2010/2011. Bunaíodh an scéim
seo sa bhliain acadúil 2002/2003. “Is é
aidhm na scéime seo ná an teanga
Ghaeilge a chur chun cinn agus go
mbeadh an Ghaeilge ag feidhmiú mar
ghnáth-theanga chumarsáide “a deir
Deirdre Ní Loingsigh, Stiúrthóir na
Gaeilge sa choláiste. 

Gach bliain, bíonn spás d’ochtar sa
teach ar an gcampas agus tagann na
daoine seo ó gach cearn den tír. Bíonn
meascán daoine ann ó cheantair na
Gaeltachta, ó Ghaelscoileanna nó a
bhfuil Gaeilge mhaith acu. Is iad coin-
níollacha na Scéime seo ná Gaeilge a
labhairt agus imeachtaí le linn na
bliana a shocrú ar nós drea-
padóireachta, cuairt ar an Ghaeltacht,
oíche scannánaíochta nó seó faisin.
Bheadh comhordaitheoir ag obair leis
na mic léinn chun seo a eagrú.

Is é an spriocdháta d’iarratais ná Dé
hAoine 28 Bealtaine 2010 agus má tá
spéis agat ann ní gá ach dul ar an
suíomh idirlín chun foirmeacha iar-
ratais a fháil: www.ul.ie/aonadna-
gaeilge

Beidh agallaimh ar siúl ag deireadh
mhí an Mheithimh agus gheobhaidh
na hiarratasóirí amach láithreach ar
éirigh leo agus ansin caithfidh siad
fanacht ar thorthaí na hArdteist-
méireachta.

Tá an scéim seo maoinithe ag an
Údarás um Ardoideachas, ag an
bPlean Forbartha Náisiúnta agus ag
Seirbhísí Beatha Campais Teoranta,
Ollscoil Luimnigh.

Bígí sóisialta agus bain úsáid as do chuid Gaeilge
NÁ bac le ranganna Gaeilge chun
feabhas a chur ar do chuid Gaeilge,
tá bealach i bhfad níos spraíúla gur
féidir leat do chuid Gaeilge a
chleachtadh ar feadh tréimhse
deireadh seachtaine.  

Tá Áras Ghleann Colm Cille ag
eagrú ócáid shóisialta ón 28ú Beal-

taine go dtí an 30ú d’fhoghlaimeoirí
na Gaeilge agus gan rang amháin
Gaeilge i gceist leis.  Is d’fhogh-
laimeoirí fásta an deireadh seach-
taine seo, dóibh siúd atá in ann roin-
nt Gaeilge a léamh.  Is í an Ghaeilge a
bheidh á labhairt ag freastalaithe an
chúrsa ón Aoine go Domhnach agus

má theastaíonn cabhair beidh
daoine ann chun cuidiú leat, nó lab-
hairt i nGaeilge shimplí más gá.  Má
tá uirlis cheoil agat tabhair leat í, nó
má tá cluichí boird agat tabhair leat
iad, is ócáid shóisialta Ghaelach atá i
gceist nach bhfuil ach praghas €50
uirthi don deireadh seachtaine uile,

leaba agus bia san áireamh.  Cá
bhfaighfeá é?  Craobh Mhic an
Chrosáin de Chonradh na Gaeilge,
An Srath Bán, Tír Eoghain!  Má tá
suim agat ann is féidir glaoch a chur
ar Mhícheál @ 0044 77 1082 9262 nó
ríomhphost a sheoladh chuig
sean_mor@hotmail.com.

Mar chuid de chlár nua eolais phobail, tá mic léinn  as Ollscoil na hÉireann, Gaillimh ag teagasc daltaí as scoileanna dara leibhéal chun cabhrú leo ina gcuid
staidéir. Tá an togra mar chuid de chlár CKI na hollscoile, atá ag spreagadh rannpháirtíocht phobail trí thaighde, teagasc agus seirbhís. Sa phictiúr tá Darren
Lyons, mac léinn innealtóireachta ó Pháirc Mheirlinne ag cabhrú le Bishoy Abdou agus Seán Coughlan ó Choláiste Sheosaimh i nGaillimh.

Mol an Óige

Cúrsaí Teaghlaigh

Cúrsaí Chomhluadair
Pádraic Déiseach

IS eagraíocht é Comhluadar a
thugann tacaíocht do thui-
smitheoirí atá ag iarraidh a
gclann a thógáil le Gaeilge.
Mar chuid den phlean atá ag
Comhluadar lonnaíocht nua
Ghaeltachta a bhunú i mBaile
Átha Cliath beifear ag tabhairt
cuairte ar Bhóthar Seoighe i
mBéal Feirste ar an 22 Beal-
taine, áit a bhfuil lonnaíocht
dá leithéid bunaithe ag Gaeil-
geoirí Bhéal Feirste cheana
féin. 

Beidh bus ag fágáil Baile
Átha Cliath ag meán lae agus
más mian leat dul nó má
theastaíonn tuilleadh eolais
uait faoin lonnaíocht nua is
féidir dul i dteagmháil le
Comhluadar ag eolas@comh-
luadar.ie. 

Ag caint ar Bhéal Feirste
beidh an dara comhdháil de
chuid na Ceathrún Gaeltachta

ar siúl inniu (Dé hAoine) i
gColáiste Feirste ag tosú ag
9.15r.n. faoin teideal ‘Deich-
niúr na Cinniúna’.  Scrúdóidh
an chomhdháil na dúshláin
agus na deiseanna atá roimh
an bpobal sa Cheathrú
Ghaeltachta agus cén chaoi
leis an bpobal a chur chun
cinn ann. 

“Más mian linn a bheith ar
an Cheathrú Chultúrtha is
fearr ar an domhan, ní mór
dúinn próifíl s’againne a
choinneáil agus a neartú, ach
ar bharr sin caithfidh muid
réimse d’institiúidí,
d’acmhainní, de sheirbhísí
agus de theicneolaíochtaí a
fhorbairt agus a neartú, rudaí
a aithneofar mar ‘scoth na
hearnála’,” a dúirt Cathaoir-
leach Fhorbairt Feirste, Seán
Mistéil.

Má tá páistí óga agat seans
go gcuirfidh tú suim sa dráma
‘Jackie’ le Sarah FitzGibbon. Is

dráma do pháistí idir trí agus
seacht mbliana d’aois é agus
beidh sé á léiriú i nGaeilge
amárach, Dé Sathairn an 15
Bealtaine. Tosóidh sé ag
3.00i.n. sa Graffiti Theatre sa
Linn Dubh i gCorcaigh. €5 an
duine an costas atá ar na
ticéid agus más mian leat éis-
teacht le scéal Jackie is féidir
ticéad a chur in áirithe ach
glaoch ar 021 4397111.

Más ag cuardach
siamsaíochta de chineál éigin
eile atá tú beidh oíche
charthanachta ar mhaithe le
Niall Mellon Township Fund
ar siúl san oíche amárach (Dé
Sathairn) in Áras Chrónáin i
mBaile Átha Cliath. Is ionad
cultúrtha é Áras Chrónáin ina
mbíonn réimse leathan
imeachtaí lena n-áirítear ran-
ganna teanga, ceoil agus
ealaíne agus imeachtaí
sóisialta. €15 atá ar na ticéid
agus tá ceol den scoth geallta.

Beidh an chraic ag tosú ag
8.30i.n.

Más ag iarraidh snas a chur
ar do chuid Gaeilge atá tú
beidh réimse leathan cúrsaí
ag tosú go luath ag freastal ar
gach cumas. Beidh ranganna
oíche ag tosú i mí na Bealtaine
in ionaid éagsúla ar fud na tíre
a mhairfidh ar feadh sé seach-
taine. Beidh cúrsaí ar siúl
chomh maith a dhéanfaidh
freastal faoi leith ar mhúin-
teoirí bunscoile agus ar
fhostaithe na hearnála poiblí.
Beidh dianchúrsaí
ullmhúcháin ar siúl chomh
maith dóibh siúd ar mian leo
cur isteach ar phoist mar
dhlítheangeolaithe san Aon-
tas Eorpach agus dóibh siúd a
bheidh ag dul faoi agallamh
Gaeilge don Ardteastas san
Oideachas. 

Tá tuilleadh eolais faoi na
cúrsaí ar fad le fáil ar
www.gaelchultur.com.

NODANNA
TRASNA
1 Ag cur faoi chois, ag brú síos (7)
5 Rannpháirtí i gcluiche (7)
10 I dtreo, chuig (4)
11 Bun, bloc (4)
12 Stuif agus rudaí a dhíoltar i siopaí (6)
13 Coinníonn sé líne iascaireachta ar bharr an uisce (4)
14 Ciúnas (4)
15 Fleá, ceiliúradh (6)
18 Bolg (5)
21 'Sé an madra an ceann is fearr, deirtear (4)
23 Ceann de na cnámha a chosnaíonn an croí agus na scamhóga 

(5)
26 In ann teanga a labhairt (5)
27 Gnáth, de ghnáth (9)
30 Slat ard, bíonn brat ar foluain air (7)
31 Cúl i gcluiche (5)
34 Cuirtear ar scuab é leis na fiacla a ghlanadh (4)
35 Nuachtán, iris, rudaí as na meáin chlóite (11)
36 Dabht (6)
37 Locht, easnamh (5)

SÍOS
2 Ceardaíocht, sníomh (6)
3 Maslach ar chreideamh (8)
4 Gluaisteán a chur faoi ghlas (3)
6 Buile (4)
7 Grúpa ball eagraithe ar comhspéis nó ar chomhspriocanna (6)
8 Ithir i líne níos airde i bpáirc, réidh don síol (7)
9 Éacht, rud a dhéanfadh laoch (6)
14 Tuiscint, teacht ar eolas (4)
15 Clúmh éin (6)
16 Stóras, taisce (5)
17 Píosa beag adhmaid nó miotail i do mhéar? (5)
20 Múin, tabhair traenáil dó (3)
22 Ísligh teocht, déan oighir de (3)
24 Tógtha, le linn cogaidh (4)
25 Deacair a thuiscint (7)
28 Eolas, scileanna foghlamtha (6)
29 Docht, righin (5)
30 Dall, mar an t-ainmhí den ainm céanna (5)
31 Déantóir agus oibrí meala (5)
32 Áirse (4)
33 Fuaim bhrónach (4)
35 Aisling (3)

Crosfhocal 14.05.2010

Duais na seachtaine
Bronnfar rogha leabhar Gaeilge ar bhuaiteoir na seachtaine. Ní mór iar-
ratais a bheith ar ais roimh 19 Bealtaine, 2010 chuig: 
Crosfhocal, Gaelscéal, An Chuasnóg,  An Spidéal, Co na Gaillimhe.

Ainm ....................................................................................................

Seoladh ................................................................................................

Uimhir Fóin...........................................

Crosfhocal
07.05.2010
Buaiteoir na 
Seachtaine seo: 
Nora Uí Mhullaoidh,
13 Na Clocha Rua,
An Cheathrú Rua,
Co na Gaillimhe

"Seo mar a
dhéanfaí 
fadó é..."
An tAire Turasóireachta,
Cultúir agus Spóirt, Máire Ní
Ainiféin, i gcuideachta
Shorcha McMahon i dteach
Lochlannach ag ionad
oidhreachta 'Dublinia' in aice
Ardeaglais Theampall Chríost
i mBaile Átha Cliath.Tá an t-
ionad oidhreachta athoscailte
tar éis athchóiriú ar luach €2m
a bheith déanta air. 
GRIANGHRAF:LEON FARRELL PHOTOCALL

IRELAND.

Filleann na Lochlannaigh: 'Lochlannaigh' ag dreapadh balla ag ionad oidhreachta 'Dublinia' in
aice Ardeaglais Theampall Chríost i mBaile Átha Cliath.Tá an t-ionad oidhreachta athoscailte tar
éis athchóiriú ar luach €2m a bheith déanta air. GRIANGHRAF:LEON FARRELL PHOTOCALL IRELAND.

9 MIONFHÓGRAÍ

I gcóir do bhainis nó cóisir 
Glaoigh ar 091 553159 

www.parklodgehotel.ie

Spriocdháta 
iontrála do

Chomórtais
Liteartha an
Oireachtais

1 Iúil 2010

Oifig an Oireachtais
6 Sráid Fhearchair,
Baile Átha Cliath 2.

01/4753857
eolas@antoireachtas.ie

Coláistí Samhraidh (Meitheamh-Lúnasa). 
Líon teoranta áiteanna ar fáil.

Dún na nGall-  Maigh Eo-  Corcaigh
1890 675675

ww.gael-linn.ie

Tuairimí!
Scéalta
Pobail!

Ócáidí!

Nuacht!

Nuacht!

Nuacht
áitiúil!

Cúrsaí
Reatha!

Spórt 
& Stíl!

Imeachtaí!Oideachas!

www.gaelsceal.ie

DRÁMAÍ GAEILGE
Ceardlanna • Léirithe • Leabharlann ar Líne

www.drama-gaeilge.com
An Comhlachas Náisiúnta Drámaíochta

Camas, Conamara
091-574146

Plean Forbartha Náisiúnta 2007–2013

Cúrsa Oiliúna d’Áisitheoirí chun an clár Aosú le 
Muinín a sheachadadh trí mheán na Gaeilge 

Tá Tearmann Éanna Teo ag lorg iarratais do Chúrsa Oiliúna d'Áisitheoirí le hAosú le Muinín. Ní mór taithí a bheith ag iar-
ratasóirí cheana féin in áisiú grúpaí. Tá sé mar aidhm leis an gcúrsa áisitheoirí a oiliúint chun an clár a chur ar fáil ins na
Gaeltachtaí. Áirithe sa Chúrsa Oiliúna d'Áisitheoirí beidh: Feabhsú scileanna, déimeagrafaic, agus na gnéithe fisiciúla,
sóisialta agus síceolaíocha a bhaineann le hAosú.  Díreofar freisin ar fhoghlaim ó thaithí.

Ní mór d'iarratasóirí na nithe seo a bheith acu:
• Scileanna áisithe reatha.
• Inspreagadh chun clár ar ardchaighdeán a chur ar fáil
• Suim agus eolas i gcúinsí a bhaineann le haosú
• Cumas chun an clár a chur ar fáil
• A bheith ar fáil agus tiomanta chun freastal ar 6 lá iomlán oiliúna
• Dul faoin measúnacht atá riachtanach

Tá tuilleadh eolais agus foirm iarratais ar fáil ón mBainisteoir i dTearmann Éanna Teo, 
An Tulach, Baile na hAbhann, Co na Gaillimhe.

Teil: 091 505540 nó tearmanneanna@eircom.net
An dáta deiridh d'iarratais 26 Bealtaine 2010 

Ní mór do na hiarratasóirí a bheith ar fáil le haghaidh agallamh ar an 7 /8 Iúil 2010
Tá sé i gceist go mbeidh oiliúint á thabhairt ar na dátaí seo a leanas; 

8/9 Meán Fómhar, 15 /16 Meán Fómhar agus  22/23 Meán Fómhar 2010 
Tá an dáta measúnachta le socrú.

Tóg mionfhógra linn ar feadh 10 seachtain ar chostas 
iomlán de €20.00 in aghaidh na seachtaine. Is cuma más

seirbhís nó gnó é, ócáid nó ceol, seol chugainn é agus 
cuirfidh muid i gcló é.  4cm x 2cm  costas €20.00

(+CBL21%).   Iomlán €242.00
Glaoigh ar Patricia ag 086 -0234251 

nó fograi@gaelsceal.ie 

Webber ó
phosta go
posta!
Le Páidí Ó Lionáird

SEO an chéad rás i mbliana
inar éirigh leis an té a tho-
saigh chun cinn an bua a
bhaint amach. Bé Mark
Webber ba thapúla i mbun

cáilíochta Dé Sathairn ina RBR
Renault agus bheadh sé chun tosaigh
Dé Domhnaigh dá bharr. Bhí a chuid
amanna ar fad le linn cleachtadh thar
barr. 

Toisc nach gceadaítear ach líonadh
amháin peitril in aghaidh an rása, is
ar éigean go bhféadfadh aon duine an
ceann is fearr a fháil air le taicticí
amháin agus is le feabhas a chuid
tiomána féin agus
buanseasmhacht a ghluais-
teáin, an RBR Renault, a
bhainfeadh sé an bhrat-
ach sheicear amach ar
dtúis.

Thosaigh an rás go
spleodrach, Webber
agus a chomrádaí foirne
Sebastian Vettel taobh
thiar de ar an líne thosaigh.
Tá sé suntasach áfach go raibh
nach mór soicind iomlán aige ar an
gcéad ghluaisteán eile – Ferrari de
chuid Fernando Alonso. Ba léir ón tús
go raibh luas agus cumhacht
dhosháraithe ag na Renault Red Bull
go háirithe timpeall na gcúinní, áit a
raibh greim níos fearr ag a ngluais-
teáin siúd. Bheadh brú áfach ó Lewis

Hamilton agus Alonso a bhí ag
tiomáint go fíochmhar sna tríú agus
ceathrú háiteanna fá seach. 

Ba seo an dara huair aige ag tosú
chun tosaigh – ar an Circuit De
Catalunia agus sa Mhalaeisia ag tús
na míosa seo caite. Chríochnódh sé sa
dara háit sa rás sin ach níor lig sé
d’aon duine teacht os a chomhair sa
Spáinn. Toradh an-mhaith don
Astrálach agus dá fhoireann mar gur
éirigh lena leath-bhádóir Vettel
teacht sa tríú háit chun tosaigh ar an
sean-fhondúir Michael Schumacher
ach taobh thiar de Alonso, a chuir brú
damanta air chun an dara háit a
bhaint amach. 

Bheidís ar fad seachas Webber áit
eile níos faide síos an dréimire
murach gur phléasc bonn tosaigh clé
Lewis Hamilton (McLaren Mercedes)
gan ach dhá chuaird fágtha. 

Ciallaíonn torthaí an rása seo go
bhfuil Webber sa cheathrú háit ar

dhréimire na dtiománaithe le
53 pointe, taobh thiar de

Vettel le 60 pointe, Alon-
so sa dara háit le 67
agus Jensen Button atá
fós chun cinn le 70
pointe. 

Tá McLaren Mer-
cedes fós chun tosaigh

ó thaobh na ngluaisteán
de le 119 pointe, trí phointe

chun cinn ar Ferrari (116) agus
Red Bull sa tríú háit le 113 pointe. 

Is léir, áfach, go bhfuil Michael
Schumacher ag neartú. Thosaigh sé
sa 6ú háit ach chríochnaigh sa 4ú
háit. Is ag feabhsú a bheidh sé. An
chéad stop eile, sa bhaile aige i
Monacó an deireadh seachtaine seo!
Allez! En Y Va! 

Séasúr na rásaíochta rothar tosaithe i ndáiríre anois! 
Le Páidí Ó Lionáird

PÉ rud é faoi rásanna clasaiceacha an
Earraigh, nuair a thosaíonn na rásan-
na camchuairte móra, bíonn na slu-
aite rothaíochta ar tinneall chuige. Is
amhlaidh an scéal é leis an Giro d’I-
talia, an chéad cheann den bhliain a
thosaigh Dé Sathairn seo caite agus
an dara rás is tábhachtaí ar domhan
taobh thiar den Tour de France. 

Trí seachtaine ar bord diallaite ag
dul ó Amstardam na hÍsiltíre go
Verona na hIodáile ag clúdach

3,433km nó 2,145 míle. Sea, sin
Amstardam na hÍsiltíre – i bhfad ón
Iodáil ach cosúil le camchuairteanna
móra na linne seo, is maith leo a sois-
céal a scaipeadh agus margaíocht a
dhéanamh orthu sna tíortha
máguaird.  Mar a tharlaíonn gach bli-
ain, tá athruithe tagtha ar na foirne.
Cosúil le príomh-roinn sacair bíonn
rothaithe ag teacht is ag imeacht, ag
dul ó fhoireann go foireann, iad ag
lorg meascán socaireachta, cairdis
agus uaillmhéine ar aon dul lena
mianta féin. Iad sin ar fad agus

airgead. Bíonn buiséad nach beag ag
cuid de na foirne seo. Tá comhio-
nann Chelsea le foireann Rabobank a
bhfuil na milliúin euro acu le
caitheamh (€15m) agus foirne ar nós
Hull le Caisse D’Epargne a bhfuil i
bhfad níos lú ná sin acu le dul san
iomaíocht. 

Is fada an lá ó bhí na réaltaí móra
againn le bheith mórtasach astu – Ó
Ceallaigh agus De Róiste ach tá réal-
taí nua againn. Mar a tharlaíonn sé,
tá beirt de na réaltaí nua gaolta go
dlúth leis an Róisteach – a mhac

Nicolas atá leis an bhfoireann Fhran-
cach AG2R La Mondiale agus a nia
Dan Martin atá leis an bhfoireann
Mheiriceánach Garmin Transitions.
De bharr gortuithe is baolach nach
bhfuil Nicolas de Róiste ag glacadh
páirte sa Giro, seans go mbeidh sé
cneasaithe faoin am go dtagann an
Tour de France i mí Iúil. Féachaimis
mar sin ar dhul chun cinn Dan Mar-
tin atá ag glacadh páirte sa Giro. Seo
fear óg (23) atá cumasach mar rothaí
ar féidir leis dreapadh agus a fhe-
icimid ag teacht chun cinn nuair a

bheidh na sléibhte arda amach
rompu ag tosú an Domhnach beag
seo. 

Faoi mar a sheasann cúrsaí, tá an t-
aon Éireannach i bhfad siar ach d’f-
headfadh na cnoic cruth níos folláine
a chur ar an scéal sin. 117 a uimhir má
fheiceann sibh é. Idir an dá linn
coimeádaigí súil ar Vincenzo Nibali
(132), a chaith an geansaí buí ar feadh
seachtaine sa Tour de France anu-
raidh, Cadel Evans (1), an tAstrálach
atá ag dul go maith i mbliana agus
Alexander Vinokourov (41).

Cogadh Cathartha na dtreibheanna

Le Gráinne McElwain

GIORRAÍONN beirt bóthar ach
amháin más as Cúige Laighean nó
Cúige Mumhan thú. Ar oíche
Shathairn ag a hocht a chlog san
RDS i mBaile Átha Cliath, buailfidh
na foirne seo in aghaidh a chéile
chun áit a bhaint amach i gCluiche
Ceannais na Sraithe Magners. 

Is iad Cúige na Mumhan curaidh
na Sraithe ach bhí orthu an–
charachtar a thaispeáint an tseach-
tain seo caite in aghaidh Cardiff
chun dul chomh fada leis na babh-
taí leathcheannais. Bhí séasúr
thuas seal thíos seal acu sa tSraith.

Bhuaigh siad naoi gcluiche ach tá
naoi gcluiche caillte acu fosta.
Imreoidh siad in aghaidh Chúige
Laighean atá ar bharr an tábla agus
iad mar rogha na n-údar don
chluiche seo. Chaill Cúige na
Mumhan na trí chluiche dheire-
anacha a bhí acu in aghaidh Chúige
Laighean, an ceann deireanach níos
luaithe sa tSraith i bPáirc Thomond
16-15. Is cinnte nach mbeidh siad ag
iarraidh cailliúint arís. Ní bheidh
captaen na foirne Paul O’Connell ar
fáil mar gheall ar ghortú fadtéarma-
ch agus beidh Donncha Ryan, Ian
Dowling agus Denis Leamy in eas-
namh chomh maith. Ainmníodh

Doug Howlett, Jerry Flannery agus
Mick O’Driscoll ar an scuad agus cé
go bhfuil Keith Earls ainmnithe tá
dabht mór faoi. 

Tá deireadh ag teacht le ré
Michael Cheika i gCúige Laighean
agus beidh sé le Stade Francais an
bhliain seo chugainn. Seans gurb é
seo an cluiche deireanach chomh
maith do Malcolm O’Kelly agus Gir-
van Dempsey a bheidh ag éirí as ag
deireadh an tséasúir.

Níl aon fhoireann tar éis Comór-
tas na Sraithe a bhaint dhá bhliain
as a chéile ach is breá le Cúige
Mumhan dul in aghaidh na ngeall-
ghlacadóirí.

Cúige Laighean réidh chun buachan ar Chúige Mumhan. PICTIÚR: RAY MCMANUS / SPORTSFILE

Cumhacht na hIntinne!

Le Gráinne McElwain

“I gcúrsaí spóirt, má oibríonn tú go crua
agus má ullmhaíonn tú i gceart, gheob-
haidh tú luach do shaothair agus a
bhfuil tuillte agat” a deir Fergus Connol-
ly, Comhordaitheoir Eolaíochta Spóirt le
foireann rugbaí na Breataine Bige. Is as
an Bhoth i gCo. Mhuineacháin é Fergus
atá ag obair le dhá bhliain sa Bhreatain
Bheag agus is fada an bóthar atá siúlta
aige ó d’éirigh sé as an mhúinteoireacht
mheánscoile agus ó shocraigh sé a aird
ar Eolaíocht Spóirt. 

Ní amháin gur shloig sé na leabhair
abhain leis an ábhar ach chuaigh sé
chun cainte le bainisteoirí agus le
traenálaithe. In 2003, bhuail sé le hAsh-
ley Jones, cóitseálaí comhoiriúnaithe
leis na hAll Blacks agus bhí Jones
chomh tógtha le fear Mhuineacháin gur
thug sé cuireadh do Fergus amach go dtí
an Nua Shéalainn chun modhanna
traenála na bhfoirne a fheiceáil. 

“B’iontach an taithí é sin. Níor fhogh-
laim mé mórán faoi neart agus comhoir-
iúnú coirp ach d’fhoghlaim mé cé
chomh tábhachtach is a bhí dearcadh
agus spiorad foirne. “Tá an-bhaint ag

“Ceapann daoine go
bhfuil Ciarraí sotalach
ach braitheann seo ar
do dhearcadh féin.
Mothaím féin go
bhfuil an-mhuinín ag
Ciarraí agus ní chail-
leann siad muinín as a
gcumas féin. Fiú má
chailleann siad, cea-
pann siad go raibh mí-
ádh orthu. Ní
smaoiníonn siad
riamh gur bhuaigh an
fhoireann is fearr.” 

cultúr le cluichí a bhuachan. Breath-
naigh ar na foirne móra ar nós na hAll
Blacks, Manchain Aontaithe, Cill Chain-
nigh nó Ciarraí, tá traidisiún acu a bhei-
th ag buachan cluichí. As an bhuachan
sin tagann cultúr agus as sin spreagtar
muinín a aistrítear ó ghlúin go glúin.
Oidhreacht atá i gceist.” 

Ar an suíomh idirlín YouTube, tá
físeán déanta faoi na hAll Blacks leis an
teachtaireacht “Legacy is more intimi-
dating than opposition” agus is sampla
é den chultúr a labhraíonn Fergus faoi.
“Bíonn na foirne maithe ag súil go n-
oibreoidh agus go n-imreoidh na him-
reoirí ar bhealach áirithe agus go dtioc-
faidh an meon sin uathu siúd is mó a
bhfuil taithí acu agus go mbeidh tion-
char aige ar na himreoirí óga.”

Más rud é go bhfuil gaol chomh láidir
sin idir cultúr agus cluichí a bhuachan,
an míníonn sé sin cás pheileadóirí
Mhaigh Eo? “Is foireann mhaith í  Maigh
Eo ach is é an fhadhb atá acu ná nach
bhfuil siad in ann cluichí ceannais a
bhuachan. Is mór an trua é ar bhealach
gur éirigh cuid mhaith de na sean-
imreoirí as ag an am céanna mar ní raibh
aon duine ann chun an córas, an cultúr
a mhíniú agus a thaispeáint do na leaids
óga a tháinig isteach. Chruthaigh sé seo
poll mór san fhoireann.”

Buaileadh Maigh Eo go dona i
gCluiche Ceannais na Sraithe le déanaí
1-17 go 0-13 in aghaidh Chorcaí. Cén
dóigh mar sin gur féidir le John O’Maho-

ny a fhoireann a spreagadh idir seo agus
tús na Craoibhe? “Caithfidh Maigh Eo
díriú isteach ar an chéad chluiche eile
agus gan smaoineamh ar laethanta
móra cosúil leis na Cluichí Ceannais.
Caithfidh siad é a shamhlú go bhfuil
siad deich bpointe taobh thiar den
fhoireann eile agus smaoineamh ar na
rudaí a theastaíonn chun teacht ar ais
agus an cluiche a bhuachan. Ní fiú
smaoineamh ar Chluiche Ceannais ná
na deacrachtaí dá mbeidís ann”.   

Maidir le ról na síceolaithe sa CLG,
mhothaigh Fergus “nach bhfuil síceo-
laithe ábalta teacht isteach agus fadhb a
réiteach. Is iad Alex Ferguson, Warren
Gatland agus Declan Kidney cuid de na
bainisteoirí is fearr agus is síceolaithe
iad féin. 

Tuigeann na bainisteoirí seo a gcuid
imreoirí agus an saol atá acu taobh
amuigh den spórt. Muna bhfuil imreoir
ag imirt go maith, tuigeann na bainis-
teoirí seo an dóigh chun sin a athrú. Is
féidir le sár-bhainisteoir é a chur ina luí
ar imreoir gurb é an t-imreoir is fearr ar
domhan é; ma bhíonn dearcadh deimh-
neach aige, spreagann sé féin-mhuinín
ann.” “Tá saol proifisiúnta ag imreoirí
proifisiúnta agus sin rud nach bhfuil ag
imreoirí CLG. Ní bhíonn an t-imreoir
CLG ag traenáil ach ar feadh dhá uair an
chloig san oíche. Cad a dhéanann sé ar
feadh an 22 uair eile nuair a bhíonn sé ag
obair nó sa bhaile?  Sílim gurb é seo an
botún a dhéanann an CLG le himreoirí”.

Maidir le Craobh Pheile na hÉireann
mar sin i mbliana, cé a bheidh in ann é a
bhaint?  “Má tá Corcaigh in ann na fad-
hbanna síceolaíochta a bhí acu anuraidh
le Ciarraí a chur i leataobh, sílim go
bhfuil an-seans acu. Is foireann lán-
muiníne iad Ciarraí agus creideann siad
i gcónaí go mbeidh an lámh in uachtar
acu ar na geansaithe dearga. Tá a fhios
ag Corcaigh go bhfuil siad in ann
buachan ar Chiarraí ach níl siad cinnte
faoin lá mór in aghaidh na Ríochta go
fóill.” “Ceapann daoine go bhfuil Ciarraí
sotalach ach braitheann seo ar do
dhearcadh féin. Mothaím féin go bhfuil
an-mhuinín ag Ciarraí agus ní chail-
leann siad muinín as a gcumas féin. Fiú
má chailleann siad, ceapann siad go
raibh mí-ádh orthu. Ní smaoiníonn siad
riamh gur bhuaigh an fhoireann is
fearr.” 

“Tá an-mhuinín ag Tír Eoghain astu
féin agus ó thaobh na síceolaíochta de,
tá siad fíorláidir, ach i mbliana, níl a
fhios agam an mbeidh siad in ann
chuige go fisicúil”.   Ach i ndeireadh na
dála, tá amhras éigin ar gach duine agus
ar gach imreoir faoina chumas féin.
Chun dul chun cinn a dhéanamh, caith-
fidh tú a rá leat féin go bhfuil tú níos
fearr ná an duine atá os do chomhair sa
chath”.

An píosa ar Youtube a léiríonn cultúr
& oidhreacht na hAllblacks:
http://www.youtube.com/watch?v=kfK
oz0l8ifo&feature=related

Seachain an Ríocht!
Sea, ag fágáil an
tseomra feistis na
laethanta sin bhíodh
an tseoid ghlas agus
óir, geansaí
luachmhar ár 
bhfreasúra, againn.
Tá cuimhne shoiléir
agam ar Chraobh na
Mumhan naoi déag
ochtó agus mé ag dul
abhaile le geansaí
uimhir a trí i mo
mhála.

Le John Allen 

IS cuimhin liom foireann iom-
ráiteach na Gaillimhe sna
seascaidí agus ainmneacha na n-
imreoirí i mbéal an phobail. Bhí an
bua acu ar Bhaile Átha Cliath dhá

uair agus ar Chontae Ríoga na Mí uair
amháin agus iad ag baint trí bhua stair-
iúla amach don chontae. Cén duine ar
bith ar comhaois liomsa, nó níos sine
arís, a dhéanfadh dearmad ar Enda
Colleran, Mattie McDonagh , Jimmy
Duggan, Johnny Geraghty, Coleen
McDonagh agus Cyril Dunne?

Ansin ag tosach na n-ochtóidí bhí
fhoireann iontach pheile Chiarraí  i
mbarr a réime. Bhí Charlie Nelligan sa
chúl agus bhí cúlaithe ann cosúil le
Páidí O Sé,  John O’Keefe , Tim Kennelly
agus an laoch lár páirce,  Jack Ó Sé. I
measc na dtosaithe bhí Pat Spillane,
Ogie Moran, Mike Sheehy, Bomber Lis-
ton agus John Egan . 

D’imríos i gcoinne na bhfathach sin
go minic sna blianta sin. Ag tosach gach
séasúir leagamar amach plean chun an
bua a fháil orthu i gcraobh na Mumhan,

faraor naoi n-uaire as deich gcinn theip
orainn. Ach bhí duais á fáil againn gach
bliain cé gur chailleamar an chuid is mó
de na cluichí. Agus cé go mbíodh díomá
orainn bhíodh ár nduais bheag
phearsanta faighte againn. Sea, ag fágáil
an tseomra feistis na laethanta sin
bhíodh an tseoid ghlas agus óir, geansaí
luachmhar ár bhfreasúra, againn. Tá
cuimhne shoiléir agam ar Chraobh na
Mumhan naoi déag ochtó agus mé ag
dul abhaile le geansaí uimhir a trí i mo
mhála. Nach bródúil a bhíos agus léine
pheile an laoich John O’Keefe i measc
m’éidí peile féin. 

Le bheith fíreannach faoi, ní raibh ach
dhá fhoireann san iomaíocht ó lár na
seachtóidí chun corn Sam Mhic Uidhir a
bhreith leo gach bliain agus b’shin iad
féin agus Baile Átha Cliath. Dar ndóigh
le fiche bliain anuas tá athruithe ar an
tírdhreach ach tá fíric sheasmhach
amháin i gcónaí ann agus sin go mbíonn
An Ríocht i measc rogha na n-údar gach
séasúr. Bhí meangadh gáire orm i lár na
seachtaine seo caite nuair a chonaic mé
an seanfhondúir Dara Ó Sé ag tabhairt
ard-mholadh do Chorcaigh agus ansin
léigh me ar cheann des na páipéir go
raibh Micheál Quirke ag rá go raibh
foireann Conor Counihan beagnach
dochloíte. Bhuel sin tosach cuid des na
cluichí aigne a bheidh ar siúl go dtí go
mbuailfidh na seannamhaid lena chéile
(má tharlaíonn sin, mar caithfidh Ciarraí

buachaint ar Thiobraid Árann sula dtu-
gann siad aghaidh ar na Corcaígh). Sea,
tá athrú mór tagtha ar pheil Chorcaí le
cúpla bliain anuas agus cé nach bhfuil
ceann scribe sroichte acu fós tá an-
dóchas ann arís i mbliana. Ní bheidís
sásta le geansaí a gcéile comhraic mar
dhuais thánaisteach, geallaimse duit.

Ach níl aon dabht ach go mbeidh Cia-
rraí láidir mar a bhíonn siad i gcónaí. Bhí
siad beagnach tite as imeall an domhain
anuraidh agus iad ag tabhairt aghaidh ar
BÁC ach las siad a séasúr in athuair sa
chluiche sin. Thug said léasadh ceart
d’fhoireann na príomhchathrach agus
sa chraobh bhuaigh siad cluiche na
dtaicticí agus an cluiche peile.

Mar sin seachain an Ríocht.
I gCúige Chonnacht an bhfuil rás dhá

chapall ar siúl arís i mbliana? Cé go raibh
an t-ádh dearg ar an Ghaillimh i gcoinne
Nua-Eabhrac coicís ó shin, fogh-
laimeoidh siad as agus beidh siad i
bhfad níos fearr (tá súil acu) nuair a
thiocfaidh an cath mór, sin má éiríonn
le Maigh Eo an lámh in uachtar a fháil ar
Shligeach. Ta dul chun cinn iontach
déanta ag Sligeach le cúpla séasúr agus
ní bheidh faitíos orthu roimh fhoireann
John O’Mahony. Bí ag faire amach, a
Mhaigh Eo.

Ó thuaidh tá na saoithe ag rá go bhfuil
sé an- oscailte i mbliana. Deirtear é seo
beagnach gach bliain. Má tá sé chomh
hoscailte sin cén fáth go bhfuil Tír

Eoghain agus Ard Mhaca i ndiaidh aon
chraobh déag i ndiaidh a chéile a
bhuachaint eatarthu?  I mo thuairim,
beidh sé mar an gcéanna i mbliana cé
nach bhféachann fir Mickey Harte
chomh láidir go dtí seo. Thug Ard
Mhacha sár-thaispeántas agus iad ag
tabhairt chraobh na sraithe roinn a dó
leo le déanaí agus beidh sé deacair iad
buachaint orthu.  Ach tá craiceann
banana ag feitheamh leo an Domhnach
seo agus iad ag taisteal chuig Celtic Park
chun aghaidh a thabhairt ar Dhoire.
Agus cad é mar dhúshlán dóibh an
cluiche seo. Tá siad ag dul isteach i
measc na leon agus ní bhfaighidh siad
aon rud éasca ansin. Fair amach don
chluiche seo freisin. 

Is deacair féachaint thar BÁC i gCúige
Laighean mar ceapaim nach bhfuil an
fhoireann is gaire dóibh, Cill Dara,
chomh maith i mbliana agus a bhíodar
anuraidh.

Mar sin agus an craobhchomórtas
peile ag tosnú i gceart an Domhnach
beag seo táimid ag súil le séasúr a bhei-
dh lán de scil, luas, croí, imirt oscailte,
scóranna breátha, disciplín, meas ar an
réiteoir agus fíor-bheagán soiniciúlach-
ta.

Ach nuair a bheidh deireadh déanta,
caithfidh Ciarraí  a bheith sásta leis na
geansaithe dearga agus an corn ag tais-
teal cois Laoi.

Beir Bua. 

Níl ann ach cluiche peile!
Le Gráinne McElwain

D ’FHEAR amháin níl ann
ach seachrán airde, ar
bhealach, an cluiche
mór Dé Domhnaigh in
aghaidh Dhoire. “Táim

i lár scrúduithe do mháistreacht sa
chuntasóireacht faoi láthair agus
tar éis an chluiche, beidh mé ag dul
ar ais ag staidéar” a deir tosaí Ard
Mhacha Charlie Vernon. “Tá scrúdú
amháin déanta agam, ceann le
déanamh agam inniu agus dhá
cheann eile an Mháirt agus an Déar-
daoin seo chugainn”.

Ach idir an dá linn, tá cluiche
crua fisiciúil le himirt in aghaidh
Dhoire.  “Tá muid ag súil go mór
leis. Seo dúshlán mór agus is foire-
ann an-láidir iad le go leor taithí. 

Cé gur dícháilíodh iad go roinn a
dó, tá imreoirí den scoth acu ar nós
Fergal Doherty, na deartháireacha
Bradley agus Adrian McGuckian. Ní
bhíonn aon chluiche éasca i gCúige
Uladh agus go minic ní bhíonn ann
ach cic liathróide idir na foirne ag
an deireadh.”

Seo an dara bliain ag Charlie ag
imirt sa chraobh. “Tháinig mé
isteach ar an phainéal in 2006 agus
thosaigh mé in aghaidh Chill Dara

sa tsraith. Níor thosaigh mé sa
Chraobh go dtí anuraidh in aghaidh
an Chabháin”.

Bhí mí-ádh ar Charlie gur tháinig
sé isteach ar fhoireann Ard Mhacha
nuair a bhí na seanlaochra i mbarr a
réime. “Bhí Oisín McConville, Paul
McGrane, Diarmuid Mardsen agus
Kieran McGeeney ann agus bhí sé
an-deacair áit a fháil ar an fhoire-
ann”. Ní raibh Charlie ach naoi
mbliana déag d’aois ag an am agus
ag smaoineamh an bhfaigheadh sé
a dheis.

“Cinnte bhí frustrachas ann mar
bhí mé i mo shuí ar thaobh na

páirce mar fhear ionaid ach
d’fhoghlaim mé go leor ó na him-
reoirí sin agus bhuaigh muid
Craobh Uladh in 2006 agus 2008”.

D’imir Charlie faoi Joe Kernan
agus Peter Mc Donnell agus anois tá
fear as an Dún Paddy O’Rourke i
gceannas orthu. Bhí go leor cainte
ag an am faoi fhear as an Dún ag fei-
dhmiú mar bhainisteoir ar Ard
Mhacha ach an raibh aighneas ar
bith ann?                                                                       

“Nuair a chuala cuid de na leaids
go mbeadh Paddy O’Rourke i
gceannas bhí cuid acu amhrasach.
Bhí meas ag gach duine air mar
gheall ar an méid a bhuaigh sé agus
a bhí déanta aige. Ach nuair a
tháinig Paddy isteach dúirt sé linn
ar dtús go raibh sé anseo chun
foireann pheile a bhainistiú i
gcomórtas peile agus nach raibh
aon bhaint ag an Dún ná Ard
Mhacha leis sin. Is fear mór peile é
Paddy agus tá sé iontach proifisiún-
ta.”

“Thug sé deis do gach duine áit ar
fháil ar an fhoireann, cuma más
imreoir óg thú nó imreoir le go leor
taithí. Sílim go bhfuil níos mó
iomaíochta do na háiteanna sin dá
bharr. Cúpla bliain ó shin, b’fhéidir
go raibh muid ró-dháiríre ag iar-

raidh cluichí agus coirn a bhaint. Is
é an chomhairle a chuireann Paddy
orainn anois ná dul amach agus sult
a bhaint as an chluiche”.

Dúradh sna meáin le déanaí go
bhfuil Paddy O’ Rourke tar éis stíl
peile nua a chur i bhfeidhm in Ard
Mhacha. Ciallaíonn sin nach bhfuil
an stíl chosanta chéanna ag Ard
Mhacha agus a bhí. An gcreideann
Charlie sin? 

“Sílim gur chuir na meáin an
bharraíocht béime ar stíl chosanta
peile Ard Mhacha. Bhí an chuma ar
an scéal go raibh muid ró-chosan-
tach faoi Peter agus Joe ach ní
dóigh liom sin. Bhí Peter ag rá linn
“gabh amach agus bain triail as”
ach i mbliana tá muid ag imirt go
maith. 

Tá muid fós ag cosaint ach tá sé
deacair a rá cén fáth go n-imríonn
muid mar a imríonn muid anois ach
tháinig an stíl seo chun cinn go
nádúrtha”.

Níl aon dabht faoi ach go bhfuil
Ard Mhacha ag imirt go maith.
Bhuaigh siad Comórtas na Sraithe
Roinn a Dó in aghaidh an Dúin
cúpla seachtain ó shin agus bhí an-
taispeántais acu sa tsraith in
aghaidh Thiobraid Árann (scóráil
siad 1-15) agus in aghaidh Dhún na

nGall (scóráil siad 2-16), go leor de
na scóranna ag teacht ón líne
leathchúil. 

“Bhí sé mar sprioc againn ag tús
na bliana ardú céime a bhaint
amach go roinn a haon. Bhí sé sin
an-tábhachtach dúinne agus do
Phaddy a bhí ag iarraidh daoine a
thabhairt leis. Tugann an bua agus
na taispeántais sa tsraith muinín
dúinn ach ní raibh sa tsraith ach
ullmhúchán don chraobh. Tá muid
ag súil le samhradh fada.”

Mar sin ar a 2.00 Dé Domhnaigh,
beidh Ard Mhacha ag tabhairt
aghaidh ar Dhoire i bPáirc na gCeil-
teach. “Bíonn tú neirbhíseach ach
bhí mé i bhfad níos measa nuair a
bhí mé níos óige. 

Táim ar an phainéal anois le cúig
bliana anuas agus téann tú i dtaithí
ar an lá mór, an t-atmaisféar, an
áibhéil agus an slua. Caithfidh tú
sult a bhaint as laethanta mar sin
agus imreoidh tú go maith ar an lá
má dhéanann tú é sin. Níl ann ach
cluiche peile i ndeireadh thiar!”

Seachrán Airde. Tá tuilleadh
scrúduithe ag teacht.

Réamhbhabhta, Craobh Uladh

Doire v Ard Mhacha 
Páirc na gCeilteach @ 2.00i.n.

Charlie Vernon, Ard Mhacha 
PICTIÚR: RAY MCMANUS / SPORTSFILE

Saineolaithe nach bhfuil ag
bainistiú ag dul le hArd Mhacha
Le Gráinne McElwain

“BHÍ an-díomá orainn nuair a
dhícháiliodh ó roinn a haon muid ach
tharla sé agus sin sin” a deir bainis-
teoir Dhoire Damien Cassidy. “Ba é an
rud ba mheasa nuair a chaill muid
cluichí a mba chóir dúinn buachan”.
Thosaigh an tSraith an-deimhneach
do Dhoire le bua maith ar Thír
Eoghain sa bhaile ar an 6ú Feabhra
ach níor chreid éinne ag an am nach
mbeadh an chéad bhua eile acu go dtí
an babhta deireanach den tStraith in
aghaidh na Gaillimhe ar an 11ú
Aibreán.

“Chaill muid in aghaidh Mhaigh Eo
agus Mhuineacháin agus bhí sin
tuillte again. Ní raibh muid go maith
ach in aghaidh Chorcaí agus Chiarraí,
chaill muid an deis ansin.” Tháinig
Corcaigh go Páirc na gCeilteach agus
bhuaigh siad le pointe amháin ach sa
dara leath, chuir Doire deich n-iar-
racht ar fóraoil. I mbabhta a tr
, rinne Doire an turas fada go Trá Lí
agus cé go raibh muid chun cinn ag
leath-am chaill muid le trí phointe.
“Chuir muid 15 sheans ar fóraoil agus
bhí sin an-díomách. Bhí muid níos
fearr ná na torthaí a fuair muid ach ní
dhearna muid go leor chun roinn a dó

a sheachaint. Níor chuidigh na
rialacha úra linn ach an oiread maidir
le “head to head” ach sin an saol”.

D’úsáid Doire an tSraith chun
féachaint ar imreoirí nua. “Bhí muid
ag cuartú trí nó ceithre imreoir nua.
Bhí orainn líne lánchúil a atógáil mar
go raibh Seán Marty Lockhart imithe
agus bhí gortuithe ag cur isteach
orainn. Theastaigh uainn an líne
leath-thosach a neartú chomh

maith”. Tá dabht faoi Michael
McGoldrick agus Enda Muldoon agus
maidir le hEnda, níl a fhios ag
Damien go fóill an mbeidh aon pháirt
le himirt aige sa chluiche.

Tá an Corn Anglo Celt buaite ag Ard
Mhacha seacht n-uaire ó 1999 agus
iad muiníneach tar éis Comórtas na
Sraithe roinn a dó a bhaint. “Tá
móimintim le hArd Mhacha agus cea-
pann na saineolaithe ar fad nach

bhfuil ag bainistiú foirne go mbeidh
an lá leo.” Ach nuair a cuireadh ceist
ar Damien an bhfeileann seo dóibh,
d’aontaigh sé. “Tá muid breá sásta
leis sin. Níl muid cleachtaithe leis an
rúille búille a bhíonn ar siúl ag
clubanna móra proifisiúnta ach lean
muid ar aghaidh lenár gcuidoibre féin
go ciúin.”

“Tá ard-mhuinín sa champa agus
bhí sin le feiceáil ón dara cluiche
deireanach sa tSraith in aghaidh
Chorcaí ar aghaidh. Bhí muid ag
traenáil go maith, tá ard-mheanma
ann agus muid uilig ag súil leis an
chluiche.”

“Is foireann láidir fisiciúil iad Ard
Mhacha ach is maith leo a bheith ag
imirt peile. Gan dabht beidh an
cluiche fisiciúil ach le cúpla bliain
anuas, tá na rialacha tar éis gearradh
siar ar an méid fisiciúlachta is féidir a
bheith ann anois. Níl mé féin i bhfab-
har ná in aghaidh seo ach táim ag iar-
raidh go mbeidh leanúnachas ann ó
na réiteoirí. 

Is i bPáirc na gCeilteach a bheidh
an cluiche Dé Domhnaigh agus níl
Doire tar éis cluiche Craoibhe a chail-
leadh ansin ó 1994, an buntáiste é
sin? “Féach ar an méid cluichí a bhí
ann ó 1994? Ní raibh ach trí nó ceithre

cinn. Anuraidh bhí muid ag imirt in
aghaidh Mhuineacháin agus roimhe
sin sílim ceann in 1998 agus 2000.
Ach é sin ráite, is buntáiste cinnte é a
bheith sa bhaile”.

“Is í Cúige Uladh an Chúige is
deacra teacht amach as. Taobh
amuigh de Chontae an Chabhán agus
Fear Manach, is foirne ó roinn a haon
agus a dó uilig a bhíonn ag imirt ann.
Taispeánann sin an iomaíocht agus cé
chomh maith is atá an pheil in
Ultaibh”.

Seo an dara bliain do Damien mar
bhainisteoir ar fhoireann Dhoire.
D’imir sé féin le Doire agus bhuaigh sé
Craobh Mhionúir na hÉireann in 1983
agus Craobh Shinsir na hÉireann in
1993. “Ní féidir leat comparáid a
dhéanamh idir bainistiú agus imirt.
Mar imreoir ní chaithfidh tú
smaoineamh ar aon rud eile ach tú
féin agus a bheith ag imirt peile. Mar
bhainisteoir bíonn na céadta rud ag
dul ar aghaidh ag an am céanna idir
peileadóirí, fisiteiripe, cursaí sláinte,
traenáil..ní stopann sé.  B’fhearr liom a
bheith ag imirt aon lá den tseachtain”.

Ní bheidh sé ag imirt ach bí cinnte
go mbeidh ról lárnach aige ag iarraidh
an lámh in uachtar a fháil ar Ard
Mhacha.

Damien Cassidy, Bainisteoir Dhoire PICTIÚR: BRIAN LAWLESS / SPORTSFILE



TOSÓIDH Craobh Peile na
hÉireann an deireadh
seachtaine seo agus cuir-
fimid fáilte mar sin
roimh an Samhradh. I

gCúige Laighean tabharfaidh foire-
ann pheile Mick O’Dwyer, Cill Man-
táin, aghaidh ar Cheatharlach. Bhí
an-séasúr ag na fir as Cill Mhantáin
anuraidh a chuaigh chomh fada le
babhta a ceathair de na babhtaí
cáilithe.  Bhuaileadar Longfort, 

Fear Manach, an Cabhán agus an
Dún go dtí gur chaill said in aghaidh
Chill Dara. Tá Thomas Walsh a bhí
le Cill Mhantáin anuraidh ar ais ag
imirt i lár na páirce le Ceatharlach i
mbliana agus tháinig Brendán Mur-
phy ar ais ón Astráil chucu ach tá sé
deacair a rá cé a bhainfidh seo.

Beidh Seaimpíní na hÉireann Cia-
rraí as baile in aghaidh Thiobraid
Árann le foireann iomlán difriúil ó
anuraidh. Cinnte níl painéal na
Ríochta chomh láidir i mbliana gan
Darragh Ó Sé, Diarmuid Murphy,
Tadhg Kennelly, Tommy Walsh
agus Aidan O’Mahony. 

D’admhaigh Jack O’Connor go
bhfuil foireann níos laige acu ach
bheifeá ag súil le caint den chineál
sin ó fhoireann na Ríochta, ach
b’fhéidir go bhfuil 

pointe aige i mbliana. Tá Tomás Ó
Sé in easnamh mar gheall ar ghortú
agus níl mórán cluichí imeartha ag
Colm Cooper (gortú súile) ná Mike
McCarthy a tháinig ar ais i gcluiche
dúshláin in aghaidh Laoise an
tseachtain seo caite. 

Bhuaigh Tiobraid Árann Craobh
na Mumhan f-21 in aghaidh Chiarraí
i mbliana agus tá bainisteoir maith
acu i John Evans. Ach le Ciarraí ag
iarraidh dul chomh fada lena
seachtú cluiche ceannais as a
chéile, beidh sé an-deacair ag na
Tiobradaigh fanacht leo.

Ó thuaidh, beidh Doire agus Ard
Mhacha in aghaidh a chéile sa
réamhbhabhta i gCraobh Uladh
agus na buaiteoirí le Muineachán ar
an 6ú Meitheamh. Tá Cúige Uladh
iomlán difriúil ó aon chúige eile

mar is cuma cé chomh maith is a
bhí foireann sa tsraith, ní dhéan-
faidh sé difear ar bith sa Chraobh.
Bhuaigh Ard Mhacha Comórtas na
Sraithe i roinn a dó agus dícháilíodh
Doire ó roinn a haon. Ar pháipéar

ba chóir go mbeadh an bua ag Ard
Mhacha ach ní raibh painéal iomlán
ag Damien Cassidy i nDoire ó tho-
saigh sé in 2008 mar gheall ar ghor-
tuithe agus tá dabht faoi Enda Mul-
doon, Declan Mullan agus Kevin

McGuckian don Domhnach. Ní
bheidh mórán eatarthu ach Ard
Mhacha chun é a bhaint. 

San iomáint i gCúige Uladh,
beidh an chéad bhabhta ceart idir
Fear Manach agus Muineachán,

Dún na nGall agus Ard Mhacha
agus beidh Tír Eoghain leis an
gCabhán. I gCúige Laighean beidh
Ceatharlach agus Laois in aghaidh a
chéile. 

SPÓRT

